
Dhʌ́n yȁ' pɤ ̏ dhe̋ŋ ȁ dhē yȁ' pɤ ̏ dȁ 

Yī bhá ká, ȁ yī yà gwʌ̀ʌ dȅdȅwō, yɤ ́dhʌńglɔɔ̄ń-dhʌń dō yɤ ̏gūn, yɤ'́ dʌ̄ 

yɤ ̏gā kɤ̄ yɤ ̏tȕn kɤ̀ dhʌń dɛd́ɛ ̏ká, yɤ'́ dhē yɤ ̏klő bhō' bhȁ, yɤ ́dhō ɤ ́kʌ ̏

kpíȉ. Yɤ ̏tȍ dhʌń gbɔŋ̋ ká yɤ ́yȁ bɯ̋ kʌ̄-sɯ̏ dāȁn-sɯ̏ bhȁ. Áa yɤ'́ dɔ ̄dhɛ̀ɛ, 

yɤ ́wɯ̄ kɤ ́yíi' zʌ̄ yáa gūn. ɤ ́dɔ̄ bhɯ̄n, kɤ̄ ȁ tő yáa wɯ̄ sɛɛ̄n̋dhʌń zʌ ̏bhá 

wɔn̏ bhȁ zɯ́, kɤ̄ yɤ ̏dȕɤ dhʌ̀n' kèŋ.̏ 

Yɤ ́dȕɤ zʌ̄ dhɛ̀ɛ, yī bhá-dhȕn ká yȁ yȁagā-dhȕn zʌ,̏ ɤ'́ bhá-dhȕn ká ɤ'́ 

sɔɔ̋dhű dhʌn̏ zʌ̄. ɤ ́dɔ ̄bhɯ̄n, kɤ̄ dȕɤ sūu yà bhɔ ̄yʌ̄n-dhɛ ̏bhȁ, kɤ̄ dhɛ ̏ɤ ́

dȕɤ-dhȕn wó dhó' bhȁ kɤ̄ wȍ dhā' gɔ-̏dhɛ ̏yáa dhɤ.́ 

Yɤ ́wó yȁ ȁ tàabhȁn bhɔɔ̄n̏-sɯ̏ bhȁ. Dȕɤ zʌ̄ ɤ'́ wō pɤ ́bhā yáa gūn' zʌ̄-

sīʌ wɛɛ̋wɛɛ̋, ȁ pʌ ̏ dhʌ̀n gūn' gɔ.̏ Yà būu dȁ dȕɤ bhȁ, ɤ ́ kɛɛ̋ kʌ̄-sīʌ, yɤ ́

dhʌńglɔɔ̄ń-dhʌń bhā yà gla̋ dhe̋ŋkpāadhȅ dhȕn gɯ́ yɤ ́wà ȁ bhɔɔ̄n̏ wáa' 

yɤ̄. 

Bhá bhɯ̄n yɤ ̏ glȁ tlő kpa̋a gɯ́, bhá bhɯ̄n yɤ ́ glà dhɯ̋kpʌ̀ gɯ́, bhá 

bhɯ̄n zɯ́ yɤ ́glà sɛd̏hágā gɯ́ ; yɤ ̏glȁ dhɯ̋ kpæ̋æ-dhȕn gbàn gɯ́. Ȁ glȁ 

gɯ́ pʌ ̏tȍ tàabhȁn-sɯ̏ ɤ ́dhɤ ́yɤ ́dhe̋ŋkpāadhȅ ká. 

Yī dō ká, yɤ ́dȕɤ-dhȕn bhā' gɔn̄ kpíisɯ̏ dȅdȅ ɤ ́yà tó bhā ɤ'́ kpæ̏æ gbàn 

lòo kó tȁ, yɤ'́ pɤ̄'-dhȕn dhɛ ̏: « Á, bhɛń ká dɔ ̄bhā, wɔń bhā yà kʌ̄ gbe̋ȅ 

dȅdȅ dhʌ̀n' wō kwā bhȁ bhā. Yà kʌ̄ dhɛ̀ kɤ̄ kwíi' slʌ̋ʌ bhɔɔ̄n̏, kwā sūu yɤ ̏

dhȍ yʌ̄n' kpőŋtàa. » Yɤ ́wó' dhɛɛ̄-̋kpɔ ̄wō' pɤ̄ : « Dhɛ̀ ɤ ́dhɤ̋ kwá' kʌ̄ bhɯ̄n 

dhɛ̀ ? » 

Yɤ ́dȕɤ kwɛɛ̏dhʌń bhā ɤ'́ yɔɔ̏ bɔ̄ ɤ'́ pɤ̄ : « Slʌ̋ bhá dhʌ̀n bhāan' kʌ̄. Dhʌń 

gbɔŋ́gbɔŋ́-dhȕn wó kwā kpɤ̄ gɯ́ bhā dhʌ̀n, bhāan' bhɛn̄ dō gla̋ 

dhʌńdhīʌŋ́-dhʌń sʌ ̏ dō gɯ́ kɤ̄ yɤ ̏ dhó gɔɔ̄n̏ bhā' tàabhȁn bhɔɔ̄n̏-dhɛ ̏

gɯ́. » Yɤ'́-dhȕn wȍ yɤ ̏tō' bhȁ dō. 

Yī dō ká, yɤ ́dȕɤ gɔ̄n bhā ɤ ́dīi dɔ̄ dȕɤ-dhȕn bhā' dhȅe gbɔŋ̋ sʌ ̏dō tȁ, 

yɤ ́glà dhʌńdhīʌŋ́-dhʌń sʌ ̏dō gɯ́, sʌ-̏dhɛ ̏ɤ ́gūn dhʌń bhā' gɔ,̏ ȁ sib̋ha̋n 

yáa gūn kpőŋtàa. Yɤ ́dȕɤ gɔ̄n bhā ɤ ́ɤ̄ wȍ kpɔ̄' bhȁ ɤ'́ pɤ̄ : « Dhó, bhá dhó 

í wɔ̄ dhʌńglɔɔ̄ń-dhʌń bhā' gɔ ̏yɛɛ̋dhɤ̄ kɤ̄ ɯ́' glȁ gɯ́ pʌ ̏gbàn dɔ̄ kɤ̄ í dhūn 

ɯ̄' pɤ̄ yī dhɛ ̏kɤ̄ yí slʌ̋ bhɔɔ̄n̏ bhȁ yí' zʌ̄, yáa dhɤ̋ yɤ ̏dhȍ kwā sūu yʌ̄n'. » 

Yɤ ́dȕɤ dhʌńdhīʌŋ́-dhʌń bhā ɤ ́wlɯ̀ ɤ ́dhō. 

ɤ ́dhō yɤ ̏ lȍo pɤ̄dhɤ̄ yʌńŋ ̏dhȍbhàa ká, kɤ̄ yʌńŋ̏ gɔ ̏yà tān tɔn̏ tȁ. Pɤ̂ 

pæ̋æn dhɛ ́ɤ ́wȍ tȁ bhā bhɛn̄ pɛp̋ɛ ̋dhɛ ́kɤ ́wó gūn bhɯ̄n, wȍ wō dhiɤ̋ 

dhʌ̀n kpɔ̄' bhȁ wó' gȁ dhɛ̀ tɔ ̏yɤ ̏dhiɤ̋-kpɔ ̄pōo bhȁ, ȁ bhȁ kʌ ̏sʌ-̏sɯ̏ wɔn̏ 

gɯ́. Bhɛn̄bhe̋ȅdhȅ dhī kɔ ̏yáa bhɯ̏n. 

Yɤ ́dhō ɤ ́lòo' dhùtíȉ piɤ̋ kwɛɛ̋, yɤ ́wó' gbā yæ̏æ ká. Dhɛ̀ ɤ ́yáȁndhūn, 

yɤ ́dhùtíȉ yȁ dhɛɛ̄-̋kpɔ ̄ɤ'́ pɤ̄ : « Bhān dhɛŋ̏bhɛn̏dhē gȍ plɤɤ́ bhɛń ? » Yɤ́ 

ɤ̄ gȍ gɯ́ pɤ ̏tɔ ́pɤ̄. Yɤ ́wó' tɔ ́bhȁ gɯ́ dhɛɛ̄-̋kpɔ,̄ yɤ'́ pɤ̄. Yɤ ́dhùtíȉ yȁ dhɛɛ̄-̋

kpɔ̄ zɯ́ ɤ'́ pɤ̄ : « Yɤ ́ kwá' bhān bhɯ̄n ? » Yɤ'́ yɔɔ̏ bɔ̄ ɤ'́ pɤ̄ : « Ā dhȕn 

dhʌńglɔɔ̄ń-dhʌń wó' dhɛ ̏ dhìn bhā dhʌ̀n' piɤ̋ ; kȁ ȁ bhȁ kɔ ́ dhɛ ̏ zɔn̏ n̄ 

dhɛ.̏ » Yɤ ́wó dhō' dɔ'̄ dhʌńglɔɔ̄ń-dhʌń ɤ ́bɯ̄kʌ̄bhɛn̏ ká bhā' piɤ̋ kwɛɛ̋. ɤ ́

dhō, yɤ ̏kpȁn dhʌńglɔɔ̄ń-dhʌń bhā' dhē dhʌ̀n' bhȁ bhɯ̄n, kɤ̄ yɤ̄ zʌ ̏yɤ ̏ɤ̄ 

zɯ̋-dhɛ ̏gɯ́ dhőo gɯ́. Yɤ ́dhēbɔ-̏dhʌń yȁ' sʌ̋ŋ-bhō, yɤ'́ gbā yæ̏æ ká, yɤ ́

bhȁdhìan dȁ' gɔ.̏ Yɤ'́ yɔɔ̏ bɔ ̄ɤ'́ pɤ̄ : « Ā dhȕn ī gbɤ̄ dhʌ̀n' piɤ̋. » Yɤ ́dhēbɔ-̏

dhʌń bhā ɤ ́gbȁn bhȁ kɔ ̏gbàn pɛp̋ɛ ̋sūu gɯ́, kɤ̄ ɤ ́dhūn wɔń ɤ'́ gɯ́ yɤ ̏ȁ 

bhá pɤ̄ ɤ̄ dhɛ,̏ kɛɛ̋ yɤ ́yíi' dȁa kʌ̄ tōŋtōŋdhɤ̄. 

Yà we̋, yɤ'́ yɔɔ̏ bɔ'̄ gɔ ̏ɤ'́ pɤ̄ : « Kplʌ̋ŋ yɤ ̏n gɔ,̏ kɛɛ̋ ā dhȕn ī gbɤ̄ dhʌ̀n' 

piɤ̋, ā dhȍ ȁ dȁ' yɤ̄ dhʌ̀n' dhɛ.̏ » Wȍ tȍ bhȁ yɤ ́dhʌńglɔ̄ɔń-dhʌń bhā ɤ ́gō 

dhőo gɯ́ ɤ ́wȍ. 

Ya̋n ɤ'́ kpȁn ȁ bhȁ, ye̋e ɤ ́dhʌńdhiʌ̄ŋ́-dhʌń yȁ tō, dhʌńglɔɔ̄ń-dhʌń bhā 

yà gā' bhȁ. Yɤ ́dhō yɤ'́ tùaa-bhō ; yɤ'́ yʌ̀ʌ bhō. Dhʌńglɔ̄ɔń-dhʌń dhē bhā 

yà ȁ wɔń dɔ̄ dhɛ̀ dhɛŋ̏ yáa dhʌ̀n ɤ ́bhɔ̄ bhā. Kɛɛ̋ ȁ gbɤ̄ zʌ ̏yáa' wɔń dɔ̄ dhɤ̋. 

Yɤ̄ɤ wɔ ̄kɤ'́ bhō dhɛ ̏sʌ ̏gɯ́ dhʌ̀n' wɔn̏ dhɤ ́dhɤ.́ Yɤ ́wó dhɛŋ̏bhɛn̏dhē dhi ̋

bhɔ̀ɔn, yɤ ́pʌ̄ bhɤ.̏ Kɔ ́wó' gɯ́ bhā wāȁ dhʌńglɔ̄ɔń-dhʌń bhā' dhē bhȁ kɔ ́

ȁ-dhȕn sɛɛ̄ yɤ ̏pɤ ̏kó tȁ. 

Dhɛ̀ ɤ ́dhē wāȁ gɔn̄ bhā wà dȁ kɔɔ́d̏hɤ̄, yɤ ́bɯ̋kʌ̄bhɛn̏ dhē bhā ɤ ́dhō 

kwɛɛ̋d̏hɤ̄ ɤ ́ yáȁdhūn. Dhɛ̀ wó bɔ̄ kɔɔ́d̏hɤ̄, yɤ ́ dhʌńdhīʌŋ́-dhʌń bhā ɤ ́

dhʌńglɔɔ̄ń-dhʌń bhā' gɔ ̏sɯ̄ yɤ'́ wɔ ̏ɤ̄ gba̋n tȁ. Yɤ ́zūn ɤ̄ kɔ ̏ta̋ sɯ̏ bhȁ ȁ ká 

yɛɛ̋dhɤ̄, kɤ̄ yɤ ̏ɤ̄ kɔ ̏zīɤ-sīʌ ȁ gbìinŋ,̏ ɤ'́ kàa. Kɤ̄ dhʌńglɔ̄ɔń-dhʌń dȅ pɤ ́yɤ ̏

yɛɛ̋n dɔ-̄sīʌ kó dhiɤ̋, kɤ̄ yȁ dīn yɤ̄-sīʌ. 

Dhɛ̀ ɤ ́dɔ ̄ tɤ̋ŋ bhá bhā' gɯ́, kɤ̄ yī yà kʌ̄ dhɛ̀ yɤ̄ɤ dȁ dhʌńglɔ̄ɔń-dhʌń 

bhā' ya̋n bhȁ, yɤ ́dhʌńdhīʌŋ́-dhʌń bhā ɤ'́ dhɛɛ̄ ̋blɛɛ̏sɯ̏ kpɔ ̄ɤ'́ pɤ̄ : Ā' pɤ ̏

dhìn bhȁan : Dȕɤ ɯ́' zʌ̄, ɤ'́ zʌ̄-sɯ̏ ɤ ́yȁ kʌ̄ ī kʌ̄yʌ ̏ká yɤ̄ bhā ȍo, ɯ́' kʌ̄ kɔ ̏kʌ ̏

dhɛ̀ yɤ ́wà kɛɛ̋ kʌ̄ ī bhȁ, yɤ ́wáa ī yɤ̄, ii̋n yɤ'́-dhȕn kɔ ̏yáa bhɔ̀ɔn ī bhȁ ? » 

Yɤ'́ yɔɔ̏ bɔ'̄ gɔ ̏ɤ'́ pɤ̄ : « Gla̋ dhʌ̀n á' wō. » Yɤ'́ pɤ̄ : « Ī glȁ bhʌn̏ wāȁ bhʌn̏-

dhȕn dhʌ̀n gɯ́ ? » We̋ wó' wō-sīʌ bhā kɤ̄ dhʌńglɔɔ̄ń-dhʌń bhā' dhē bhā 

yɤ ̏yȁ-sīʌ kwɛɛ̋dhɤ̄, kɤ̄' tő yȁ`-dhȕn wȍ bhā' bhȁ. Yɤ ́dhʌńglɔ̄ɔń-dhʌń bhā 

ɤ'́ yɔɔ̏ bɔ ̄ɤ'́ pɤ̄ : « Bhán būu dȁ dȕɤ bhȁ, wà kpā n̄ kènŋ,̏ yɤ ́bhán gla̋ 

tlőokpa̋a gɯ́. » Yɤ ́dhʌńdhīʌŋ́-dhʌń yà ȁ dhɛɛ̄-̋kpɔ ́yà ȁ pɤ̄ : « Yɤ ́wà ȁ 

tlőokpa̋a kɤ ́bhā' wɯ́ wɛ̀ ? Yɤ ́ɯ́' kʌ ̏dhɛ̀ ? » Yɤ'́ yɔɔ̏ bɔ̄ ɤ'́ pɤ̄ : « Yɤ ́á gla̋ 

bhá wō dhɯ̋kpʌ̀ gɯ́. » Yɤ'́ dhɛɛ̄ ̋bhá kpɔ̄ ɤ'́ pɤ̄ : « Yɤ ́wà ȁ dhɯ̋kpʌ̀ bhā' 

gbàn yɛ ̋wɛ̀ ? » Yɤ'́ pɤ̄ : « Yɤ ́á glȁ sɛd̏há gɯ́. » Yɤ'́ dhɛɛ̄ ̋bhá kpɔ̄ ɤ'́ pɤ̄ : 

« Yɤ ́dȕɤ-dhȕn wà ȁ sɛd̏há bhā' yɛ ̋wɛ̀ ? » Yɤ ́gɔɔ̄n̏-sɯ̏ yȁ yɔɔ̏ bɔ̄ ɤ'́ pɤ̄ : 

« Yɤ ́á glȁ wlɛŋ̋ kpæ̋æ gɯ́. » Yɤ'́ dhɛɛ̄ ̋dō bhá kpɔ̄ ɤ'́ pɤ̄ : « Yɤ ́dȕɤ-dhȕn 

wà ȁ wlɛŋ̋ kpæ̋æ bhā' bhō sɛɛ̋ kɤ̄ wȁ' gbàn yɛ ̋wɛ̀ ? » Yɤ ́dhʌńglɔ̄ɔń-dhʌń 

yȁ yɔɔ̏ bɔ̄ ɤ'́ pɤ̄ : « Yɤ ́á glȁ dhe̋ŋ… Ȁ dhe̋ŋ… bhā dhʌ̀n tō' dhi ̋yɤ'́ dhē yɤ ̏

bɔ ̄kpɛn̋ŋ kwɛɛ̋dhɤ̄ bhɯ̄n, ɤ'́ pɤ̄ : « Gɔ̄n-dhʌń, dȁa wȁ ! Gɔ̄n-dhʌń dȁa 

wȁ ! Dhēbɔ ̏ ɤ ́ kɛŋ̄ ̏ ká tȕn kó yɤ̄ kɔ ̏ blɛɛ̏sɯ̏ dhʌ̀n' kʌ̄-sīʌ bhā dhʌ̀n, í ī 

tàabhȁn gbàn pɤ̄-sīʌ ȁ dhɛ ̏bhā ȅe ? » Yɤ ̏tȍ dhe̋ŋ… bhā dhʌ̀n' bhȁ pɤ ́

yíi' kpæ̏æ pɤ̄ zɯ́ tōŋtōŋdhɤ̄, we̋ ɤ'́ dhē yȁ wō' tȁ bhā' wɔn̏ gɯ́. 

Dhʌńdhīʌŋ́-dhʌń bhā yɤ ̏gbȁn' bhȁ, ɤ ́pʌ̄ gbàn pɛp̋ɛ ̋kʌ,̏ yɤ̄ zʌ ̏zīan gɯ́, 

kɛɛ̋ yíi we̋ zɯ́ tōŋtōŋdhɤ̄. Dhɛ̀ ɤ ́dhɛ ̏yà kpœ̀œ, yɤ ́dhʌńdhīʌŋ́-dhʌń bhā 

ɤ ́ɤ̄ wȍ dȁ yɤ ́dhō. Wȍ pʌ̄ pɛp̋ɛ ̋gbàn sūu kʌ ̏kɤ̄ yɤ ̏wɔ ̄dō bhá bhō, ɤ ́wó 

gbȁn' bhȁ kɔ ̏sūu gbàn dó dó kʌ ̏ɤ ́wó fìʌʌ' bhȁ, yíi' dȁa kʌ̄ tōŋtōŋdhɤ̄. 

Yɤ ́zȉɤ ɤ ́dhō. 

Dhɛ̀ ɤ ́dhʌńdhiʌ̄ŋ́-dhʌń bhā yà dhó, wȍ wɔ ̏ȁ zīan gɯ́ dō, ȁ plɛ̀-dhȁn 

bhā yɤ ́dhʌńglɔɔ̄ń-dhʌń bhā ɤ ́dhō bɯ̋. 

Dhʌńdhīʌŋ́-dhʌń bhā dhó ɤ'́ bhō bhā, yà zīɤ wɔń bhā' gbàn gɛn̏ gɯ́ 

bhɛń wó' bɔ ̄bhā'-dhȕn dhɛ.̏ Yà dhʌńglɔ̄ɔń-dhʌń bhā' tàabhȁn bhā' gbàn 

pɤ̄. 

Dhó ɤ ́dhʌńglɔɔ̄ń-dhʌń bhā ɤ'́ wō bɯ̋ bhā, yɤ ́kpȁn dȕɤ-dhȕn bhā'-

dhȕn kpɤ̄ bhȁ. Yɤ ́būu dȁ ȁ gɔn̄ dō bhā. Ȁ dhɛ ́ bhā ɤ ́ bō pɤ-̏sɯ̏ ká, ȁ 

kpæ̏æ wó tō lòo dhʌ̀n wō' wō ȁ kèŋ,̏ kɤ̄ ȁ gbőŋ ɤ ́kʌ̄ glȁ ɤ ́dhō pɤ̂dhɤ̄ 

bhā, yɤ ́yɤ̄ ȁ-dhȕn dhɛ ̏dhiɤ̋. Dhɛ̀ wó lòo' kèŋ ̏bhōo, yɤ ́glȁ tlőokpa̋a gɯ́, 

yɤ ́dhʌńdhīʌŋ́-dhʌń bhā ɤ'́ dhɛ ̏zɔn̏, yɤ ́dȕɤ-dhȕn wó dhō wó tlőo bhā' 

wɯ̄ ; yɤ ́gō bhɯ̄n ɤ ́glȁ dhɯ̋kpʌ̀ gɯ́, yɤ'́ dhɛ ̏zɔn̏, yɤ ́wó dhō wó lòo' tȁ, 

wó' gbàn yɛ,̏ yɤ ́gō bhɯ̄n ɤ ́dhō ɤ ́glȁ sɛd̏hágā gɯ́, yɤ ́wó' bhɔ̀ɔn wó' yɤ̄, 

yɤ ́wó' yɛ.̏ Yɤ ́dùa bhɯ̄n, yɤ ́dhō ɤ ́glȁ wlɛŋ̋ kpæ̋æ gɯ́, yɤ ́wó dhō wó' 

bhō sɛɛ̋, yɤ ́ wó' gbàn kʌ ̏ tlȕkpɛt̏lȕkpɛd̏hɤ̄. Yɤ ́ gō bhɯ̄n yɤ ́ glȁ 

dhe̋ŋkpàadhȅ gɯ́, yɤ ́dhɛ̀ŋ ȁ-dhȕn gɔ.̏ Yɤ ́wó dȕɤ dhȅe-dhʌń ɤ ́kʌ̄ dhō 

pɤ̂dhɤ̄ bhā' dhɛɛ̄-̋kpɔ ̄wó' pɤ̄ : « Yɤ ́yɤ ̏bhɛń ? » Yɤ'́ yɔɔ̏ bɔ̄ ɤ'́ pɤ̄ : « Ȁ dhɛ ́

ɤ ́ tō' tȁ bhā, yɤ ̏kʌ̄' pɤ ̏dhe̋ŋ…, yɤ'́ dhē ɤ ́bɔ ̄kwɛɛ̋dhɤ̄ ɤ'́ pɤ̄ : gɔ̄n-dhʌń 

dȁa. Ȁ kʌ ̏dhɤ̋-sɯ̏ bhā' gɯ́, bhíin kʌ̄ yɤ̄ zʌ ̏ klɔɔ́ ̏dɔ.̄ » Yɤ ́ kʌ ̏dhʌńglɔɔ̄ń-

dhʌń bhā' dhā-dhɛ ̏ká. 

Wɔń ɤ'́ kʌ ̏yɤ ́wó' pɤ̄ : « Dhʌń yȁ' pɤ ̏dhe̋ŋ…, ȁ dhē yȁ' pɤ ̏: dȁa  » bhā, 

yɤ ́bhā. Bhɛn̄ kpíȉ kʌ ̏bhɛn̄ piɤ̋-sɯ̏ dhɤ ́sʌ ̏wɔń ɤ'́ gɯ́ pɤ,́ yɤ ́ɤ ́bhā. Yà kʌ̄ 

dhɛ̀ dhʌńglɔ̄ɔń-dhʌń bhā' dhē dha̋ndhē-dhʌń bhā yíi kʌ̄ bhɯ̄n dhún, kɤ̄ 

dȕɤ dhȕn kɔ ̏dhȍ bhɔ̀ɔn' bhȁ. 

Dhʌ́n dhi ɤ̋ yȁ kɔ ̏ yāa yáa sʌ ̏ 

Gblɯ̏dʌ̄ dō dhʌ̀n gūn yī bhá ká, bhɛn̄dhɛ ̏ɤ ́dhȉ' gɔ,̏ dhœ̀œn ɤ ́gūn' gɔ,̏ 

ȁ sib̋ha̋n yáa gūn. Dȕ wlɛɛ̄ yɤ ̏gȕn' gɔ,̏ ɤ ́bhȍ wlɛɛ̄ yɤ ̏gūn bhɯ̄n, ɤ ́bhla̋a 

wlɛɛ̄ yɤ ̏ gūn bhɯ̄n, tɔ ̏ zʌ ̏ȁ dhōŋ yáa gūn bhō-sīʌ, ɤ ́ sòo wāȁ sòȍfʌ̄ŋ-

dhȕn gbàn wlɛɛ̄ yɤ ̏gūn' gɔ.̏ 

Dhē yɤ ̏ gȕn' gɔ ̏ kœ̏œŋ plɛ̀, kɛɛ̋ yɤ ́ dhēbɔ ̏ bhā' bhá yíi dhʌń kpɔ.̄ Ȁ 

kœ̏œŋ plɛ̀ ɤ̄ gā dō-dhȁan ɤ ́dhō' sɯ̄ tàabhȁn bhā, yɤ ́dhō ɤ ́dhʌń dō kpɔ̄' 

gɔ,̏ yɤ ́dhʌń bhā ɤ ́kʌ ̏dhʌńgɔɔ̄n̏ ká. 

Dhʌń bhā yi ̋yáa zūn' wɔn̏ bhȁ, pʌ̄ ɤ'́ bhɤ ̏dhɔ ̏yɤ ̏ȁ kʌ̄ yɤ ́ȁ bhɤ,̏ wɔń 

őo wɔń ɤ'́ kʌ̄ dhɔ ̏yɤ ̏ȁ kʌ̄ yɤ'́ kʌ.̏ Pʌ̄ őo pʌ̄ ɤ ́wó ȁ dhūn dhʌń bhā' dhɛ ̏kɤ̄ 

yɤ ̏tlō kʌ̄' bhȁ, yáa ȁ sɯ́, yɤ'́ zȕɤ. Pʌ̄ őo pʌ̄ ɤ ́wó ȁ dhūn' dhɛ,̏ yɤ'́ sɯ̄ yɤ'́ 

zȕɤ. Kɛɛ̋ yà ȁ zȕɤ ɤ'́ wō dhɤ̋ bhā yɤ ́yáa yȁ ɤ̄ dhi ̋tőŋ, yɤ ́gbő dhʌ̀n bɔ.̄ ɤ ́

dɔ ̄bhɯ̄n kɤ̄ yɤ ̏fìʌʌ-dhȕn gbàn wō-sīʌ gbő tȁ. 

Yɤ'́ dʌ̄ yɤ ̏bhɛn̄ dȁ yī dō ká kɤ̄ wȍ dhó' dhɛɛ̄-̋kpɔ-́dhɛ ̏gɯ́, kɤ̄ pʌ ́ɤ'́ piɤ̋ 

dhɛ̀ wȁ dhūn ɤ̄ dhɛ ̏kɤ̄ yɤ ̏kʌ̄' bhȁ tlō kʌ ̏bhȁ pʌ ̏ká bhā yȁ' pɤ̄. Yɤ ́wó dhō 

wó' dhɛɛ̄ ̋bhā' kpɔ.̄ Yɤ'́ pɤ̄ yɤ̄ zʌ ̏yɤ̄ɤ tlō kʌ̄ yid̋ha̋n dhʌń dhʌ̀n' bhȁ. Yɤ ́wó 

dhō wó' lòo ȁ dʌ̄ bhȁ dhɛ̀ ī gbɤ̄ bhā yȁ' pɤ ̏yɤ̄ɤ tlō kʌ̄ yid̋ha̋n dhʌń dhʌ̀n' 

bhȁ. Yɤ'́ pɤ̄ : Áa, yȁ pɤ ̏tlō kʌ ̏bhȁ pʌ ̏gbɛ ́ɤ ́lòo sɛ ̋yā' gɯ́ yā yíi' bhá yɤ̄, 

yɤ̄ɤ tlō kʌ̄ yid̋ha̋n dhʌń dhʌ̀n' bhȁ ȅe ? Yɤ ́wó' pɤ̄ : Ìin ! Gblɯ̏dʌ̄ bhā yíi 

dɔ'̄ bhȁ gblɛ̀ɛn, yɤ'́ pɤ̄ ɤ̄ bhȁ sɔd̋ha̋-dhȕn dhɛ ̏wȍ dhó kɤ̄ wȍ yid̋ha̋n dhʌń 

dō bhɔ̄ɔn̏ kɤ̄ wȍ dhūn' ká ɤ̄ gbɤ̄ bhā' dhɛ,̏ kɤ̄ yɤ ̏tlō kʌ̄' bhȁ, kɤ̄ yá dhó 

gā'. Wɔń bhā yɤ'́ sűɤ yɤ ̏dȁ sɔd̋ha̋-dhȕn bhā'-dhȕn gɯ́, kɔ ̏ɤ ́yid̋ha̋n dhʌń 

dhɤ'́ bhȁ wáa' dɔ,̄ dhɛ ̏wó dhō' slɔ̀ɔ'̏ bhȁ wáa' dɔ,̄ kɛɛ̋ dhɛ̀ ɤ ́kʌ ̏dhɛ̀ tɤ̋ŋ 

dhɛ ́kɤ ́bhā' gɯ́, gblɯ̏dʌ̄ yȁ wɔń dhɛ ́kɤ'́ pɤ̄ kɤ̄ yɤ̄ dhʌ̀n dhɤ,́ bhɛń yíi' kʌ̄ 

wȁ' zʌ̄ dhʌ̀n' bhō, kɔ ̏ɤ ́sɔd̋ha̋-dhȕn bhā wōo' kʌ̄' ká, yíi slɔ̀ɔ. Yɤ ́wó dȁ 

bɯ̋, gblɯ̏dʌ̄gbɤ̄ bhȁ yid̋ha̋n dhʌń bhā' bhɔɔ̄n̏-dhɛ ̏gɯ́. 

Yɤ ́wó bɯ̋ zɔn̄ dhɛ̀ɛ sű dō ká, yɤ ́wó dhō wó lòo gwʌ ̏yɛ ̏bhá bhā' dhiɤ̋, 

yɤ ́wó kpȁn pʌ̄ dhʌń sūu bhá-dhȕn bhā'-dhȕn bhȁ kɤ̄ wȍ lòo-sīʌ gwʌ ̏

sáȁ dhiɤ̋, yʌńŋ ̏tɛɛ̋ dhɛ ̏bhɯ̄n. Bhá' gȁ, ɯ̄' pɤ ̏zō dhʌń, kɛɛ̋ bhá ya̋n zʌ̄, kɤ̄ 

yà gla̋, bhá' yɤ̄, bhɤ ̏gwʌ̄ʌ̋ dhʌń …, bhá' yɤ̄ bháwō, bhɤ ̏zlūɛ dhʌń …, kɛɛ̋ 

yà ɤ̄ dhi ̋pő kɤ̄ yɤ ̏we̋, pɛŋ̄ dhʌ̀n gō' dhi.̋ 

Dhɛ̀ wó sɔd̋ha̋-dhȕn bhā'-dhȕn bhlɯ̋n kūn, yɤ ́wó yȁ dùa-sɯ̏ bhȁ, kɛɛ̋ 

yɤ ́wó'-dhȕn klʌ̀ʌn, yɤ ́wó' dō kūn, yɤ ́wó' sɯ̄ wó dhō' ká gblɯ̏dʌ̄ dhɛ,̏ 

yɤ'́ sɯ̄ ɤ'́ dhūn ɤ̄ gbɤ̄ dhɛ.̏ Yɤ ́wó' dȁ klʌ̀ʌn dō gɯ́. 

Dhɛ ̏yà kpœ̀œ dō, yɤ ́wó tɔ ̏dō zʌ̄ ȁ dhɛ.̏ Dhɤ̋ bhā kɤ̄ yɤ ̏tȕn dhʌń ká. 

Yɤ ́gla̋-sɯ̏ zɯ̄-bhō, yɤ ́kʌ ̏kpíȉ. ɤ ́dɔ ̄bhɯ̄n kɤ̄ tɔ ̏dō yáa' zȍ-kún zɯ́, ȁ tɤ̋ŋ 

bhā' gɯ́ kɤ̄ yà kʌ̄ dhɛ̀ gbǽæ̏ dhɤ.́ ɤ ́ dɔ ̄ bhɯ̄n kɤ̄ wȍ tɔ ̏ dhʌn̏ŋ kwʌʌ́ ̏

sɔɔ̋dhű-sɔ̋ɔdhű wó' dhūn' dhɛ.̏ Á, ɤ ́dɔ ̄bhɯ̄n bhāa, kɤ̄ tɔ ̏sɔ̋ɔdhű yáa' zō-

kún zɯ́. Tɔ ̏klȍo kʌ̄ŋ ɤ ́gūn gblɯ̏dʌ̄ bhā' gɔ ̏bhā, pia̋ŋ ! Ȁ gbàan yʌ̄n. 

Yɤ ́wó zūn' dhiɤ̋-gbā-sɯ̏ bhȁ bhla̋a ká. Yɤ ́bhla̋a wlɛɛ̄ yɤ ̏yʌ̄n. Yɤ ́wó 

dȁ bhȍ tȁ, yɤ ́bhȍ wlɛɛ̄ yɤ ̏yʌ̄n. Yɤ ́wó dȁ' ká dȕ tȁ, yɤ ́dȕ wlɛɛ̄ yɤ ̏yʌ̄n. Yɤ ́

wó sòȍfʌ̄ŋ dhȕn-dhɛ-̏sɯ̏ zɯ̄-bhō, yȁ' bhɤ ̏dō, dhɛk̏pœ̀œyȉ dō yɤ'́ gbàn 

yɤ ̏yʌ̄n. Yɤ ́wó dȁ' ká sòo-dhȕn tȁ, yɤ'́ gbàn yɤ ̏yʌ̄n. Yid̋ha̋n dhʌń bhā, yà 

kʌ̄ kpíȉ dȅdȅwō, yà zīɤ zɔ̄ zʌ ̏tȁ, yà dɔ ̄ɤ̄ gæ̏æn, ȁ gɔ ̏yɤ ̏zȉɤ kɔ ́tȁ. 

Yɤ ́wó gblɯ̏dʌ̄ bhȁ sɔ̋dha̋-dhȕn bhā' dhūn-sɯ̏ zɯ̄-bhō yid̋ha̋n bhā' 

dhɛ,̏ dó-dó, plɛ̀-plɛ̀, yɤ ́sɔ̋dha̋ gbàn yɤ ̏yʌ̄n. Yɤ ́gblɯ̏dʌ̄ bhȁ dhēbɔ-̏dhȕn 

bhɤ-̏sɯ̏ zɯ̄-bhō, yɤ ́dhō ɤ'́ gbàn bhɤ'̏. Yà tó gblɯ̏dʌ̄ wāȁ ɤ̄ gbɤ̄ dhʌ̀n'-

dhȕn bhȁ. Yɤ ́dhō ɤ ́gblɯ̏dʌ̄ kūn' ɤ'́ bhɤ.̏ Gblɯ̏dʌ̄gbɤ̄ bhā yà kʌ̄ pɤ ́dhʌń 

wlɯ̄ɯ̋-sɯ̏ sʌ ̏dȅdȅ ká. Dhɛ̀ ɤ'́ dhɛ ̏yɤ̄ kɤ̄ ȁ bhȁ tlō kʌ ̏bhȁ pʌ ̏sʌ ̏ɤ̄ dhɔ ̏yȁ' 

kʌ ̏bhā yà ȁ sūu dȁ bɯ̋, ȁ yɤ̄ɤ dȅdȅ dhʌ̀n' bhɤ ̏wɔn̏ yà tó, yɤ ́zȉɤ bɛŋ̏ ká. 

Pɤ̂ gbàan wɯ́, yɤ̄ɤ dō dhʌ̀n yà tó. Ȁ dhɛ ̏ɤ ́yid̋ha̋ngɔn̄ yȁ' yɤ̄ kɤ̄' dʌ̄bhɛn̏ 

yà zīɤ bɛŋ̏ ká, kɤ̄ yà zīɤ' kèŋ ̏bɛŋ̏ dhʌ̀n bhā. 

Dȁ ɤ ́gblɯ̏dʌ̄gbɤ̄ bhā ɤ'́ wō zīan bhā, yɤ ̏wȍ Bhɔɔ̏n dhʌ̀n' plɤ̀ɤ blɛɛ̏sɯ̏. 

Yɤ ́Bhɔɔ̏n yȁ' pɤ̄' dhɛ ̏: « Kwá' bhān bhɯ̄n ? » Yɤ'́ pɤ̄ yid̋ha̋n dhʌń bhá ɤ ́

gūn bhān tlōo kʌ ̏bhȁ pʌ ̏dhʌ̀n' ká bhā dhʌ̀n yà n̄ sūu gbàn dȁ bɯ̋, bhānŋ 

dō dhʌ̀n bhán tó, yɤ ́yɤ̄ɤ n̄ bhɤ ̏yɤ ́á zīɤ-sīʌ' gɔ ̏bɛŋ̏ ká bhā. Yɤ ́Bhɔɔ̏n yȁ' 

pɤ̄' dhɛ ̏: « Ēé, yà tó' dhɛ ́kɤ ́bhā' bhȁ, zīɤ kɤ̄ í yáȁndhūn, yɤ ̏dhȍ dhūn' ɤ ́

kpȁn n̄ bhȁ yɤ̄. » Yɤ ́gblɯ̏dʌ̄gbɤ̄ zūʌ̋ yɤ ̏kʌ ̏sæ̏æ, yɤ ́dhō sia̋̄a ɤ ́yáȁndhūn. 

Wȍ yȁ dɛd́ɛ,̏ yɤ ́yid̋ha̋ngɔn̄ bhā ɤ ́dhūn-sɯ̏ zɯ̄-bhō. Yáa yid̋ha̋n dhʌń ká 

zɯ́, yà kʌ̄ zȕzȕgwɛ ̏dȅdȅ ká. ɤ ́dhūn-sīʌ, yɤ ̏kʌ ̏dhɛ̀ tɛɛ̋ dhȁ ɤ ́dhūn ȁ dhɤ́, 

kɤ̄' vīn yɤ ̏dɔ-̄sīʌ yȕu dhɤ,́ yà we̋, yɤ ̏kʌ ̏dhɛ̀ dhā ɤ ́wȅ ȁ dhɤ,́ kɤ̄ pɛŋ̄ yɤ ̏

gó-sīʌ' dhi.̋ Ȁ dhɛ ̏ɤ ́Bhɔɔ̏n yȁ' yɤ̄ dhɤ̋, yɤ ̏ɤ̄ wēŋ dhʌ̀nŋ dhʌ̀n' wō ɤ̄ bhȁ ɤ ́

sɔ ̏yɛ ̏gɯ́. 

Gblɯ̏dʌ̄gbɤ̄ yà ȁ sɔ ̏zɯ́ bɛŋ̏ ká. Yɤ ́dhō ɤ ́ lòo Fe̋nŋ plɤ̀ɤ, yɤ ́kʌ ̏kɔ ̏dō 

bhā' gɯ́. Yɤ ́ zȉɤ bhɯ̄n, yɤ ́ dhō ɤ ́ lòo Bhlɔ̀ɔn plɤ̀ɤ, pʌ̄ dō bhāŋ. Yɤ ́ zȉɤ 

bhɯ̄n, yɤ ́dhó bháwō ɤ̄ dhiɤ̋, yɤ ́dhō ɤ̄ kpȁn Gblɔ ̏bhȁ, yɤ ́Gblɔ ̏yȁ zūʌ̋ yȁ 

ȁ gblɤ̋ɤ, kɛɛ̋ yɤ ́ yíi bhɔ̀ɔn' bhȁ, yɤ ́ zȉɤ wɯ̄-dhȕn plɤ̀ɤ dhɤ̋ dɔɔ́n̏dhɤ̄. Yɤ ́

dhō ɤ ́kpȁn Dȕɤ bhā kɤ̄' dhɛɛ́n̏gā yà wɔ̄' bɛn̏ tȁ. Yɤ ́Dȕɤ yȁ' dhɛɛ̄-̋kpɔ,̄ yɤ ́

zȉɤ ȁ dhɛ ̏ȁ gɛn̏ gɯ́, yɤ ́Dȕɤ yȁ' pɤ̄' dhɛ ̏: « Ɔ̄ɔ,́ dhó sia̋̄a kíi yáȁndhūn. Yà 

dhūn, n̄ sɤ ̏ dō ɤ ́ bhāan' gbȁn' bhȁ yɤ̄, yɤ̏ dhȍ tó' bhɯ̄n ɤ ́ gā, yɤ ́

gblɯ̏dʌ̄gbɤ̄ yɤ ̏dhō sia̋̄a yɤ ́yáȁndhūn. Wȍ kʌ ̏bhā dɛd́ɛ,̏ yɤ ́zȕzȕgwɛ ̏bhā 

ɤ ́ wȍ. Dhɯ̋ kwɛɛ̄-̋dhȕn wȍ yɛ-̋sīʌ, pɛŋ̄gɔn̄-dhȕn wȍ gó-sīʌ ȁ dhi ̋ wó 

kid̋hőŋ dō dhūn ta̋ sɯ̄, yɤ ́wó gūn-dhȁan pɤ.̏ Yɤ ́Dȕɤ yȁ' pɤ̄ gblɯ̏dʌ̄gbɤ̄ 

bhā' dhɛ ̏: « Yɤ ́ȁ bhɛɛ̏n dhʌ̀n dhɤ̋ ? » Yɤ'́ yɔɔ̏ bɔ̄ ɤ'́ pɤ̄ : « Pʌ ́á wȅ' ká bhā 

dhʌ̀n dhūn-sīʌ bhā. » Bɛŋ̏ ɤ ́Dȕɤ yȁ' dɔ̄ ɤ̄ gɔɔ̏ bhā, yà yȁ wȁa kpɤ̄ dhɛ ́ɤ'́ 

bhȁ yȁ wō dhʌ̀n' wō, yà bhȁn tlő dhɛ ́ ɤ'́ bhȁ, yȁ wɯ́ dhʌ̀n' wō. Kɤ̄ 

gblɯ̏dʌ̄gbɤ̄ yàȁ pɤ̄' dhɛ ̏: « Ȁan ! Ā kʌ̄' pɤ̄ zʌ ̏wȍ ī dhɛ.̏ » Kɤ̄ yɤ̄ɤ dȅ pɤ ́yà 

ȁ bhō dȅewō sɛɛ̋. 

Yɤ ́dhō ɤ ́lòo Bīɤ plɤ̀ɤ. Yɤ ́Bīɤ yȁ' pɤ̄' dhɛ ̏: « Yɤ ́gblɯ̏dʌ̄gbɤ̄, kwá' bhān 

bhɯ̄n ? » Yɤ'́ pɤ̄' dhɛ ̏: « Áa ! N dhòo Bīɤ, wɔń ɤ ́bhɯ̄n, ȁ gɛn̏ yáa dɔ.̄ 

Yid̋ha̋n dhʌń bhá ɤ ́gūn n̄ tlō kʌ ̏bhȁ pʌ ̏dhʌ̀n' ká zɔ̀ɔ wɛ ̋dhʌ̀n' wɔn̏ yà dȁ 

n̄ gɔ ̏gbȁŋ tȁ, yɤ ́yà n̄ sūu yʌ̄n, bhān dhʌ̀n n̄ bhɤ ̏wɔn̏ yà tó' gɔ,̏ yɤ ́á zīɤ-

sīʌ' gɔ ̏bɛŋ̏ ká bhā wȁ. » Yɤ ́Bīɤ yȁ pɤ̄' dhɛ ̏: « Ɔ̏ɔ ! Ȁ yid̋ha̋n kɤ̄ dhɤ̋' sūu 

yɤ ̏bhɯ̄n dhɛ̀ ? Dhó sia̋̄a kíi yáȁndhūn, kɤ̄ yɤ ̏dhūn yɤ ̏kpȁn n̄ bhȁ yɤ̄. » 

Yɤ ́gblɯ̏dʌ̄gbɤ̄ yȁ' pɤ̄' dhɛ ̏: « Áa ! n̄ dhòo Bīɤ, pʌ ́ɤ ́bhā yɤ ̏zȉisɯ̏ gbéȅ 

dhɛ ̋ ! Ɯ̄ dhȍ bhɔ̀ɔn' bhȁ wɛ ̋ȅe ? » 

Yɤ ́Bīɤ yȁ' pɤ̄' dhɛ ̏: « Dhó zɔɔ̏ sia̋̄ kíi yáȁndhūn, kɤ̄ yɤ ̏dhūn. Ii̋n bhá 

tʌ̄ʌ dhʌ̀n' bhō n̄ gɯ́ ȅe ? Yà dhūn, ȁ sɯ́ dō ɤ ́bhāan' wō n̄ dhőŋ yā' ká 

kɤ̄ á' bhȁn gwɛ ̄ɤ ́dɔ ̄yā' bhȁ, kɤ̄ á tán' tȁ, yà gó bhɯ̄n, gā dhʌ̀n yɤ̄ɤ' wō. » 

Gblɯ̏dʌ̄gbɤ̄ zūʌ̋ yà kʌ̄ sæ̏æ, yá dhó sia̋̄a yà yáȁndhūn. Wȍ yȁ dɛd́ɛ ̏yɤ ́pʌ ́

ɤ ́bhā ɤ ́wȍ. 

Yà gbla̋ dó-dó wō, pɛŋ̄ dhʌ̀n ɤ ́dȁ, ȁ dhūn tɛɛ̋ yà yȁ gwɛ ̄zȉaan bhȁ yȁ 

wȍ dhʌ̀n' wō. Yɤ ́Bīɤ yɤ ̏gblɯ̏dʌ̄gbɤ̄ dhɛɛ̄-̋kpɔ̄ ɤ'́ pɤ̄ : « Yɤ'́ bhɛɛ̏n dhʌ̀n' 

vīn yɤ ̏dɔ ̄dhɤ̋ ? » Yɤ ́gblɯ̏dʌ̄gbɤ̄ yȁ' pɤ̄ : « Ȁan ! Pʌ̄ dȅdȅ á dùa-sīʌ' gɔ ̏

bhā yɤ ́dhūn-sīʌ bhā. » Tɤ̋ŋ ɤ ́kʌ̄-sīʌ' ká dhɤ̋ bhā kɤ̄ yid̋ha̋ngɔn̄ bhā yɤ ̏

tȕn kɤ̀ dhɛ̀ kid̋hőŋ sɔ̋ɔdhű sib̋ha̋n dhiɤ̋ dhɛ ̏ dhɤ.́ Sa̋ndhìn wȍ wō bō 

dhīaŋ-dhȕn bhā' gbàn zʌ̄-sɯ̏ ká, kɤ̄ kid̋hőŋ plɛ̀ sib̋ha̋n dhʌ̀n yà tó wɛŋ̄-̏

dhȕn zìnŋ gɯ́. Gbla̋ dō dhɛ ́yid̋ha̋ngɔn̄ yȁ wō bhɯ̄n bhā, sűɤ ɤ ́dȁ Bīɤ 

gɯ́, ȁ gbō yɤ ̏tȍ sia̋̄a bhɯ̄n. Bɛŋ̏ ɤ ́yȁ' gɯ́, yà yȁ dhɯ̋ zȉaan bhȁ yȁ bhō 

dhʌ̀n' wō sɛɛ̋. Kɤ̄ gblɯ̏dʌ̄gbɤ̄ bhā yà ȁ sɔ ̏zɯ́ dȅewō bɛŋ̏ ká. Dhó dhɛ ́ɤ'́ 

bhō bhā, yɤ ́ dhō ɤ ́ lòo Gwēe plɤ̀ɤ. Yɤ ́Gwēe yȁ dhɛɛ̄-̋kpɔ̄ ɤ'́ pɤ̄ : « Yɤ́ 

gblɯ̏dʌ̄gbɤ̄, kwá' bhān bhɯ̄n ? » Yɤ'́ yɔɔ̏ bɔ'̄ gɔ ̏ɤ'́ pɤ̄ : « Gó n̄ gɔ ̏á zīɤ, 

wɔń á dɔ'̄ ká, ɤ ́Bīɤ-dhȕn gbàn wà fìʌʌ' bhȁ yā, bhī áa bhɯ̄n í dhō slòo' 

bhȁ. » Yɤ ́Gwēe yȁ' pɤ̄' dhɛ ̏: « Bhʌn̏ wɔn̏ zʌ ̏bhɯ̏n, zīɤ zʌ ̏wō n̄ dhɛ ̏ȁ gɛn̏ 

gɯ́. » Yɤ ́zȉɤ' dhɛ ̏ȁ gɛn̏ gɯ́, kɛɛ̋ ɤ'́ kʌ̄-sīʌ dhɤ̋ bhā kɤ̄' ya̋n yȁ tàabhȁn. Yɤ ́

Gwēe yȁ pɤ̄' dhɛ ̏: « Ɔ̄ɔ,́ yà tó' dhɛ ́kɤ ́bhā' bhȁ, dhó sia̋̄a í yáȁndhūn ; 

bhʌn̏ sūu bhɯ̏n yɤ̄ zʌ ̏ká, yɤ ́bháan bhɔ̀ɔn' bhȁ ? Ȁ tó bhɯ̄n kɤ̄ yɤ ̏dhūn, 

n̄ sūʌ̋ yā ȁ gbȁn dōsēŋ ɤ ́bhāan' wō' bhɔ ̄gɯ́ yíi dhó gó' bhɯ̄n. Ȁ pɤ̄ ɤ ́

Gwēe yȁ' wō dhɤ̋ bhā, gblɯ̏dʌ̄gbɤ̄ zūʌ̋ yà kʌ̄ sæ̏æ. Yà Gwēe kwɛɛ̄ ̋dhɛ ̏

gȁ, kɤ̄ yȁ gɛn̏ sūʌ̋ gȁ, kɤ̄ yȁ kɔ ̏sūʌ̋-dhȕn gȁ, yɤ'́ pɤ̄ : « Á ! Ȁ dhɛ ́kɤ ́yā, 

dhin̋ ȁ gɛn̏ yíi kʌ̄ wɔń wɛɛ̋ bhá zʌ ̏ká, bhán dhā wɔń dhɛ ́bhā' gɔ ̏dhàan 

bhā. Yɤ ́dhō sia̋̄a ɤ ́yáȁndhūn. 

Wȍ yȁ bhɯ̄n dɛd́ɛ,̏ yɤ ́ pʌ ́ bhā ȁ dhūn vȉn yɤ ̏ dȁ ȁ-dhȕn tő gɯ́. Yɤ ́

gblɯ̏dʌ̄gbɤ̄ yȁ' pɤ̄ Gwēe dhɛ,̏ pʌ ́á wȅ' ká bhā dhʌ̀n ɤ ́dhūn-sīʌ bhā. » Yɤ́ 

Gwēe yȁ' pɤ̄ : « Ȁ tó dhɤ̋, yɤ ̏dhȍ dhūn' ɤ ́kpȁn n̄ bhȁ yɤ̄. We̋ plɛ̀-dhȁan 

dhɛ ́ pʌ ́ bhā ɤ'́ wō kɤ̄ yáa ȁ-dhȕn ká gblɛ̀ɛn zɯ́, sűɤ ɤ ́ dȁ Gwēe gɯ́, 

gblɯ̏dʌ̄gbɤ̄ yíi' dhó zȉan zȉaan yɤ̄. 

Yɤ ́bɛŋ̏ sɔ ̏zɯ́ dȅewō. Wɔń bhā yɤ ̏dhō yɤ̄ dhʌ̀n' ká dhɤ̋, yɤ ́zȉɤ' ká wɯ̄ 

ɤ ́kʌ ̏wɯ̄ ká, wāȁ tȁ gú tȁ pʌ ̏gbàn sūu dō-dō plɤ̀ɤ. Ȁ Lāabhɤl̏ȁa-dhȕn, ȁ 

gbān-dhȕn, ȁ slűkű-dhȕn, ȁ gblɯ̏ŋ dhȕn, ȁ zɔ-̄dhȕn, yɤ'́-dhȕn gbàn wó 

fìʌʌ' bhȁ. 

Yɤ ́gblɯ̏dʌ̄gbɤ̄ ɤ ́dhō ɤ ́ lòo Wʌ̀nŋ plɤ̀ɤ, kɤ̄ ȁ se̋ yáa' dhɛ ̏zɯ́. Kɤ̄ yà ȁ 

wɔń dɔ ̄tɔ̀n dhɛ̀ ɤ̄ bhȁ yà bō. Yɤ ́Wʌ̀nŋ yȁ' pɤ̄' dhɛ ̏: « Gblɯ̏dʌ̄gbɤ̄ kwá' 

bhān bhɯ́n ? » Yɤ'́ pɤ̄' dhɛ ̏: « Ée, Wʌ̀nŋ, gó n̄ gɔ ̏á zīɤ dhɛ ́! Bīɤ-dhȕn, 

Lāa-dhȕn, Lāabhɤl̏ȁa-dhȕn, Gbān-dhȕn, Zɔ-̄dhȕn wāȁ Gblɯ̏ŋ-dhȕn 

gbàn wà fìʌʌ wɔń ɤ'́ bhȁ bhā, bhī dhʌ̀n bhíi bhɔ̀ɔn' bhȁ ȅe ? » Yɤ ́Wʌ̀nŋ 

yȁ yɔɔ̏ bɔ̄' gɔ ̏ɤ'́ pɤ̄ : « Bhȍ yȁ' pɤ ̏bhɛn̄ yáa gwʌ ̏zɔ̀ɔ yȉ dɔ ̄wȁ, bhá bhɯ̄n 

dhɤ̋ wɛ̀ ; ȁ gɛn̏ zʌ ̏dɔ̄ n̄ dhɛ ̏zɔ̀ɔ. » 

Yɤ ́gblɯ̏dʌ̄gbɤ̄ yȁ' pɤ̄ : « Ɛɛ̏ ! Ā gȕn n̄ dʌ̄ gɔ ̏dhʌń ká dhɤ̋ dō, yɤ ́á' pɤ̄ n̄ 

dʌ̄ dhɛ ̏yī dō ká dhɛ̀ bhāan tlō kʌ̄ yid̋ha̋n dhʌń dhʌ̀n' bhȁ. N̄ dhɔ ̏bhȁ n̄ 

dʌ̄ kʌ̄ kɔ ̏yāa bhā' wɔn̏ gɯ́, yíi zā bhá kʌ̄' gɯ́, yɤ ́wó yid̋ha̋n dhʌń bhā' 

bhɔ̀ɔn yɤ ́wó' kūn wó dhūn' ká n̄ dhɛ.̏ Ȁ zɯ̄-bhō-sɯ̏ gɯ́, yɤ ̏gȕn tɔ ̏dó-

dó dhʌ̀n' bhɤ-̏sīʌ, kɛɛ̋ ɤ ́dɔ ̄bhɯ̄n kɤ̄ yɤ ̏dȕ plɛ̀ dhʌ̀n' bhɤ ̏dhɛk̏pœ̀œyȉ dō 

ká, yɤ ́dhō' ká dhɤ̋ yɤ ́n̄ dʌ̄ bhȁ tȕɤ gbàn sūu yʌ̄n, yɤ'́ bhȁ kɔd́hi ̋gbàn 

wɯ̄, wāȁ bhȁ gwʌ̄ʌ̋ gbàn dhɤ.́ Yà n̄ dʌ̄-dhȕn gbàn wɔ'̄ tȁ, bhānŋ dō dhʌ̀n 

bhán tó, yɤ ́á zȉɤ' gɔ ̏bɛŋ̏ ká, yɤ ́á dȁ sɛ ̋piɤ̋. » Yɤ'́ pɤ̄ : « Dhɛ̀ kɔ ̏á' pɤ̄' ká ī 

dhɛ ̏bhā' dhɤ,́ bhíin zīɤ dhɛ ̏ɤ'́ bhȁ, ȁ dhɛ ̏yáa dhɤ.́ » Yɤ ́Wʌ̀nŋ yȁ' pɤ̄' 

dhɛ̀ : « Dhó sia̋̄a bhɯ̄n kɤ̄ í yáȁndhūn. Ȁ yid̋ha̋n kɤ ́dhɤ̋ yɤ ̏bhɯ̄n dhɛ̀ ? 

Yɤ ̏dhȍ dhūn' ɤ ́kpȁn n̄ bhȁ yɤ̄. » 

Yɤ ́gblɯ̏dʌ̄gbɤ̄ yȁ' pɤ̄ Wʌ̀nŋ dhɛ ̏ɤ'́ pɤ̄ : « Áa, Wʌ̀nŋ, bhíi dhó tɤ̋ŋ zīɤ' 

n̄ tȁ yɤ̄ wɛɛ̋wɛɛ̋ ȅe ? Pʌ ́ɤ ́bhā ī fāan yɤ ̏dhȍ bhɔ̀ɔn' bhȁ ȅe ? » Yɤ ́pɛ ̏ȁ-

dhȕn zìnŋgɯ́ zœ̄œdhē ká. Yɤ ́wɔń bhā ɤ'́ yȕa Wʌ̀nŋ bhȁ dhɛ̀ɛ ; ȁ yȕa 

bhȁ kɔ ̏yāa bhā' wɔn̏ gɯ́, kɤ̄ yȁ' zɔn̏ pɤ ́gblɯ̏dʌ̄gbɤ̄ bhā' dhɛ ̏dhɛ̀ gɔ̄ɔn̏ 

bhɯ̏n ɤ'́ ká bhā yɤ ́ɤ̄ tődhɛg̋ā plɛ̀ ɤ'́ gɔ ̏bhȁ bhā' gbàn bhō bhɯ̄n, yɤ'́ dȁ 

ɤ̄ dhi ̋ɤ'́ bhɤ.̏ Yɤ'́ pɤ̄ gblɯ̏dʌ̄gbɤ̄ dhɛ ̏: « Yà dhūn wɔń ɤ̄ bhāan' kʌ̄' ká dhʌ̀n 

á' dhiɤ̋ kplɯ̋ zɔn̏ ī dhɛ ̏bhā, dhó sia̋̄a kɤ̄ í yáȁndhūn. » 

Yɤ ́gblɯ̏dʌ̄gbɤ̄ bhā ɤ ́dhō sia̋̄a ɤ ́yáȁndhūn. Wʌ̀nŋ tődhɛ ̋yáa dhɤ ́wɔń 

ɤ'́ gɯ́, ȁ klɔɔ́ ̏dhʌ̀n' bhā. Wȍ yȁ dɛd́ɛ ̏yɤ'́-dhȕn tő yɤ ̏dȁ pʌ ́bhā' dhūn vȉn 

gɯ́. Sűɤ yà dȁ gblɯ̏dʌ̄gbɤ̄ gɯ́, yà yȁ bɛŋ̏-yȁn gɯ́. Yɤ ́Wʌ̀nŋ yȁ' pɤ̄' dhɛ ̏: 

« Ī dhȍ bhɛń ? Ā' pɤ̄ í ī zūʌ̋ kʌ̄ sæ̏æ kɤ̄ í yáȁndhūn, kɤ̄ í ya̋n-tó n̄ bhȁ. » 

Yid̋ha̋ngɔn̄ bhā gbla̋ dhɛ ́ɤ'́ wō kɤ̄ yáa ȁ-dhȕn ká gblɛ̀ɛn zɯ́ bhā, pɛŋ̄gɔn̄ 

ɤ ́gō' dhi ̋yɤ ̏kʌ ̏dhɛ̀ blʌ ̏pɛŋ̄ dhɤ,́ kɤ̄ yɤ ̏dhūn-sīʌ. 

Yɤ ́gblɯ̏dʌ̄gbɤ̄ yȁ' pɤ̄' dhɛ ̏: « Ȁan, bhá' yɤ̄ bhā ȅe ? » Yɤ ́Wʌ̀nŋ yȁ' pɤ̄' 

dhɛ ̏: « Ēé, ȁ tó dhɤ̋ zɔ̀ɔ dhɛ,́ yɤ ̏dhȍ dhūn' ɤ ́kpȁn n̄ bhȁ yɤ̄. » Yɤ ́Wʌ̀nŋ 

yɤ ̏zūn yis̋iw̋ȍ blɯ̏-sɯ̏ bhȁ yid̋ha̋n bhā ɤ ́gō-sīʌ pæ̋æn ɤ'́ ká bhā' ká. Pɛŋ̄ 

ɤ ́gūn yid̋ha̋n bhā' dhiɤ̋ bhā yɤ ́dhùu. Yà we̋ yɤ̄ zʌ ̏zȉaan gɯ́, pɛŋ̄ yáa gó' 

dhi ̋zɯ́. Ȁ wȍ zȉaan ɤ ́gūn zȉisɯ̏ ká dhɛ̀ dhā' wȅ bhā, yáa bhɛn̄ bhȁ kún 

zɯ́. Zīaan ɤ ́ dhūn-sīʌ' tȁ bhā yɤ ̏ zȉɤ Wʌ̀nŋ gɔ ̏ kwɛɛ̋nŋd̏hɛ ̏ dȅdȅ gɯ́. 

Dhȁagā gblɛ̀ɛn kɛɛ̋ dhiɤ̋kɤ̋dhȉɤkɤ ̏dō yɤ ̏Wʌ̀nŋ gɔ.̏ Yid̋ha̋n bhā pɤ ́yɤ ̏tȁ ɤ̄ 

gú dhʌ̀n' tȁ, yà lòo dhɛ ̏ bhā gɯ́, yɤ ́dɔ̄ ɤ̄ gɛɛ̏n. Yɤ ́Wʌ̀nŋ dhō ɤ ́ ɤ̄ bhȁ 

dhȁagā bhā' wɔ ̏sɛɛ̋dhɤ̄ zīaan glȍogā bhā' tȁ, dȁ kɔýid̋hɛ ̏gɯ́, yɤ'́ dhiɤ̋ 

zȉan bɔ ̄dhűɤ.́ 

Yɤ'́ pɤ̄ gblɯ̏dʌ̄gbɤ̄ bhā' dhɛ ̏: « Bhɤ ̏wlɯ̄ɯ̋ kɤ̄ í dhūn í dɔ ̄n̄ tàabhȁn 

yɤ̄, bhán' pɤ̄ í' kʌ̄ kɔ ̏ɤ'́ bhȁ, í' kʌ̄ yɤ̄ dhʌ̀n' kɔ ̏bhȁ. » Yɤ ́gblɯ̏dʌ̄gbɤ̄ bhā ɤ ́

wlɯ̀ɯ ɤ ́dhō ɤ ́dɔ̄ Wʌ̀nŋ blɛɛ̋n̏ gɯ́. Sűɤ ɤ ́gūn' gɯ́ bhā, yɤ ̏gó-sīʌ' gɯ́. Tɤ̋ŋ 

wó kʌ̄-sīʌ' ká dhɤ̋ bhā, kɤ̄ yid̋ha̋ngɔn̄ bhā yɤ ̏dhūn-sīʌ pɤ ́dhɤ̋ dō. Wó 

dhō dhɛ ̏gȁ' kɤ̄ yà wȍ. Yɤ ̏dhūn-sīʌ gbȉɤɤ gú tȁ-sɯ̏ ká dhɛ̀ zɔ ̄dhɤ,́ kɛɛ̋ ȁ 

zȉisɯ̏-dhɛ-̏dhȕn wó gūn' bhȁ, ɤ ́yà we̋ ɤ ́kʌ ̏dhɛ̀ dhā dhɤ,́ ɤ ́pɛŋ̄ yɤ ̏gō' dhi ̋

bhā kɤ̄' bháa dhɤ̋ zɯ́. Dhɛ̀ ɤ ́Wʌ̀nŋ yȁ' yɤ̄, yɤ ́gblɯ̏dʌ̄gbɤ̄ dhɛɛ̄-̋kpɔ̄ ɤ'́ pɤ̄ : 

« Pʌ ́í dùa-sīʌ' gɔ ̏áa bhɯ̄n ɤ ́dhūn-sīʌ yā ȅe ? » Yɤ'́ pɤ̄ : « Yɤ ́bhā ! » Yɤ ́

Wʌ̀nŋ yȁ' pɤ̄ : « Ȁ bhȁ yà bō dhàan bhā. » Yid̋ha̋ngɔn̄ dȅ pɤ ́dhɛ̀ ɤ'́-dhȕn 

yɤ̄, kɛɛ̋ yà bhán' tȁ, yȁ' piɤ̋ ɤ'́-dhȕn kplɯ̋kplɯ̋ bhō kɤ̄ ɤ'́-dhȕn bhʌ̋nŋ. Yà 

lòo' gɯ́ bɛŋ̏ ká'-dhȕn kèŋ.̏ 

Yɤ ́Wʌ̀nŋ yȁ' pɤ̄ gblɯ̏dʌ̄gbɤ̄ dhɛ ̏: « Kwȁ zlɔ̀ɔ yɛɛ̋dhɤ̄ kwá dhó kwā tàa 

ká, kɤ̄ kwá kʌ̄ dhɛ̀ bhɛń dhɤ ́ɤ ́dùa-sīʌ pʌ̄ gɔ.̏ Yɤ ́wó yȁ dhó-sɯ̏ bhȁ wō 

tàa ká. Yid̋ha̋n bhā' zūʌ̋ yà kpā'-dhȕn tȁ. Ȁ bhȁ bɛŋ̏ ɤ ́dhūn-sīʌ' ká bhā 

yíi ɤ̄ tɤ̋ŋ wɛɛ̋ bhá kʌ̄ sia̋̄adhɛ ̏wɔn̏ gɯ́. Dhȁa ɤ ́Wʌ̀nŋ yȁ wɔ ̏sɛɛ̋dhɤ̄ bhā, 

yid̋ha̋n bhā' ka̋n-sɯ̏ zɯ̄ dō ɤ́' bhō ȁ bhɛɛ̄d̋hɤ̄ bhā, yɤ ̏dhȍ ɤ'́ dhiɤ̋ tā' wēŋ 

piɤ̋ dō. Sa̋ndhìn yɤ ̏ka̋n ɤ̄ tȁ, kɤ̄ gblʌ̄ʌn̏ gbàn yà dūuŋ dɔ ̄sia̋̄a. Ȁ se̋ yíi kʌ̄' 

dhɛ ̏zɯ́ kɤ̄ yɤ ̏pʌ̄ bhá kʌ̄. Yɤ ́Wʌ̀nŋ ɤ ́dhō bhɯ̄n, yɤ'́ tȁ kpæ̏æ dɔ̄. 

Wó dhō yid̋ha̋ngɔn̄ bhā' gblʌ̄ʌn̏ gɯ́-pɛ,̋ gblɯ̏dʌ̄gbɤ̄ bhā' bhȁ bhɛn̄ 

pɛp̋ɛ ̋ɤ'́ bhɤ ̏ōo, ȁ bhȁ tȕɤ pɛp̋ɛ ̋ɤ'́ bhɤ ̏ōo, ȁ gbàn' ya̋an, wȁ' gblʌ̄ʌn̏ gɯ́. 

Yɤ'́-dhȕn gbàn bhō bhɯ̄n dó-dó, yɤ'́ dɔ ̄gblɯ̏dʌ̄gbɤ̄ gɔ,̏ yɤ'́ pɤ̄ kȁ dhó. Yɤ ́

kʌ ̏wɔń dhɛ ́bhā' dhiɤ̋-yȁ kɔ ̏ká. 

Pʌ ́ɤ ́kʌ ̏wó' pɤ̄ dhʌń dhiɤ̋-yȁ kɔ ̏yāa yáa sʌ ̏bhā yɤ ́bhā. 

Bhɛ ̄n yɤ ̏ tȍ yíɤ ̏ɤ bhȁ gblɯ̏  bhȁ 

Dhʌńglɔ̄ɔń-dhʌń dō dhʌ̀n gūn, yɤ ́dhɔn̋bʌ ̏zȁ-dɔ̄. Yɤ'́ yɔ ̏kʌ̄ dhɛk̏pœ̀œyȉ 

bɤ̋ɤ wɛ ̋ká, yī dō ká, yɤ'́ pɤ̄ ɤ̄ tœ̋œŋd̏ʌ̄ dō dhɛ ̏yɤ ̏dhó ɤ̄ dɔ'̄ ɤ̄ bhā dhɔ̋nbʌ ̏

bhā' dhɛ ̏gɯ́, kɤ̄ wó' dʌ̄-dhȕn tùaabhō. Yɤ ́wó wlɯ̀ɯ wó dhō. 

Dhó wó' wō, wó lòo bhɯ̄n bhā kɤ̄ dhɔn̋bʌ ̏bhā' dʌ̄ yà sɔɔ̋ zʌ̄, yɔn̋ ɤ ́sɔ̋ɔ 

yȁ kʌ,̏ ȁ sib̋ha̋n yáa dhɤ.́ Ȁ gblɯ̋ wó' bhō, ȁ wɔ̄ ɤ'́ dha̋n yȁ' wō pɛŋ̄ tȁ 

bhā, ȁ yɔn̋' zūn-sīʌ wɛ ̋vɛn̏ŋ ! vɛn̏ŋ ! vɛn̏ŋdhɤ̄, dhɔ̋nbʌ ̏bhȁ bhlàanbʌ ̏ɤ ́

dhūn bhā pɤ,́ zūʌ̋ dɔ̄ kɔ ̏ɤ'́ gɔ,̏ ȁ sib̋ha̋n yáa dhɤ.́ Sɔ̋ɔ bhā' yɤ̄ ɤ'́ wō kɤ̄' yɔ̋n 

vīn' dɔ-̄sīʌ pɛŋ̄ dhiɤ̋ dhɤ̋ bhā yà ȁ zȍ sɯ́ dhiɤ̋-zīɤ ká. Yɤ'́ dha̋n yȁ`-dhȕn 

tō bhā, yɤ ́dhō yi ̋bhàa wāȁ ɤ̄ dhú dhɤ ́; dhɛ̀ ɤ'́-dhȕn yɤ̄, kɤ̄'-dhȕn gɔ ̏dhiɤ̋ 

yà dhɛ̀ŋ yi ̋bhàa zȉan tȁ, sɔ ̏dhʌ̀n' wō ɤ̄ dha̋n gɔ ̏kɔɔ́dhɤ̄ bhɯ̄n. Yɤ'́ pɤ̄ ɤ ́

sɔɔ̋ bhā' tàa kwȉ pɛn̋-dhʌń bhá sɯ́' bhȁ kɤ̄ ɤ'́ bhɤ.̏ 

Ȁ sɯ́ ɤ ́dhō' wō' bhȁ dhìn bhā, wāa̋n, ȁ kwī kpíȉdhɛ ̏gbàn yà bhō' bhȁ, 

yà tó' kwɛ̀ɛ. 

Yɤ'́ sɯ̄ ɤ ́dhō' ká ɤ̄ yʌ̀ʌ dhiɤ̋, yɤ'́ bhɤ.̏ Kɛɛ̋ yà ɤ̄ zȍ ta̋, kɤ̄' dha̋n yɤ ̏dhūn 

kɤ̄ yɤ ̏dhɛ ̏bhā' yɤ̄, ȁ yíɤɤ̏ bhā yɤ ̏ȁ kʌ̄ sɯ̏ bhā, yɤ ́ɤ̄ wȍ kpɔ̄ ȁ tæ̋ædō ɤ ́

dhūn' dɔ̄ ta̋ gɯ́ bhā' bhȁ ɤ'́ pɤ̄ : « Gɔ̄ɔn̏, n̄ dha̋n yà gó yi ̋bhàa kɤ̄ yɤ ̏dhūn, 

ī kɔ ̏dɔ̄ ī gœ̏œ gbő ká kɤ̄ ɯ́' pɤ̄, bhán gā. » Tɤ̋ŋ ɤ'́ pɤ̄-sīʌ ̏ká ɤ̄ tæ̋ædō dhɛ ̏

dhɤ̋ bhā, kɤ̄ yà dhó kpȉnŋtàa ɤ̄ yʌ̀ʌ dhiɤ̋ bhɯ̄n, yà wáȁdhūn yà sɔ̄ bhɔ̀ɔn 

ɤ̄ tȁ. Ȁ dha̋n-dhȕn gȍ yi ̋bhàa-sɯ̏ ȍo, kɤ̄' tæ̋ædō bhā yà lòo' gɯ́ gbő ká. 

ɤ̄ tæ̋ædō ɤ ́wɛŋ̄ wó dhūn bhā yà gā. Wɔń bhā yɤ ́kʌ ̏bhɛn̄ gbàn kɔń wɔn̏ 

ká, yɤ ́wó' gbő-dhȕn bɔ,̄ yɤ ́wó' gɯ́ zȉɤ-dhȕn wō, yɤ ̏wɔ-̄sīʌ ɤ̄ ya̋an sɔ ̄

wlɤ̀ɤ bhɯ̄n, yɤ ́ tō dhɤ̋ yɤ'́ wɛɛ̏bhō tɤ̋ŋ yɤ ̏ lòo, yɤ ́wó dhō wó yɛ-̏dhȕn 

gbàn pɔn̄, yɤ ́wó' sɯ̏ tȁ gba̋ŋ gbàn pʌ-̏kʌ̄, yɤ ́wó dhō wó sɔ ̄bɔ'̄ bhȁ, yɤ ̏

wɔ-̄sīʌ bhɯ̄n, yáa we̋. Yɤ ́wó' sɯ̄ wó dhō' ká wó' wɔ ̏gba̋ŋ bhā' tȁ, yɤ ́

wó' sɯ̄ wó dhō' ká gblɯ̀ dhiɤ̋, yɤ ́wó dhō wó lòo bhɯ̄n. 

Dhɛ̀ ɤ ́wōo' dȁ sɛɛ̋dhɤ̄, yɤ'́ tæ̋ædō bhā ɤ ́dhúʌʌ̏ dȁ' gɯ́ pɛɛ̋pɛd̋hɤ̄, yɤ'́ 

pɤ̄ : « Sa̋ndhìn ká n̄ tæ̋ædō yā' wɛɛ̏-bhō, yɤ ̏n̄ piɤ̋ dhɛ̀ á n̄ wȍ kpɔ'́ bhȁ. » 

Yɤ ́wó' pɤ̄ yà dhī. Yɤ'́ pɤ̄ ɤ̄ tæ̋ædō bhā' dhɛ ̏: « Gɔɔ̄n̏, wɔ ̄í' wō yā, gā dȅdȅ 

dhʌ̀n bhīi' wō zɔ̀ɔ yā wȁ ! Yíɤɤ̏ yɤ ̏bhɛn̄ tȍ gblɯ̏ bhȁ wȁ ! Yíɤɤ̏ yɤ ̏bhɛn̄ 

tȍ gblɯ̏ bhȁ wȁ ! Ȁ pɤ̄ ɤ'́ wō dhɤ̋ bhā, kʌ̄ dhɤ̋ kɤ̄ ȁ tæ̋ædō bhā yɤ ̏we̋ zʌ ̏

wō yíɤɤ̏ wɔn̏ bhā' bhȁ kɤ̄ yɤ ̏dhā ; kɛɛ̋ yɤ ́yíi' dȁa kʌ̄' gɔ ̏tōŋtōŋdhɤ̄, yɤ ́tō' 

ká dhɤ̋, yɤ ́wó gɔɔ̄n̏ bhā' sɯ̄ ya̋andhȅ ká wó' dā gblɯ̀ gɯ́ wó sɛ ̋kpā' tȁ. 

Pʌ̄ ɤ ́kʌ ̏wó' pɤ̄ wȅ yíɤɤ̏ wɔn̏ bhȁ-sɯ̏, ɤ ́yíɤɤ̏ yɤ ̏dɔ ̄ī bhȁ, ȁ fīʌʌ yɤ ̏dhɤ ̏

bhɛn̄ gɔ ̏tȍ bhȁ-sɯ̏ bhȁ bhā, yɤ ́bhā. Yíɤɤ̏ yɤ ̏bhɛn̄ tȍ gblɯ̏ bhȁ. 

Zlòogɔ ̄n zūʌ̋  yáa dhɤ́ 

Zlòogɔn̄ dhʌ̀n gūn, yɤ'́ bhȁ kɔýid̋hɛ ̏yɤ ̏gūn, yɤ'́ bhȁ dhēbɔ ̏yɤ ̏gú sɯ̄, 

yɤ ́dhō ɤ ́kpɔ̄ dhʌń yȉisīɤ ká. Yī dō ká, wó dhō gó' bhláà kɤ̄ ȁ-dhȕn bhȁ 

pɛŋ̄ yà dhűu. Dhɤ̋ bhā kɤ̄ ȁ dhʌń-dhȕn bhā wà bhɔ̀ɔn bɔ ̏yʌ̄ dhiɤ̋-sɯ̏ bhȁ. 

Dhɛ̀ ɤ ́Zlòogɔ̄n yɤ ̏lòo, kɤ̄ ȁ bhȁ dhēbɔ ̏yɤ ̏pɛŋ̄ wɔn̏ wȍ kpɔ-́sīʌ, yɤ'́ pɤ̄' 

dhɛ ̏: « Ēé, ȁ tó dhɤ̋, pɛŋ̄ wɔn̏ yáa wɔń gbe̋ȅ ká. Dhɤ̋ bhā kɤ̄ Gwēe bhȁ 

kɔýid̋hɛ ̏yáa'-dhȕn bhȁ ká gblɛ̀ɛn, yɤ ́Zlòogɔn̄ yȁ' pɤ̄ ɤ̄ bhāŋ-dhȕn bhȁ 

bhɛn̄ dɛd́ɛ-̏sɯ̏ dhɛ ̏ɤ'́ pɤ̄ : « Dhó n̄ tœ̋œŋd̏ʌ̄ Gwēe plɤ̀ɤ kɤ̄ í dhūn kwā 

dhɛ ̏pɛŋ̄ ká. » Tɤ̋ŋ ɤ ́kʌ̄-sīʌ' ká dhɤ̋ bhā kɤ̄ Gwēe bhȁ dhēbɔ ̏yà bɔ ́bhō 

pɤ,́ kɤ̄'-dhȕn bhɤp̏ʌ ̏yáa dhɤ.́ Yɤ ́Zlòo dhʌń bhā ɤ ́dhō, yɤ ́dhō ɤ ́lòo Gwēe 

plɤ̀ɤ. Yɤ ̏tȍ pɛŋ̄ bhɔ̄ɔn̏-dhɛ ̏gɯ́, yɤ ́Gwēe yȁ' yɤ̄ ; yɤ'́ dhɛɛ̄-̋kpɔ̄ ɤ'́ pɤ̄ : « Yɤ ́

n̄ tœ̋œŋd̏ʌ̄ gbɤ̄, kwá' bhān bhɯ̄n ? » Yɤ'́ pɤ̄' dhɛ ̏: « Áa, yī bhȁ pɛŋ̄ dhʌ̀n 

yà dhűu, yɤ ́n̄ dʌ̄ yȁ' pɤ̄ n̄ dhɛ ̏á dhūn pɛŋ̄ bhɔɔ̄n̏-dhɛ ̏gɯ́ yɤ̄ wȁ. » 

Yɤ ́Gwēe yȁ' pɤ̄' dhɛ ̏: « Yɤ ́tɤ̋ŋ sūu kwá dɔ'̄ ká yā, yɤ ́wó bhīi sūu yā ī 

bɔ ̄pɛŋ̄ sɯ́-dhɛ ̏gɯ́ n̄ plɤ̀ɤ ȅe ? Kɛɛ̋ yáa wɔń bhá ká. » Yɤ'́ kūn ɤ'́ bhɤ.̏ Dhɛ̀ 

ɤ'́ yī yà gwʌ̀ʌ ɤ ́ Zlòo dhʌń dhɛ ́ɤ ́ dhō bhā yáa dhūn-sīʌ, yɤ'́ bhɛn̄ plɛ̀-

dhȁan bɔ.̄ Dhɛ̀ ɤ ́dhō ɤ ́lòo bhɯ̄n, yɤ ́Gwēe yȁ' kūn zɯ́ ɤ'́ bhɤ.̏ 

Dhɛ̀ ɤ ́tɤ̋ŋ dhʌńbhá yà zīɤ, ɤ ́bhɛn̄ dhɛ ́bhā zɯ́ yáa dhūn-sīʌ, yɤ ́zȉɤ ɤ ́

bhɛn̄ dō bhá bɔ.̄ Bhɛn̄ dhɛ ́bhā zɯ́ yɤ ́dhō ɤ ́tō bhɯ̄n. Yɤ ́dhō' ká dhɤ̋, yɤ ́

Zlòo dhʌń yȉisīɤ bhā' gbàn gɔ ̏yɤ ̏dhō ɤ ́tō pɛŋ̄ wɔn̏ dō bhā' gɯ́. Ȁ bhɛn̄ 

dhɛ ́yà dhó dō yɤ ́Gwēe yȁ' kūn ɤ'́ bhɤ.̏ 

Dhɛ̀ ɤ ́dhʌń yȉisīɤ bhā' gbàan yʌ̄n, yɤ ́Zlòogɔn̄ yɤ ̏ɤ̄ bhȁ dhēbɔ ̏bɔ,̄ yɤ'́ 

pɤ̄' dhɛ̀ : « Dhʌń-dhȕn bhā'-dhȕn dhóyȉ yà gwʌ̀ʌ gbe̋ȅ, dhó kɤ̄ bhīi dȅdȅ 

í lòo bhɯ̄n, kɤ̄ kɔ ̏ɤ'́ ká kwá' dɔ̄. Yɤ'́ bhȁ dhēbɔ ̏yɤ ̏dhō, yɤ ́Gwēe yȁ' kūn 

ɤ'́ zʌ̄. 

Dhɛ̀ ɤ ́tɤ̋ŋ dhʌńbhā yà zīɤ, kɤ̄ Zlòodhȅe bhā yáa dhūn-sīʌ, yɤ'́ gɔn̄ yȁ' 

pɤ̄ yɤ̄ɤ dȅdȅ ɤ ́dhō kɤ̄ ɤ ́wȍ bhɯ̄n. Dhɛ̀ ɤ ́dhō ɤ ́lòo bhɯ̄n, yɤ ́Gwēe yȁ' 

kūn ɤ'́ zʌ̄. 

Yɤ ́ɤ ́Zlòogɔn̄ bhā' kȁn, yɤ'́ wɯ̏ dhūn ɤ̄ bhȁ dhēbɔ ̏dhɛ ̏kɤ̄ yȁ' kpȁ. Yɤ ́

Gwēe bhȁ dhēbɔ ̏yɤ ̏wɯ̄ bhā' sɯ̄ yɤ'́ kpȁ, yɤ'́ pʌ ̏sɯ̄ ɤ ́dhō' ká ɤ̄ bhȁ gɔn̄ 

dhɛ.̏ 

Dhɛ̀ ɤ ́Gwēegɔn̄ bhā ɤ ́wɯ̄ pʌ ̏bhā' sɯ̄, yɤ'́ bhō kó tȁ, yɤ'́ bhō kó tȁ, 

yíi' zūʌ̋gā yɤ̄, yɤ ́ ɤ̄ bhȁ dhēbɔ ̏ dhɛɛ̄-̋kpɔ̄ ɤ'́ pɤ̄ : « Yɤ ́ wɯ̄ yā' zūʌ̋gā yɤ ̏

bhɛń ? » Yɤ'́ bhȁ dhēbɔ ̏yȁ yɔɔ̏ bɔ̄' gɔ ̏ɤ'́ pɤ̄ : « Zlòogɔ̄n bhā' zūʌ̋gā ya̋a 

gūn dhʌ̀n' wō bhɯ̄n zɔ̀ɔ wȁ ! Dhɤ̋ bhā kɤ̄ yà ȁ zūʌ̋gā gblɛn̏-kpɔ.́ Yɤ ́

Gwēegɔn̄ yȁ' pɤ̄ : « Yɤ ́wɯ̄ bhá' kʌ ̏yɤ'́ zūʌ̋gā yáa kʌ̄ ȅe ? 

Yɤ'́ bhȁ dhēbɔ ̏yȁ yɔɔ̏ bɔ'̄ gɔ ̏ɤ'́ pɤ̄ : « Bhíin wɯ̄ kpæ̏æ zʌ ̏pɤ̄, kɛɛ̋ ȁ dō 

dhɛ ́kɤ̄ yā' zūʌ̋gā yáa bhɯ̄n. Yáa dhɤ̋ dhún kɤ̄ ȁ bhāŋ-dhȕn yȉisīɤ wíi dhó 

dhūn wó tō yɤ̄, ɤ'́ bhȁ dhēbɔ ̏yɤ ̏dhūn ɤ ́tō yɤ̄, ɤ ́yɤ̄ɤ dȅdȅ yɤ ̏dhūn ɤ ́wɔ ̏

tȁ. » Yɤ'́ pɤ̄ : « Wɔń ɤ ́kʌ ̏yɤ ́á' pɤ̄ Zlòogɔ̄n bhā' zūʌ̋ yáa dhɤ ́bhā, yɤ ́bhā. 

Gɔ ̏gbȁŋdʌ̄  wāȁ gɛ ̏nsɛ ́ɛndhʌ ́ndʌ̄  ȁ-dhȕn bhȁ  
tœ̋ œŋ̏dʌ̄-dhɛ ̏ 

Bhɛn̄ plɛ̀ dhʌ̀n wó gūn tœ̋œŋd̏ʌ̄-dhȕn ká. Bhɛn̄ dō gɔ ̏kʌ ̏kpíȉ kɔ,̏ ȁ zɔn̏ 

ká yáa dhɤ.́ Bhɛń dō dhɛ ́ɤ ́tō pɤ ́ȁ gɛn̏ kʌ ̏sɛɛ́ndhʌń kɔ,̏ ȁ zɔn̏ ká yáa dhɤ ́; 

kɛɛ̋ yɤ ́bhɛn̄ plɛ̀ bhā'-dhȕn dhɔ ̏yɤ ̏kó kʌ ̏dhɛ̀ɛ, yɤ'́ sib̋ha̋n yíi kʌ̄. Yī dō ká, 

kɤ̄ vɤ̋ɤ yȁ dȁ, yɤ ́bhɛn̄ plɛ̀ bhā wó' pɤ̄ wó dhó wō bhɤp̏ʌ ̏bhɔ̄ɔn̏-dhɛ ̏gɯ́. 

Yɤ ́wó wlɯ̀ pɤ̂dhɤ̄. Dhɛ̀ wó dȁ zīȁan sʌ ̏ká, yɤ ́wó kpȁn dhʌńdhīʌŋ́-

dhʌń dō bhȁ. Dhɛ̀ ɤ ́wà zīɤ' tȁ, yɤ'́-dhȕn gȁ, yɤ ́ɤ̄ bɛn̏ kplɛn̏ bhō'-dhȕn 

ká, yɤ'́ pɤ̄ : « Ȁ bhɛn̄bhe̋ȅdhȅ sūu kɤ̄ wó yā wȍ dhȍ dhē slɔ̀ɔ wó' sɯ̄ wɛ ̋

ȅe ? Kɛɛ̋ yɤ ́bhɛn̄ plɛ̀ bhā wíi' dȁa kʌ̄, yɤ ́wó' kʌ ̏dhɛ̀ pʌ ́wíi' bhān zȉan 

dhʌ̀n' wō' dhɤ.́ 

Yɤ ́wó yɔ̀ɔn bháwō wō dhiɤ̋, yɤ ́wó dhō wó lòo bhláȁdhɛ ̏dō bhá gɯ́, 

kɤ̄ bhláà bhā' dʌ̄bhɛn̏ yà bhlɯ̏ngā wɛ̀nŋ gwʌs̏áȁ dhiɤ̋ kɤ̄ yȁ bɔ-̄sīʌ. Dhɛ̀ 

ɤ ́tœ̋œŋd̏ʌ̄-dhȕn plɛ̀ bhā'-dhȕn yɤ̄, yɤ ́ɤ ́bhȁ kʌ̋ʌ wáȁdhūn, yɤ ́yȁ ȁ-dhȕn 

gȁ-sɯ̏ bhȁ. 

Dhɛ̀ ɤ'́-dhȕn gȁ pīnŋdhɤ̄, yɤ'́ pɤ̄ : « Ȁ tȍ dhɤ̋-sɯ̏ wɛɛ̋ fīʌʌ dhɤ ̏dhʌń 

sūu dhɛ ́kɤ ́yā' kpɔ-́sɯ̏ bhȁ dhɛ ̋! Bhʌn̏ dhʌn̏ sūu dhʌ̀n dhìn ? » Yɤ'́-dhȕn 

tő yɤ ̏dȁ' gɯ́, kɛɛ̋ yɤ ́wíi' yɔɔ̏ bɔ ̄ȁ-dhȕn dhɔ̏ bhȁ kó kʌ̄-sɯ̏ wɔn̏ gɯ́, yɤ ́

wó zȉɤ bhɯ̄n wó dhō. Wȍ dhó-sīʌ wó bhɤp̏ʌ ̏bhɔɔ̄n̏-dhɛ ̏gɯ́ dhàan bhā. 

Dhɛ̀ ɤ ́ wà yɔ̀ɔn bháwō wō dhiɤ̋, yɤ ́ wó kpȁn dhɔ̋ɔbhīn dō bhȁ kɤ̄ 

dhɔ̋ɔkwɛ̀ɛ yȁ' tȁ, kɤ̄ yɤ ̏dhó-sīʌ dhɔ̋ɔ gɯ́. 

Dhɛ̀ ɤ'́-dhȕn yɤ̄, yɤ ́ɤ̄ wʌ̄ yȁ bɯ̋ bhȁ, yɤ'́ pɤ̄ : « Ek̋e̋ n̄ dhēe̋-dhȕn, bhʌn̏ 

pʌ ̏klɔɔ́ ̏dhʌ̀n dɔ ̄n̄ bhȁ dhìn ? Pʌ ́á kpȁn' bhȁ yɤ̄ bhɛn̄bhe̋ȅ bhɯ̏n ȅe, ii̋n 

bhɛn̄ zȉi bhɯ̏n ȅe ? » Yɤ ́bhɛn̄ plɛ̀ bhā'-dhȕn tő yɤ ̏dȁ gɯ́, kɛɛ̋ yɤ ́wíi we̋, 

yɤ ́wó dhō wō dhiɤ̋. 

Dhɛ̀ wó yɔ̀ɔn bháwō bhɯ̄n, yɤ ́ wó kpȁn kwɛɛ̏dhʌńgɔn̄ dō bhȁ, yɤ ́

gɔn̄dʌ̄ bhā ɤ ́dɔɔ́n̏dhūn ɤ'́ pɤ̄ : « N̄ dhú=dhȕn plɛ̀ ɤ ́kwʌ̄ŋ̋ dhɤ ́bhɛn̄ dō 

tàa, ɤ ́bhɛn̄ dō gɛn̏ dhɤ ́lòo-sɯ̏ ká yā, bhān'-dhȕn yȁ' gɔ ̏bhɛn̏-dhȕn yɤ̄. 

Bhɛn̄ kɤ ́wó yā wȍ dhȍ dhē slɔ̀ɔ bhɛń, kɤ̄ yíi kʌ̄ n̄ dhú-dhȕn kɤ ́wó bhā 

wō zʌ ̏ȁ-dhȕn ká ? » Yɤ ́tœ̋œŋd̏ʌ̄-dhȕn plɛ̀ bhā'-dhȕn tő dhɤ ́dȁ' gɯ́, kɛɛ̋ 

yɤ ́wíi we̋, yɤ ́wó wōȍ dhó wō wō dhiɤ̋. 

Yɤ ́wó dhō wó lòo bɯ̋gā dō bhá bhā' gɯ́. Pʌ̄ kɤ ́wó' dhɛ ̏bhɤp̏ʌ,̏ ȁ 

gbàn sūu dó-dó yɤ ̏bɯ̋ bhā' gɯ́, dīn ̏bhȁ tɤ̋ŋ zȉisɯ̏ bhā' gɯ́. Dhɛ̀ wó dhō 

wó lòo bhɯ̄n, ɤ ́ wó bhɤp̏ʌ ̏ bhā' gbàn yɤ̄ dhɛ̀ kɔ ̏ bhā' dhɤ,́ ȁ bhá yíi 

gɔg̏bȁŋdʌ̄ zȍ kún, sɤ̄dhɯ̏ dō bhá ɤ ́gūn bhɯ̄n bhā' dīn dhī kɔ ̏yáa' kwɛ̀ɛ ̏

wɔn̏ ká. Ȁ gā ɤ ́wɛ̀nŋ bhā, yɤ ́gɔg̏bȁŋdʌ̄ yȁ dō dīn gȁ. Dhɛɛ̏nkɛɛ́n, yɤ'́ dīn 

yɤ ̏tō' tőo. Yɤ'́ lòo gɛn̏ sɛɛ́ndhʌń bhȁ ɤ'́ pɤ̄ : « Á, gɔɔ̄n̏, yɤ ̏dhɤ̋ tǣæ̏n ká 

dhɛ ̏dhɛ ́kɤ ́kwá lòo' gɯ́ yā, bhɤp̏ʌ ̏zʌ ̏sūu dhɛ ́kɤ ́yáa yɤ̄ yáa dhɤ,́ kɛɛ̋ 

sɤ̄dhɯ̏ kɤ ́yā, fɔn̋ kɤ̄ á' bɔ ̄kɤ̄ bhán' kʌ̄' pʌ̄ őo pʌ̄ ɤ ́á' bhɤ ̏kɤ̄ á' zīɤ' tȁ. » 

Dhɤ̋ bhā bhɔ ̋yɤ ̏wɔ-̄sɯ̏ ká sɤ̄dhɯ̏ bhā' wlɤ̀ɤ bhɯ̄n. 

Yɤ ́ gɛn̏sɛɛ́ndhʌńdʌ̄ yȁ' pɤ̄ gɔg̏bȁŋdʌ̄ dhɛ ̏: « Áa, n̄ tœ̋œŋd̏ʌ̄, yà kʌ̄ 

bhɤp̏ʌ ̏zʌ ̏ká dīn ̏bhȁ tɤ̋ŋ yā' gɯ́, kɤ̄' bhá dhʌ̀n kwá' slɔ̀ɔ yā, bhíin we̋' bhȁ 

kɤ̄ í sɤ̄dhɯ̏ bhā' kún, bhɤp̏ʌ ̏yā', dhɛ ́ɤ ́dhȉ kwā dhɛ,̏ kwȁȁ' bhɤ ̏kɤ̄ kwá' 

bhá sɯ́ kwá dhó' ká plɤɤ̄́, kɛɛ̋ bhíin we̋' bhȁ kɤ̄ í sɤ̄dhɯ̏ bhā' kún, ȁ gɛn̏ 

bhɯ̏n dhɛ̀ wɔń bhȁ bhɛn̄ yɤ̄-sɯ̏ gɯ́ yáa gblɛ̀ɛn. » 

Yɤ ́gɔg̏bȁŋdʌ̄ yȁ yɔɔ̏ bɔ'̄ gɔ ̏ɤ'́ pɤ̄ : « Kɤ ́kōȍ tœ̋œŋd̏ʌ̄-dhɛ ̏dhō ka̋n kɤ̄ 

yɤ ̏dhȍ ka̋n wɔń dō yā dhʌ̀n' tȁ, kɛɛ̋ sɤ̄ kɤ ́yā bhíin' pɤ̄ á' bɤ̋ɤ tó' gɔ̄ gɯ́. » 

Yɤ ́ gɛn̏sɛɛ́ndhʌńdʌ̄ yȁ' yɔɔ̏ bɔ̄' gɔ ̏ ɤ'́ pɤ̄ : « Áa, dhīaŋ á' zʌ̄ yā bhíin 

tœ̋œŋ̏dʌ̄-dhɛ ̏ka̋n dhȉaŋ zʌ̄, bhá' pɤ̄ gbōngbōŋdhɤ̄ dhɛ̀ bhī zʌ ̏ ī dhȍ sɤ̄ 

bhā' bɔ,̄ dhó' bhȁ. » 

Yɤ ́gɔg̏bȁŋdʌ̄ yɤ ̏bhɔ ́sɯ̄, yɤ ́yȁ sɤ̄dhɯ̏ bhā' kún-sɯ̏ bhȁ, dhɛ̀ ɤ ́yà ȁ 

kún yà dhó yà lòo, yɤ ̏tȍ ɤ̄ kɔ ̏dȁ dūaŋ gɯ́-dhɛ ̏gɯ́ kɤ̄ ɤ ́sɤ̄ bɤ̋ɤ ka̋n, yɤ ́

bhɔ ̋yɤ ̏kȁn. Dhɛ̀ ɤ ́kʌ ̏pɤ ́dhɛ̀ ȁ gɔ ̏dhʌ̀n kpíȉ bhā, ȁ pɤ-̏sɯ̏ ká, ȁ gɔ ̏dhʌ̀n 

bɔ ̄ sia̋̄a, yɤ ́ dhūn ɤ ́ gbȁn ɤ̄ gɔ ̏ tȁ, yɤ'́ gɔ ̏ yɤ ̏ wɯ̄ tlʌ̄ntlʌ̄ndhɤ̄. Ȁ dhɛ ̏ ɤ ́

gɛn̏sɛɛ́ndhʌńdʌ̄ yȁ' yɤ̄, ɤ'́ pɤ̄ ɤ ́zīɤ bɛŋ̏ ká kɤ̄ ɤ ́dhō bhɛn̄ dhɛ-̏dhɛ ̏gɯ́, yɤ'́ 

gɛn̏ yɤ ̏dȁ dhɯ̋ yūn gɯ́, yɤ ́yɛ,̏ ȁ gɔ ̏ɤ ́bhȁn sia̋̄a, yɤ ́wɯ̄, yɤ ̏tȍ bhɯ̄n pɤ ́

ɤ ́gā. 

Yɤ ́kʌ ̏ȁ-dhȕn bhȁ tœ̋œŋd̏ʌ̄-dhɛ ̏ka̋n kɔ ̏ká. Bhɛn̄ yà kʌ̄ tœ̋œŋd̏ʌ̄-dhɛ ̏

gɯ́, bhɛn̄ yíi tő dɔ̄ bhɛn̄ kó-dhȕn bhȁ dhȉoowȍ bhȁ, ȁ dhiɤ̋-yȁ kɔ ̏yáa kʌ̄ 

sʌ.̏ 

Pʌ ́ ɤ́ bhȍ yà dɔ ̄ dhɛ ̏ őo dhɛ ̏ ɤ̄ ' gɯ́  ɤ́ ɤ̄  wēŋ vȉn bhā'  
ȁ gɛ ̏n bhɯ̏ n bhʌ ̏n ká ? 

Yī bhá ká, yɤ ́Bhȍ dhɤ,́ Gwēe wāȁ Lāabhɤl̏ȁa dhɤ,́ wó gūn tœ̋œŋ̏dʌ̄-

dhɛ ̏gɯ́. Yɤ ́wó dhō wōȍ pɤ̂dhɛ ̏yȁ. 

Dhɛ̀ wó bō pɤ̂ bhā' yȁ-sɯ̏ ká, yɤ ́wó Lāabhɤl̏ȁa yȁ pɤ̂dʌ̄ ká. Bhɛń wó 

pɤ̂ bhā' gɯ́ ɛ ̋pɛɛ̋pɛd̋hɤ̄ ȁ gbàn gȕn wɯ̄ kún wɯ̏ dhʌ̀n' ká. Gbān-dhȕn 

ōo, Slűkű-dhȕn ōo, Kpȍ-dhȕn ōo, kɛɛ̋ yɤ'́-dhȕn bhȁ dhȉʌ yɤ ̏gūn dō. Bhȍ 

yɤ̄ɤ dō dhʌ̀n yáa wɯ̄ kún wɯ̏ ká, ȁ-dhȕn kpɤ̄ gɯ́. Wà pʌ ́ɤ ́bhɔ̀ɔn kwɛ ̏

dō bhȁ, wȁ' kʌ̄ pɤ̂ bhā' gɯ́. Bhȍ zʌ,̏ yɤ ̏bhɛn̄-dhȕn bhȁ dhʌ̀n' bhɤ,̏ yɤ̄ zʌ ̏

bhȁ dhēbɔ ̏yáa pʌ̄ kpȁ yī bhá ká kɤ̄ yɤ ̏ɤ̄ tæ̋æbɔ-̏dhȕn dhɛ'̏ ká. 

Wɔń bhā yɤ ́ wɯ̄-dhȕn bhā' gbàn gɯ́-kūn, yɤ ́ wó dhō' dȁ-dhɛ ̏ gɯ́ 

Lāabhɤl̏ȁa dhɛ,̏ wó' pɤ̄ : « Pɤ̂dʌ̄, wɔń bhá ɤ ́pɤ̂ yā' gɯ́ yā ī' súȁn bhō-sɯ̏ 

ká wɛ ̋ȅe ? » Yɤ'́ pɤ̄ : « Dhɛ̀ bhʌn̏ wɔn̏ dhɤ ́? » Yɤ ́wó' pɤ̄ : « Pɤ̂ yā' gɯ́ 

kwá' wō yā, Bhȍ zʌ ̏dhɛ ̏dhʌ̀n kwá' wō bhɤp̏ʌ ̏ká yī gbàn pɛp̋ɛ ̋ká, yɤ̄ zʌ ̏

yíi bhɛn̄ bhá dhɛ ̏ɤ̄ kȕu dhiɤ̋ dō, āa̋ dhìn fȕudʌ̄-dhȕn gbàn wà kwā dhɛ ̏

bhɤp̏ʌ ̏ká, kɛɛ̋ yɤ̄ zʌ ̏yíi' blɛɛ̏sɯ̏ kʌ̄ dō, ī' dhɛ-̏yɤ ̏wɛ ̋ȅe ? Yɤ ́Lāabhɤl̏ȁa yȁ 

yɔɔ̏ bɔ̄ ɤ'́ pɤ̄ : « Wɔń ká we̋-sīʌ' ká bhā bhānŋ dȅ pɤ,́ bhán' súȁn-bhō, kɛɛ̋ 

bhān zʌ ̏tó á' wō pɤ̂dʌ̄ ká bhā dhʌ̀n' wɔn̏ gɯ́ yɤ ́bháan we̋, kɤ̄ yá dhó kʌ̄' 

dhɛ̀ bhān dhʌ̀n á yȁ-sɯ̏ ká bhɛn̄ bhá sȁn ká. 

Yɤ ́Gwēe yȁ' pɤ̄ : « Pɤ̂dʌ̄, pʌ̄kúnpʌ ̏yáa wēe̋ bhō kó-dhȕn bhȁ, Bhȍ yà 

kwā tȁ-bhɤ ̏gbe̋ȅ, ȁ lòo Bhȍ bhȁ, ȁ pɤ̄' dhɛ ̏ɤ ́sɯ̄ dɛ̀ɛ bhȁ ɤ ́zūn dhɔɔ̋ yī ɤ́ 

dhūn-sīʌ yā' bhȁ, yíi dhūn pʌ̄ bhá ká ī kȕu dhiɤ̋, kɤ̄ pʌ̄ pɛp̋ɛ ̋ɤ ́bhɔ ̏ȁ bhɤ-̏

sɯ̏ ká, yɤ ̏dhȍ pȅ ȁ gbàn ká. Yíi kʌ̄ dhɤ̋, ȁ zʌ̄ dhʌ̀n yí dhō' bhō'. » Yɤ ́bhɛn̄ 

gbàn wȍ yɤ ̏tō' bhȁ dō. 

Yɤ ́Lāabhɤl̏ȁa yɤ ̏Bhȍ dhɛ,̏ yɤ'́ lòo' bhȁ. Yɤ ́Bhȍ yȁ yɔɔ̏ bɔ ̄ɤ'́ pɤ̄ : « Ɛɛ̏, 

n̄ dʌ̄ gblɯ̏dʌ̄, wɔń ɤ ́n̄ kʌ̄yɔ̋ɔ-dhȕn wȁ' pɤ̄ bhā tǣæ̏n bhɯ̏n, wà' pɤ̄ dhɤ̋ 

bhán' bhān, ā dhȍ ȁ slʌ̋ bhɔ̄ɔn̏'. » Yɤ ́Bhȍ yɤ ̏dhō kwæ̋æ̏ndhɤ̄, dhɛ̀ ɤ ́lòo 

bhɯ̄n, yɤ ́ɤ̄ bhā kɔɔ́b̏hɛn̏ gbàn dhɛ,̏ yɤ ́wȍ wó' pɤ̄' dhɛ ̏bhā' lòo ȁ-dhȕn 

bhȁ. Yɤ'́ pɤ̄ : « ɤ ́dhɛ̀ gblɯ̏ dhɤ ́kɤ̄ yà kwā kún dhʌ̀n' wō bhā, kɛɛ̋ wɔń ɤ ́

bhɛn̄bhe̋ȅdhȅ gɔ ̏gbe̋ȅ kɤ̄ yɤ ̏Zlȁn zʌ ̏gɔ ̏zɔ̀ɔ-sɯ̏. » 

Yɤ ́Bhȍ yɤ ̏wlɯ̀ɯ yɤ ́dhō bɯ̋, wɯ̄ zʌ̄-dhɛ ̏gɯ́. Kɛɛ̋ Gwēe-dhȕn wāȁ 

Lāabhɤl̏ȁa-dhȕn, wɯ̄kúnwɯ̏ pɛp̋ɛ ̋gbàn sòo dhʌ̀n dhɤ ́yɤ ́wó pʌ̄ kūn' ká, 

kɛɛ̋ Bhȍ bhȁ bhɛń ? Yɤ ́Bhȍ yɤ ̏dhō yɤ ́dhɛk̏pœ̀œyȉ yȁagā kʌ ̏bɯ̋. Yɤ ̏kpȁn 

wɯ̄ bhȁ, kɛɛ̋ ȁ zʌk̏ápʌ ̏yáa' gɔ.̏ Dhɛ̀ ɤ ́dhɔɔ̋ yī wó' yȁ' gɔ ̏yȁ tó dhɛ̀ dhīa̋ 

dhɤ,́ kɤ̄ yà ȁ wɔń dɔ ̄tɔ̀n dhɛ̀ pʌ ́wó' dhɛ ̏gā yà kpȁn ɤ̄ bhȁ dhàan bhā, yɤ ́

ɤ̄ kɔ ̏dɔ ̄ɤ̄ gɔ ̏bhȁ yɤ ́dȁ gbő gɯ́, bɯ̋ gɔɔ̄ tȁ bhɯ̄n. 

Yɤ ̏gbő bhā dhʌ̀n' bɔ̄ dhɛ̀ɛ, yɤ'́ ya̋n gbàn kʌ ̏dhɛ̀ yɔ̀ɔn dhɤ,́ yɤ ̏tȍ gbő 

bhā' bɔ̄-dhɛ ̏ gɯ́, yɤ ́ Zlȁan yɤ ̏ gbɛb̋hō' dhɛ,̏ yɤ ́ kȁn dha̋ndhē-dhʌń bhá 

bhā' gɯ́ dhɯ̋ gőŋ gɯ́ dhɛ ̏bhá gɯ́. Yɤ ́dha̋ndhē-dhʌń bhā ɤ'́ dhɛɛ̄-̋kpɔ ̄ɤ'́ 

pɤ̄ : « Yɤ ́kwá' bhān bhɯ̄n yɤ ́ī wȍ dhiɤ̋ gbàan bhʌ̋nŋ gbő tȁ yā ? » Yɤ'́ 

yɔɔ̏ bɔ'̄ gɔ ̏ɤ'́ pɤ̄ : « Pɤ̂ dhʌ̀n yí' yȁ wȁ, n̄ dha̋n, pɤ̂ bhā bhɛn̄ pɛp̋ɛ ̋yí' gɯ́, 

bhɛn̄ gbàn yī wɯ̄ dhʌ̀n' bhɤ.̏ Lāabhɤl̏ȁa-dhȕn ōo, Gwēe-dhȕn ōo, 

Gblɯ̏ŋ-dhȕn ōo, Bhlɯ̀-dhȕn ōo, Gbān-dhȕn ōo, Slűku-dhȕn wāȁ 

fȕudʌ̄-dhȕn gbàn dhʌ̀n yí pɤ̂ bhā' gɯ́. Bhɛ̄n pɛp̋ɛ ̋bhā' gbàn wà wɯ̄ zʌ̄ 

wà dhūn' ká yá bhɤ,̏ bhānŋ dō dhʌ̀n bhán tó. 

Ȁ dhɛk̏pœ̀œyȉ yȁagā-dhȁan dhɛ̀n, yɤ ́bhɛń wó bhā' gbàn pɛp̋ɛ ̋wó lòo 

kó tȁ, yɤ ́wó n̄ dhɛ ̏bhɯ̄n, yɤ ́wó' lòo n̄ bhȁ wó' pɤ̄ n̄ dȁ ȁ-dhȕn bhȁ pʌ̄ 

bhɤ-̏sɯ̏ bhȁ yȉ yȁ gwʌ̀ʌ, dhɛ̀ ɤ ́dhɤ̋, á dhūn n̄ bhȁ ká kɤ̄ wó' bhɤ ̏pɤ,́ yáa 

dhɤ̋ wōo n̄ zʌ̄. Dhɔɔ̋ wó' yȁ n̄ zʌ̄ yȉ ká kɤ̄ bhíin dhūn pʌ̄ bhá ká kɤ̄ wó n̄ 

zʌ̄ dhʌ̀n dhīa̋. Wɔń á' gbő bɔ ̄yɤ ́n̄ ya̋n gbàn yɤ ̏bhān kɔ ́gɯ́ ȁ tȁ bhā yɤ ́

bhā. » 

Yɤ ́dha̋ndhē-dhʌń bhā ɤ'́ dȁa-kʌ'̏ gɔ ̏ɤ'́ pɤ ́: « Bhȍ, wɔń ɤ ́bhɯ̄n, yɤ ́bhā 

ȅe ? » Yɤ'́ pɤ̄ : « Ìin ! » Yɤ'́ pɤ̄ : « Ȁ tó dhɤ̋, yáa wɔń bhá ká. » Gbȁŋpɛn̋-

dhʌń bhā yɤ ̏gȕn dha̋ndhē-dhʌń bhā' gɔ ̏bhā yɤ'́ sɯ̄, yɤ ́ɤ̄ kɔ ̏dȁ' gɯ́, yɤ ́

pʌ̄ bhlɯ̀-dhʌń bhá bhā' sɯ̄ bhɯ̄n, pʌ ́bhā, zia̋ dhʌ̀n gūn' gɯ́. Yɤ ́zia̋ bhā' 

bhá sɯ̄, yɤ'́ kʌ ̏Bhȍ wēŋ bhȁ bɔn̋ bhīʌ̋gā ká. Yɤ'́ pɤ̄' dhɛ ̏ : ī zɯ̄ bɔ̄ yʌńŋ̏ 

wȍ zȉan ká, kíi ī wēŋ vīn. Yɤ ́Bhȍ yɤ ̏ɤ̄ zɯ̄ bɔ ̄yʌńŋ̏ wō zȉan ká, yɤ ́ɤ̄ wēŋ 

vȉn. Yɤ ́dhɯ̋ pɛp̋ɛ ̋ɤ ́gūn pæ̋æn bhā' piɤ̋, yɤ'́ gbàn yɤ ̏wɛ̀nŋ. Gwɛḡā bhá 

ȁ-dhȕn ɤ ́Bhȍ yȁ' bhō sɛɛ̋ ɤ ́wēŋ ká bhā yɤ̄, ȁ wɔń dhʌ̀n dhō ī kɔń'. 

Yɤ ́ dha̋ndhē-dhʌń bhā ɤ ́ ɤ̄ wȍ kpɔ ̄ Bhȍ bhȁ ɤ'́ pɤ̄ : « Dhó, ī bhȁ 

dhɯ̋dhɛ ̋dhʌ̀n bhā, pʌ̄ őo pʌ̄ ɤ'́ ká, bhá ī wēŋ bɔ̄' tȁ kíi vīn, gā dhʌ̀n yɤ̄ɤ' 

wō. Kɛɛ̋ ȁ tia̋n ɤ ́ dhɤ ́ dhʌ̀n bāa gɔɔ̄̋ ká. Bhá dhó ī dhi ̋ zūn' bhȁ 

tōŋtōŋdhɤ̄. » Yɤ ́ Bhȍ yȁ' pɤ̄ : « Dha̋n bhá' pɤ̄ dhɤ̋, bhán' bhān. » Yɤ'́ 

dhūɛɛ̋n bhō pɛɛ̋pɛd̋hɤ̄, yɤ ́zȉɤ ɤ ́dhō. Bhȍ yà kʌ̄ gɔɔ̄n̏ ká. Yɤ ̏ta̋ sɯ̏ dɛd́ɛ ̏

yɤ ́kpȁn Zlòogɔn̄ dō ɤ'́ sɤ ̏gbàan wɔ'̄ tàa bhā' bhȁ. Yɤ ́ɤ̄ zɯ̄ bɔ'̄ tȁ, yɤ ́ɤ̄ 

wēŋ vȉn, ɤ ́dhō dhɛ ̏gȁ' kɤ̄ Zlòogɔn̄ bhā yà ka̋n' dhiɤ̋ yà bháȁndhūn, yà 

gā, dhɯ̋-dhȕn wó' zɯ̏zɯ̏ ȁ gbàn wɛ̀nŋ. 

Yɤ ́Zlòo gèe bhā' sɯ̄, yɤ'́ wɔ ̏ɤ ́gbǣæ̋n yɤ ́dhō' ká pɤ̂dhɤ̄. Lāabhɤl̏ȁa-

dhȕn ōo, Gbān-dhȕn ōo, Gwēe-dhūn ōo, wɯ̄ pɛp̋ɛ ̋bhā wó Bhȍ yɤ̄ kɤ̄ 

yà wȍ Zlòo gèe ká ɤ̄ gbāandhɤ̄, sűɤ dhʌ̀n dȁ-dhȕn gɯ́. Yɤ ́Bhȍ yɤ ̏dhō 

wɯ̄ bhā' ká yɤ'́ kȁn, yɤ'́ bhȁ dhēbɔ ̏ yȁ' kpȁ. Yɤ'́ pʌ ̏ sɯ̄ ɤ ́ dhō' ká 

Lāabhɤl̏ȁa kȕu dhiɤ̋. Dhɛ̀ ɤ ́Lāabhɤl̏ȁa yà dhìɔɔ kʌ̄, ɤ ́wɯ̄ pɛp̋ɛ ̋gbàn wà 

dhūn wà lòo bhɯ̄n, ɤ ́wà wō bō pʌ ́bhā' bhɤ-̏sɯ̏ ká, yɤ ́ Lāabhɤl̏ȁa yɤ ̏

Bhȍ dhɛɛ̄-̋kpɔ̄ ɤ'́ pɤ̄ : « Pʌ ́yā kwá kwā bō' bhɤ-̏sɯ̏ zʌ ̏ká, kɛɛ̋ ī wɯ̄ yā' zʌ̄ 

kɔ ̏kʌ ̏dhɛ̀ ? » 

Yɤ ́Bhȍ yȁ yɔɔ̏ bɔ̄ ɤ'́ pɤ̄ : « Kȁ dɔ̄ kɤ̄ kɔ ̏á' zʌ̄' ká á' bhá dhʌńbhá kʌ̄ kā 

ya̋an yɤ̄. » Yɤ ́gɤ̀ɤg̏ā kpíȉ dō ɤ ́gūn dɔ-̄sīʌ ȁ-dhȕn bhȁ pɤ̂ bhā' tȁ dhìn bhā, 

yɤ ́ɤ̄ zɯ̄ bɔ'̄ tȁ, yɤ ́ɤ̄ wēŋ vȉn. Gɤ̀ɤg̏ā bhā, wó dhō ka̋n' wō tȁ, kɤ̄ yà bhō 

sɛɛ̋ yɤ ̏dhó-sīʌ wɛ ̋yȁandhɤ̄, kɛɛ̋ kɤ̄ tɛɛ̋ bhá yíi zīɤ, yɤ ́dhō yɤ ́pɤ.̏ 

Yɤ ́Bhȍ yȁ' pɤ̄ : « Kɔ ̏á' kʌ'̏ ká yɤ ́á Zlòo bhā' zʌ̄ yɤ ́bhā. » Wɯ̄-dhȕn 

bhā' bhá bhȁ bhá wíi we̋ bhɯ̄n, kɛɛ̋ bhɛn̄ dhɛ ́yà dhó kɔɔ́dhɤ̄, yà ɤ̄ kwɛ̀ɛ 

sɯ́, yɤ ̏zīɤ dhʌ̀n' bhō. Yɤ ́wó' pɤ̄ : « Kwá tó pɤ̂dhɛ ̏yā' gɯ́, Bhȍ dhȍ bhɛn̄ 

gbàn kwā zʌ̄' ɤ̄ wēŋ ká. » Wȍ dhȍ dhɤ̋ flɛf̄lɛ̀flɛd̄hɤ̄ ɤ'́-dhȕn gbàn wȍ dhō 

gbēŋ, āa̋dhìn Lāabhɤl̏ȁa-dhȕn gbàn. Sa̋ndhìn dhɛ ̏yɤ ̏kpœ̀œ, kɤ̄ pɤ̂ bhā 

yà wɯ́, kɤ̄ wɯ̄ bhā'dhȕn gbàn wà pɛn̏, kɤ̄ Bhȍ wāȁ bhȁ kɔɔ́bhɛn̏ dhʌ̀n 

wà tó. Wɯ̄-dhȕn bhā' dhɛ ́yà dhó, yà kpȁn wɯ̄ dhɛ ́ɤ'́ bhȁ, yɤ ́Bhȍ bhȁ 

gɯ́gbe̋ȅ-dhɛ ̏gɛn̏ dɔ̄' dhɛ.̏ 

Wɔń bhā dhʌ̀n Bhȍ yɤ ̏ tō' ká dhɤ̋ flúudhɤ̄, yī dō ká, kɤ̄ Bhȍ yà dhó 

bɯ̋, yɤ ́ dhō ɤ ́ kȁn bhɛn̄bhe̋ȅ-dhȕn bhȁ pɤ̂dhɛ ̏ gɯ́, dhɛ ̏ ɤ ́ wȍ bhȁ 

sa̋andhiɤ̋ bhā kɤ̄ dhēbɔ-̏dhʌń dō bhá bhā yà gó tòo zɔn̏-dhɛ ̏gɯ́ yà dhó' 

bȉ ká kɔɔ́dhɤ̄, kɛɛ̋ kɤ̄ ȁ gɔɔ̄̋ zʌ ̏yɤ ̏tȕn yȁ-sɯ̏ ká dháȁ gɯ́ wlɤ̋ dhiɤ̋ bhɯ̄n. 

Tɤ̋ŋ ɤ ́kʌ̄-sīʌ' ká dhɤ̋ bhā, kɤ̄ yʌńŋ ̏gɔ ̏yà tān tɔn̏ tȁ, Bhȍ yà glòo bɯ̋, yíi 

pʌ̄ bhá yɤ̄, dīn ̏yà ȁ kún, kɔ ̏ɤ ́yɤ̄ɤ' kʌ̄ ká kɤ̄ ɤ ́ɤ̄ yēekʌ̄ ɤ̄ lòo ɤ̄ dȅ plɤ̀ɤ ȁ kɔ ̏

yáa dhɤ.́ Dhó dhʌ̀n' wō yɤ ́ɤ̄ dhi ̋gblɯ̀ bāa gɔɔ̄̋ bhā' bhȁ, yɤ ́zūn' bhɤ-̏sɯ̏ 

bhȁ. Sa̋ndhìn ȁ zȍ yɤ ̏dȁ dhɛ̀ wȍ kʌ̄' pɤ ̏ȁ dhɛ ̏dhɛ̀ ȁ bhȁ gɯ́gbe̋ȅ-dhɛ ̏

bhā' kia̋n bhɯ̏n bāa gɔ̄ɔ ̋ká, kɤ̄ yà ȁ bhɤ ̏pīnŋpīnŋdhɤ̄. 

ɤ ́gō bhɯ̄n, Bhȍ yà ɤ̄ zɯ̄ bɔ ̄zȉan ɤ'́ ká, kɤ̄ yɤ ̏ɤ̄ wēŋ vīn, pʌ̄ bháa kʌ̄ 

zɯ́. Yɤ ́kʌ ̏Bhȍ bhȁ gɯ́gbe̋ȅ-dhɛ ̏dhiɤ̋-tó-dhɛ ̏ká. Pʌ̄ ɤ ́wēŋ vīn-sɯ̏ tō Bhȍ 

bhȁ yɤ ́yà dɔ ̄dhɛ ̏ɤ'́ gɯ́, yɤ̄ ɤ̄ wēŋ vȉn bhā yɤ ́bhā. Yɤ ̏kʌ'̏ gɯ́ dhɛ̀ ȁ bhȁ 

gɯ́gbe̋ȅdhɛ bhā yɤ ̏dhȍ ɤ̄ yēekʌ̄' ɤ ́dhūn. Pʌ ́ɤ ́Bhȍ tō pɤ ́pɤ̂dhɤ̄ yɤ ́yíi 

dhó bɯ̋ zɯ́ bhā yɤ ́bhā. Dhɛ̀ ɤ ́dhɛk̏pœ̀œyȉ bhá yà zīɤ kɤ̄ Bhȍ yáa dhūn-

sīʌ, yɤ'́ bhȁ dhēbɔ ̏wāȁ bhāŋ-dhȕn wó zūn' bhɔ̄ɔn̏-sɯ̏ bhȁ wó dhō wȍ 

kpȁn' bhȁ pɤ̂dhɤ̄, wlɤ̋ dhiɤ̋ kɤ̄ yɤ ̏bāa gɔɔ̄̋ bhɤ-̏sīʌ. 

Dhē bhȁan-kʌ̄  kɔ ̏ yāa yɤ ̏ bhɛ ̄n dȁ wɔ ́n gɯ́  

Dhʌńglɔ̄ɔń dō bhá dhʌ̀n gūn, yɤ ́gūn sáȁbhɛn̏ dȅdȅ ká, yà lòo pɤ̂ őo 

pɤ̂ ɤ'́ gɯ́, ȁ tȉŋ dhʌ̀n dȁ ; yɤ ́dhʌńdhīʌŋ́́-dhȕn wȍ kó zʌ̄-dhȕn wō ȁ tȁ. 

Bhɛń ká dɔ ̄bhā, sáȁbhɛn̏ dȅdȅ bhā yáa dhē sɯ́ pìɤ. Yɤ ̏tȍ wɔń bhā dhʌ̀n' 

ká, yɤ ́dhē sɯ́ tɤ̋ŋ yɤ ̏zȉɤ' tȁ. Ȁ bhȁ yʌ̄ gbe̋ȅ ɤ ́gūn' dɔ-̄sīʌ pɤ ́dhʌ̀n gūn 

bɯ̋kʌ̄ yʌ ̏ká. Dhɛ̀ ɤ ́yà kɛg̏bœ̋œ-dhɛ ̏bhá kʌ̄' gɯ́ dȅdȅwō, ɤ ́dhʌń-dhȕn 

wó bhɔ'̄ ya̋an ȁ bhɛn̄ bhá-dhȕn wȁ dhē sɯ́, wȁ dhó wȁ dhʌń kpɔ,́ yī dō 

ká yɤ ́ dhʌńdhīʌŋ́-dhʌń dō yɤ ̏ gō sɛ ̋ tàabhȁn dhɛ ̏ gblɛ̀ɛn dȅdȅ gɯ́, yɤ ́

dhūn ȁ tɔ ́bhȁ, yɤ ́wɛŋ̄ ȁ-dhȕn dhɔ ̏yɤ ̏kó kʌ,̏ yɤ'́ sɯ̄ dhē ká. 

Dhī kɔ ̏ɤ ́dhʌńdhīʌŋ́-dhʌń bhā' gɔ ̏ȁ sib̋ha̋n yáa dhɤ.́ Ȁ kʌ ̏dhɤ̋-sɯ̏ bhā' 

gɯ́, wà gbɛɛ̋tȁ zȉan zʌ̄' ká, yɤ ̏yűa dhʌ̀n' wō' bhȁ, āa̋ dhìn ȁ zláȁ-bɔ-̏dhȕn 

zȉan. Dhēbɔ-̏dhʌń bhā yɤ'́ zūʌ̋ dhɤ ́yȁ gbœ̀œn-sɯ̏ bhȁ ɤ̄ bhȁ dhēbɔ ̏bhā' 

piɤ̋. Yɤ'́ pɤ̄ ɤ̄ dȁ ɤ̄ bhā dhēbɔ ̏bhā' ká bɯ̋. Yɤ ́wó dhō wó yȁ bɯ́ gœ̄œ tȁ 

dhɛ ̏bhá gɯ́, wáa pɤ̂ bhá sɔɔ̋, ii̋n wáa bhláà bhá sɔɔ̋. Dhɛ ̏bhā dhʌ̀n wó 

gūn' gɯ́, yɤ ́wó tɤ̋ŋ dhʌńbhá kʌ ̏bhɯ̄n. Ȁ-dhȕn zȍ yáa' piɤ̋ dhɛ̀ tlő kpíȉ ɤ ́

yɤ ̏ȁ-dhȕn bhȁ kɔ ́tàabhȁn bhā Pɛn̄ŋ̋dhē dhʌ̀n' gɯ́. 

Gɔ̄ɔn̏ bhā yà dhó bɯ̋, yɤ'́ bhȁ dhēbɔ ̏yà kwɛɛ̋ tā ɤ̄ zɯ̏. Yɤ ̏wɔń gbàn 

pɛp̋ɛ ̋kʌ ̏kɔɔ́dhɤ̄. Ȁ bhȁ gɔn̄ yà gó bɯ̋ yà dhūn, yɤ ̏ta̋n dō bhá dhʌ̀n' bhō 

yɤ'́ bhȁ dhēbɔ ̏yà kwɛɛ̋ pő' gɔ.̏ Yɤ ́wó kʌ'̏ ká dhɤ̋ kpæ̏æwō. Yāa̋, kʌ̄ wō' 

wō-sīʌ bhā, Pɛn̄ŋ̋dhēgɔn̄ ɤ ́tlő gɯ́ ȁ-dhȕn bhȁ kɔ ́sɔɔ̋ bhɯ̄n bhā, yɤ ̏ta̋n 

bhā' dlāȁn-sīʌ. Dhɛ̀ ɤ'́ dɔ̄ kpákpádhɤ̄, yī dō ká yɤ ́dhūn ɤ̄ dȅ gɯ́-dān-dhɛ ̏

gɯ́. 

Gɔ̄ɔn̏ ɤ ́wāȁ bhȁ dhēbɔ ̏wó dhūn yȁ bɯ̋ bhā' gɯ́ bhā' wȍ dhī kɔ.̏ Ȁ bhȁ 

dhēbɔ ̏bhā wȁ' dhɛ ̏ : Yɔŋ̋̄ dhú Dhűu Tīi. Yà gó bɯ̋ yà dhūn, yɤ ́ta̋n bhō 

ɤ'́ pɤ̄ : Yɔ̄ŋ̋ dhú Dhűu Tīi, Yɔ̄ŋ̋ bhán dhūn, Yɔŋ̋̄ gɔ̄n yà dhūn, Yɔŋ̋̄ bhɤ ̏kwɛɛ̋ 

pő n̄ gɔ,̏ yɤ ́dhēbɔ ̏bhā yà kwɛɛ̋ pő. 

Pɛn̄ŋ̋dhē bhā dhūn ɤ'́ wō bhā yɤ ̏ta̋n bhā' bhȍ pɤ ́dhɛ̀ gɔɔ̄n̏ bhā' dhɤ ́

kpɤ̋ɤd̏hɤ̄. Ȁ bhȍ kó piɤ̋-dhɛ ̏ɤ ́gūn yɤ̄ bhɯ̏n dhɛ̀ Pɛn̄ŋ̋dhē bhā yɤ̄ zʌ ̏wȍ 

gȕn kpíȉ gɔ̄ɔn̏ bhā' wȍ bhȁ. Dhūn blɛɛ̏sɯ̏ ɤ'́ wō bhā, yɤ ́dhēbɔ ̏yíi kwɛɛ̋ 

pő ȁ wȍ kʌ ̏ zȉisɯ̏ kɔ ̏ bhā' wɔn̏ gɯ́. Dhɛ̀ ɤ ́ pʌ ́ bhā yà ta̋n bhā' bhō 

pīnŋpīnŋdhɤ̄ ɤ ́dhēbɔ ̏bhā yíi kwɛɛ̋ pő, yɤ ́dhō yī dhɛ ́bhā' ká. 

Dhɛ̀ dhēbɔ ̏bhā' bhȁ gɔn̄ bhā ɤ ́ɤ̄ bhȁ gó wō bɯ̋ ɤ ́dhūn, dhɛ̀ ɤ ́kwɛɛ̋ 

pō ȁ gɔ ̏ɤ ́dȁ kɔɔ́dhɤ̄, yɤ ́wɔń bhā' gɛn̏ dɔ'̄ dhɛ ̏ɤ'́ pɤ̄ : « N̄ sʌb̏hɛn̏, bháa 

gūn yɤ̄ dɛ̀ɛ bhɛn̄ bhá yɤ ̏kʌ̄ dhȕn yɤ̄. Bhɛń bhā' wȍ yɤ ̏zȉizȉisɯ̏ ká dhìn, 

kɛɛ̋ ta̋n dō í' bhō bhā, yȁ yɤ̄ dhʌ̀n' bhō. Bhíin kwɛɛ̋ pő' gɔ ̏ zʌ-̏wō, kɛɛ̋ 

dhɛn̋dhɛn̋gā sæ̏æ ɤ ́bhā n̄ bhȁ dhʌ̀n tȕn kɤ̀ lòo' n̄ kwī gɯ́ yɤ̄. Yà kʌ̄ dhɤ̋, 

wɔń wɛɛ̋ dhʌ̀n' zɯ̄ yà bhō bhā, kȍ dhó pɤ̂dhɤ̄. » Yɤ'́ bhȁ gɔn̄ yȁ yɔɔ̏ bɔ̄ ɤ'́ 

pɤ̄ : « Ɔ̄ɔ,́ kɤ̄ yɤ ̏ kʌ̄ bhʌn̏ ká ? Dhēbɔ-̏dhȕn kāa sűɤ bhā yɤ ́ bhā. » Yɤ ́

dhēbɔ-̏dhʌń yȁ' pɤ̄ : « Ɛɛ̏ ! Bhán' bhān. » 

Wȍ wɔ ̏ȁ zīaan gɯ́ dō, ȁ plɛ̀-dhȁan yɤ ́gɔ̄ɔn̏ bhā ɤ ́dhó bhá wō bɯ̋, ɤ ́

bō dhó-sɯ̏ ká bhōo, yɤ ́Pɛn̄ŋ̋dhɤ̄ bhā ɤ ́dhūn. Yɤ ́tán dō bhā' bhō bháwō 

ȁ wȍ zȉisɯ̏ dō bhā' gɯ́. Yɤ ́dhēbɔ ̏bhā yíi kwɛɛ̋ pő. Dhɛ̀ ɤ'́ bhȁ gɔ̄n yà gó 

zɯ́ bɯ̋ yà dhūn, yɤ'́ gɛn̏ dɔ̄' dhɛ,̏ kɛɛ̋ yɤ ́yíi dháŋ ̏bhō' dhiɤ̋. Gɔ̄ɔn̏ bhā ɤ ́

kwæ̋æ̏ndhɤ̄ pɤ ́yī ɤ'́ ká, pʌ ́bhā yáa dhūn. Yáa bhɯ̄n yī ɤ'́ ká yɤ ́dhūn. Yɤ ́

wó kʌ̄' ká dhɤ̋ sű dō piɤ̋. Dhēbɔ ̏bhā yáa kwɛɛ̋ pő pʌ ́bhā' gɔ.̏ 

Pɛn̄ŋ̋dhē bhā yɤ ́wlɯ̀ɯ ɤ ́dhō dɛ ̏piɤ̋ ; tɤ̋ŋ bhā' gɯ́, kɤ̄ gʌ̋nŋgʌ̄nŋdhȅ 

dhʌ̀n dɛ ̏gbe̋ȅ zʌ ̏ká kpőŋtàa. Dhɛ̀ ɤ ́lòo bhɯ̄n, yɤ'́ pɤ̄ gʌ̋nŋgʌ̄nŋdhȅ dhɛ ̏: 

« Ā dhȕn ī piɤ̋. » Yɤ'́ pɤ̄' dhɛ ̏: « Kwá' bhān bhɯ̄n ? » Yɤ ́Pɛn̄ŋ̋dhē yȁ yɔɔ̏ 

bɔ ̄ɤ'́ pɤ̄ : « Dhūn á' wō bhā wɔń bhá dhʌ̀n yà dɔ̄ n̄ gɔ ̏yâ. Dhɛŋ̏ bhá dhʌ̀n 

bhɔ-̄sɯ̏ ká n tȁ, kɛɛ̋ wáa dhɛ̀ dhɛŋ̏ kpæ̏æ dhɤ.́ Dhē wāȁ gɔn̄ bhɯ̏n ȁ-

dhȕn ká, gɔ̄n yà ȁ pɤ̄ ɤ ́dhó dhɛ ̏bhá gɯ́, yȁ kʌ ̏tán dhʌ̀n' ká yɤ'́ bhō, yà 

dhūn, yɤ ̏ta̋n dō bhā dhʌ̀n' bhō yɤ'́ bhȁ dhēbɔ ̏bhā yà kwɛɛ̋ pő' gɔ.̏ Bhɛń 

wó bhā'-dhȕn bhȁ tlōo bhā dhʌ̀n' dhia̋ yȁ bhán n̄ gɯ́, yɤ ́gūn n̄ piɤ̋ á dȁ 

gɯ́, kɛɛ̋ yɤ ́bhán' dāȁn wɛɛ̋wɛɛ̋ kɤ̀ bhán kɔń' ká. Ȁ ta̋n bhȍ gɯ́ wȍ zʌ ̏á' 

gbàn dɔ,̏ kɛɛ̋ n̄ wȍ dhʌ̀n yáa bhɔ̄ɔn̏ ȁ gɔ̄ɔn̏ bhā' wȍ ká. Ȁ wɔn̏ gɯ́ bhán n̄ 

gɛn̏ dɔ̄ bhɯ̄n dhɛ̀ pʌ̄ dhɤ ́ kœ̏œŋ, kɛɛ̋ dhēbɔ ̏ bhā yáa kwɛɛ̋ pő n̄ gɔ ̏

tōŋtōŋdhɤ̄. Wɔń á dhūn kɤ̄ í n̄ tȁ-kún' bhȁ yɤ ́bhā. » 

Yɤ ́gʌ̋nŋgʌ̄nŋdhȅ yȁ yɔɔ̏ bɔ'̄ gɔ,̏ ɤ'́ pɤ̄ : « Wɔń í dhūn' gɯ́, yɤ ́bhȁ ȅe ? » 

Yɤ'́ pɤ̄ : « Ìin ! » Yɤ'́ pɤ̄' dhɛ ̏: « Ɛɛ̏ ! Yà tó yɤ̄ zʌ ̏bhȁ kɤ̄ yáa wɔń bhá ká. » 

Yɤ ́gʌ̋nŋgʌ̄nŋdhȅ yɤ ̏ɤ̄ bhȁ dɛ ̏kwɛɛ̏ lòo sia̋̄a, yɤ ́dhɛ ̏gȁ' gɯ́, yɤ ́dhɛ ̏gȁ' 

gɯ́, yɤ'́ pɤ̄ Pɛn̄ŋ̋dhē dhɛ ̏: « Wɔń í dhūn' gɯ́ bhā yáa wɔń gbe̋ȅ ká. Ȁ slʌ̋ 

dhʌ̀n bhāan' zɔn̏ ī dhɛ ̏bhā. Bhá dhó, bhɤ ̏dùagā sœ̋œ̏plɛ̀ bhɔɔ̄n̏, kɤ̄ í' 

gbàn bhʌ̄nŋ. Ī wȍ dhȍ bhɔ̀ɔn gɔɔ̄n̏ bhā' wȍ ká. » 

Dhɛ̀ ɤ ́ gʌ̋nŋgʌ̄nŋdhȅ yà bō Pɛn̄ŋ̋dhē bhȁ dɛ ̏ bhā' bɔ-̄sɯ̏ ká, yɤ ́

Pɛn̄ŋ̋dhē ɤ ́ zȉɤ ɤ ́ dhō ɤ̄ plɤ̀ɤ. Dhó ɤ'́ wō ɤ ́ lòo bhɯ̄n bhā, yɤ ́ dùagā 

sœ̋œ̏plɛ̀ bhā' bhɔ̀ɔn dhɛ̀ kɔ ̏ɤ ́gʌ̋nŋgʌ̄nŋdhȅ yȁ' pɤ̄' ká' dhɛ ̏bhā' dhɤ,́ yɤ'́ 

slɔ̀ɔ. Yɤ'́ yȁagā dȁ pɛŋ̄ dhiɤ̋, yɤ'́ bhʌ̀nŋ. Yɤ ́ dhō ɤ̄ wȍ gɯ́-dān-dhɛ ̏ gɯ́ 

dhēbɔ-̏dhʌń bhā' bhȁ kwɛɛ̋ bhȁ. Ta̋n ɤ'́ bhō bhā, ȁ wȍ yà gó gblőo, kɛɛ̋ 

zìnŋ yɤ ̏ tȕn wāȁ dhēbɔ-̏dhʌń bhȁ gɔɔ̄n̏ bhā' wȍ ȁ-dhȕn zìnŋ gɯ́. Yɤ ́

dhēbɔ ̏yíi kwɛɛ̋ pő. Dhɛ̀ ɤ ́dhō, yɤ'́ plɛ̀ bhá bhʌ̀nŋ, yɤ ́dhó bháwō. Ta̋n ɤ'́ 

bhō bhā, yɤ'́ wȍ tʌ̀ŋ gɔɔ̄n̏ bhā' wȍ bhȁ, kɛɛ̋ kɤ̄ yíi bhɔ̀ɔn kwʌ̋ʌ kɤ̀ sʌ ̏ká. 

Yɤ ́dhēbɔ ̏bhā yíi kwɛɛ̋ pő. 

Dhɛ̀ ɤ'́ bhȁ gɔ̄n yɤ ̏dhūn, ɤ ́ta̋n dō bhā' bhō, ɤ ́kwɛɛ̋ pò' gɔ,̏ yɤ ́lòo' bhȁ 

ɤ'́ pɤ̄ : « Bháa gūn yɤ̄ dɛ̀ɛ, bhɛń bhā' bhɛn̄ dhɛ ́ɤ ́dhūn bhā zìnŋ gblɛ̀ɛn 

yáa gūn kɛŋ̄ kā wȍ zìnŋgɯ́ dhɛ ̋! Ȁ dhɛ ̏tȍ dɛd́ɛ ̏kɤ̄ á kwɛɛ̋ pȍ ȁ gɔ.̏ » Kɛɛ̋ 

yɤ'́ bhȁ gɔn̄ yíi dháŋ ̏bhō ȁ dhiɤ̋. Dhó dhɛ ́Pɛn̄ŋ̋dhē yȁ wō bhā yɤ ́dùagā 

bhā' dhɛ ́ɤ ́bhā' dȁ pɛŋ̄ dhiɤ̋, yɤ'́ bhʌ̀nŋ. Yɤ'́ wȍ yɤ ̏bhɔ̀ɔn gɔ̄ɔn̏ bhā' wȍ 

ká, yɤ ́zìnŋ bhá yíi tó' zìnŋgɯ́. Ȁ tȁ dhɛ ̏ɤ ́kpœ̀œ, yɤ́ gɔ̄ɔn̏ bhā ɤ ́dhō zɯ́ 

bɯ̋. ɤ ́dhō, ȁ dhɛ ̏kʌ ̏zlʌ̄ʌdhɤ̄, yɤ ́Pɛn̄ŋ̋dhē bhā ɤ ́dhūn. Yɤ ́ta̋n bhā' dȁ ɤ̄ 

dhi ̋ɤ'́ pɤ̄ : « Yɔŋ̋̄ dhú Dhűu Tīi, Yɔŋ̋̄ dɛɛ̏ dhú Dhűu Tīi, Yɔŋ̋̄ gɔn̄' yá wȅ, 

bhɛn̄ yɤ ̏wȅ gɔn̄ gɔ,̏ Yɔ̄ŋ̋ bhɤ ̏kwɛɛ̋ pő kíi n̄ gȁ dhȅ. » Pɛn̄ŋ̋dhē bhā ta̋n ɤ'́ 

bhō bhā, yɤ ́zìnŋ bhá yíi kʌ̄ wāȁ dhēbɔ ̏bhā' bhȁ gɔn̄ bhā'-dhȕn zìnŋgɯ́ 

tōŋtōŋdhɤ̄. Yɤ ́kʌ ̏dhēbɔ ̏bhā' gɯ́ dhɛ̀ ɤ̄ bhȁ gɔn̄ dhʌ̀n yà ɤ̄ yēe-kʌ̄ bɯ̋ yà 

dhūn. Yɤ ́dhō ɤ ́kwɛɛ̋ pȍ ȁ gɔ.̏ Dhɛ̀ ɤ'́ gȁ bhā, bhɛn̄ ɤ ́kwɛɛ̋ pȍ' gɔ ̏bhā, 

yáa' bhȁ gɔn̄ ká, bhɛń ɤ ́ kwɛɛ̋ pȍ' gɔ ̏ bhā' gɛn̏gā ɤ'́ wlɤ̀ɤ yɤ ̏ dōsēŋ, ȁ 

gɔd̏hɛg̋ā ɤ'́ gœ̏œ yɤ ̏dōsēŋ, ɤ ́klɤ̋ɤ kʌ̄-sɯ̏ ká' gɔ ̏bhȁ. Kɛɛ̋ wèe kɤ ́gɔɔ̄n-sɯ̏ 

ká ȁ gɔ ̏bhā' gɯ́, ȁ yȁangā dō' kʌ ̏dhɛ̀ bhɛn̄ kɔ ̏kpɤ̄ dhɤ.́ Ȁ wèedhȅe zʌ ̏

bhá' yɤ̄, yɤ ̏kʌ ̏dhɛ̀ bɔ̄ɔ dhɤ.́ Yɤ ́Pɛn̄ŋ̋dhē bhā ɤ ́dȁ kɔɔ́dhɤ̄, yɤ'́ pɤ̄ dhēbɔ ̏

bhā' dhɛ ̏ɤ'́ pɤ̄ : « Áa ! Yɔŋ̋̄ dhú Dhűu Tīi, ī wɔn̏ yà gbœ̏œn n̄ tȁ tɔ̀n kɛɛ̏ !, 

n̄ kɔ ̏dhʌ̀n bhɔ̀ɔn ī bhȁ dɛ̀ɛ bhā. Pʌ̄ zȉisɯ̏ bhā, sȉaŋgā dō bhá ɤ'́ gɔ,̏ dhɛ ̏

yáa gȁ ȁ tȁ. Ȁ dhiɤ̋ dhɛ ̏kʌ ̏dɛn̏ŋdɛn̏ŋdhɤ̄ dhìn. Dhɛ̀ ɤ ́dȁ kɔɔ́dhɤ̄, yɤ'́ pɤ̄' 

dhɛ ̏: « Bhɤ ̏kwɛɛ̋ tā. » Yɤ ́dhēbɔ-̏dhʌń bhā ɤ ́kwɛɛ̋ tā, yɤ ́Pɛn̄ŋ̋dhē bhā ɤ'́ 

pɤ̄' dhɛ ̏: « Ā dhȕn kɤ̄ í bhān wèe yā dhʌ̀n' bhá wlɤ.̏ Bháan yī zʌ̄-dhɛ ̏yɤ̄' 

gɔ.̏ » Yɤ ́dhēbɔ-̏dhʌń bhā ɤ ́yáȁndhūn, yà dȁ gbő gɯ́, ȁ kɔ-̏dhɛ ̏yáa dhɤ,́ 

kɤ̄ pʌ ́bhā yɤ̄ɤ' zʌ̄. Yɤ ́Pɛn̋ŋ̋dhē bhā ɤ ́ɤ̄ gɔ ̏dɔ ̄dhēbɔ-̏dhʌń bhā' gba̋n tȁ, 

yɤ'́ pɤ̄ : « Ȁ wlɤ,̏ kɛɛ̋ wáa bhān wèe wɯ́ sia̋̄a, í' wɯ́ ī dhi.̋ » Yɤ ́dhēbɔ-̏

dhʌń bhā ɤ ́zūn wèe bhā' wlɤ-̏sɯ̏ bhȁ, yȁ ȁ yȁan sɯ́ dō, yà ȁ pɤ̄ ɤ'́ wɯ́ 

sia̋̄a, yɤ ́Pɛn̄ŋ̋dhē yà ȁ pɤ̄' dhɛ ̏: « Ȁ wɯ́ ī dhi ̋! Ȁ wɯ́ ī dhi ̋! » Yɤ ́yà ȁ dȁ 

ɤ̄ dhi,̋ yà ȁ wɯ́, yà ȁ pɤ̄ ɤ ́ɤ̄ dhid̋hi ̋wɛ̀nŋ, yɤ ́Pɛn̄ŋ̋dhē bhā yà ȁ pɤ̄' dhɛ,̏ 

bhá dhó' wɛ̀nŋ' dhɛ ̋! Ȁ bhʌ̋nŋ ! » 

Yɤ̄ dhēbɔ ̏bhā yà wèe yi ̋bhā' bhʌ̋nŋ. Yɤ ́wó' kʌ ̏dhɤ̋ wó glòo' bhȁ. Dhɛ̀ 

ɤ ́gɔɔ̄n̏ bhā' gȍ bɯ̋ tɤ̋ŋ bhā ɤ ́lòo-sīʌ, dhɛ̀ ɤ́ kʌ ̏dhɛ̀ Pɛn̄ŋ̋dhē bhā yȁ' dɔ ̏

bhā, yɤ ́ɤ̄ wȍ dȁ dhēbɔ ̏bhā' dhɛ,̏ yɤ ́dhō. 

Dhɛ̀ ɤ ́bō dhó-sɯ̏ ká, yɤ ́dhēbɔ ̏bhā ɤ ́yȁ pȅ-sɯ̏ bhȁ, yɤ ́pȅ yɤ ̏bhɔ̀ɔn 

kɔ ́piɤ̋ dhɛ ̏gbàn gɯ́. Yɤ ̏tȍ pē-dhɛ ̏bhā dhʌ̀n' gɯ́, yɤ'́ bhȁ gɔ̄n yɤ ̏dhūn, 

yɤ ́ta̋n dō bhā' bhō, yɤ'́ bhȁ dhēbɔ ̏yɤ ̏dhō yɤ ́kwɛɛ̋ pȍ ȁ gɔ,̏ kɤ̄' kɔ ̏gbàan 

dhʌ̀nŋ ȁ kȕu bhȁ. Dhɛ̀ ɤ ́gɔ̄ɔn̏ bhā ɤ ́dȁ kɔɔ́dhɤ̄, ɤ ́dhɛ ̏ɤ'́ gȁ, kɤ̄' bhȁ dhēbɔ ̏

pȅ gblőo dhʌ̀n kɔ ́piɤ̋ zīan gbàn ká. 

Yɤ ́gūn-dhȁan bhɔ ̄ȁ gɯ́ tǣæ̏n bhȁ dhɛ̀ wɔń bhá dhʌ̀n kʌ̄-sīʌ bhā. 

Yɤ'́ bhȁ dhēbɔ ̏yȁ' pɤ̄' dhɛ ̏: « Wɔń yɤ̄ á zūn' pɤ ̏ī dhɛ-̏sɯ̏ bhȁ yà sű plɛ̀ 

bhō, bháa gūn dháŋ̏ bhō-sīʌ ȁ dhiɤ̋, bhá' tǣæ̏n-dhɛ ̏yɤ̄ tɔ̀n dɛ̀ɛ. » Kɛɛ̋ yɤ'́ 

bhȁ gɔ̄n yȁ yɔɔ̏ bɔ'̄ gɔ ̏ ɤ'́ pɤ̄ : « Bhɛn̄ gblɯ̋dhɛ ̏ yáa kʌ̄ sʌ ̏ yī gbàn ká, ī 

gblɯ̋dhɛ ̏dhʌ̀n ɤ ́slʌ̀ʌ dɛ̀ɛ bhā, kɛɛ̋ pʌ̄ bhá kʌ ̏dhɛ ̏ɤ ́yā' gɯ́-sɯ̏ zʌ,̏ bháan 

dháŋ̏ bhō' dhiɤ̋. » Yɤ ́pɛ ̏ȁ-dhȕn zìnŋgɯ́ zœ̄œdhē ká, yɤ ́gɔ̄ɔn̏ bhā ɤ'́ pɤ̄ : 

« Yɤ ̏kʌ ̏bhɯ̄n dhɛ̀ sá yɤ ́bhán glòo yī ɤ'́ ká kwæ̋æ̏ndhɤ̄ yɤ ́pʌ ́kɤ ́bhā yáa 

dhūn, yɤ ́dhūn yī ɤ ́bháan yɤ̄ bhā dhʌ̀n' ká, kɛɛ̋ kɤ̄'-bhá-dhȕn yȁ kʌ̄ ȁ 

dhɛk̏pœ̀œyȉ plɛ̀, yȁagā-dhȕn kʌ ̏yɤ̄ kɤ̄ bháan dhó dhɛ ̏bhá gɯ́ ; yɤ'́ pʌ̄ 

dhɛ ́kɤ ́bhā yáa dhūn yī kɤ ́bhā' bhá ká, yɤ ́bháan yɤ̄ dhàan yɤ ́dhūn. » 

Yɤ'́ pɤ̄ : « Ȁ kʌ̄ dhʌ̀n í' wō-sīʌ dhɤ̋ kɤ̄ yí dhó ī bhȁ bhlàȁnbɔ-̏dhȕn dhɛ ̏gɯ́ 

pɤ̂dhɤ̄ bhā kɛɛ̋ yíi dhó tó' bhȁ. » Yɤ'́ bhȁ dhēbɔ ̏yɤ ̏gbő bɔ'̄ dhɛ,̏ yɤ'́ gɯ́ 

yɤ ̏gā, kɛɛ̋ yíȉ dȁa kʌ̄. 

Wɔń bhā yɤ ́wó' kʌ'̏ ká dhɤ̋ sű dō piɤ̋, ɤ ́dɔ ̄bhɯ̄n, kɤ̄' bhȁ dhēbɔ ̏bhā 

yà kplɛɛ̄ ̋yà tó dhɛ̀ bhɛn̄ ya̋nsɛɛ̋ dhɤ.́ Wɔń bhā yɤ ́yȁ bhɔ-̄sɯ̏ bhȁ gɔɔ̄n̏ 

bhā' gɯ́ wɔń bhá bhȁ. Yɤ'́ yȁ ɤ̄ zūʌ̋ piɤ̋ dhɛ̀ ɤ'́ slʌ̋ bhɔ̄ɔn̏ kɤ̄ wɔń dȅdȅ ɤ ́

kʌ̄-sīʌ bhā ɤ'́ dɔ.̄ Yɤ'́ pɤ̄ ɤ̄ bhȁ dhēbɔ ̏dhɛ ̏ɤ'́ pɤ̄ : « Kwá' bhān ! Dhīa̋ bhā, 

ā dhȍ wɔń bhā' súȁn-bhō. » Dhɛ̀ ɤ'́ tȁ dhɛ ̏bhā ɤ̄ kpœ̀œ, yɤ'́ pɤ̄ ɤ̄ bhȁ 

dhēbɔ ̏dhɛ ̏yɤ ̏ sɛɛ̄ ̋bȅ-kʌ̄ yȁ wɔ ̏gblāa̋ kȕn bhȁ dhɯ̋ wlɤ̀ɤ, kɤ̄ yȁ dhi ̋bɔ̄ 

kpɛn̋ŋ, kɤ̄ ɤ ́būu tā ɤ ́wɔ'́ ká sɛɛ̄ ̋bȅ bhā' gɯ́, kɤ̄ pʌ ́bhā yà dhūn kɤ̄ ɤ ́būu 

dȁ' bhȁ. Yɤ'́ bhȁ dhēbɔ ̏yȁ' kʌ ̏dhɛ̀ kɔ ̏ɤ'́ pɤ̄' ká' dhɛ ̏bhā' dhɤ.́ 

Yɤ ́zūn kpɛn̋ŋ, yɤ ́ta̋n ɤ ́yà ȁ bhō yɤ ́ɤ ́dhō, ii̋n ɤ ́yà dhūn ɤ'́ bhō bhā, 

yɤ'́ bhō. Dhɛ̀ ɤ ́bō' bhō-sɯ̏ ká, yɤ ́dȁ kɔɔ́dhɤ̄, yɤ ́dhō ɤ ́dȁ sɛɛ̄ ̋bȅ bhā' gɯ́, 

yɤ ́wáȁdhūn. Yɤ ̏wɔ ̏bhɯ̄n dɛd́ɛ,̏ ɤ ́dhō ɤ̄ tő tó', kɤ̄ pʌ ́bhā yà we̋-sɯ̏ zɯ̄-

bhō kwɛɛ̋ bhȁ. Gɔɔ̄n̏ bhā wɔ ̄ɤ'́ wō sɛɛ̄ ̋bȅ gɯ́ bhā, yà būu dhi ̋yȁ kwɛɛ̋ 

bhȁ. Dhēbɔ ̏dȅ pɤ'́ zūʌ̋ yà kʌ̄ sæ̏æ, yà dhó yà kwɛɛ̋ pő pʌ̄ bhā' gɔ,̏ yà dȁ 

kɔɔ́dhɤ̄. Dhēbɔ ̏we̋-sīʌ dhɛ̀ gɔn̄ yɤ̄ɤ būu dȁ' bhȁ. Yāa̋ wɔ ̄ɤ ́gɔn̄ yȁ wō sɛɛ̄ ̋

bȅ gɯ́ bhā, ȁ gbō yà sɛɛ̄ ̋bhā' pā, ya̋n ɤ́' kpȁn pʌ̄ bhā' bhȁ bhā' wɔn̏ gɯ́. 

Sɛɛ̄ ̋dhɛ ́dhēbɔ ̏bhā ɤ'́ kpɔ ̄ yí ɤ ́bhā' ká bhā, yɤ ̏Pɛn̄ŋ̋dhē bhā' tàa zȉan 

dhʌ̀n' bɔ̄ sɛɛ̄ ̋bȅ bhā' gɔ,̏ kʌ̄ dhɤ̋ kɤ̄ ɤ̄ bhȁ gɔ̄n yɤ ̏būu dȁ' bhȁ-dhɛ ̏yɤ̄. 

Yɤ ́Pɛn̄ŋ̋dhē bhā ɤ'́ pɤ̄' dhɛ ̏: « Áa ! Gàsítɛɛ́ ̏dȅdȅwō, ā yī dhʌń bhá zʌ̄-

sīʌ kɔɔ́dhɤ̄ wèe yā' gɔ.̏ Dɛ̀ɛ bhā yíi dhó gbœ̀œn' gbɛ,́ ȁ wɔn̏ gɯ́ bhíin dhó 

gwʌ̀ʌ' yɤ̄. Bhá' bhá sɯ́, kɤ̄ bhāan dhó. Dhɛ̀ ɤ ́dhɤ̋, ȁ zɯ̄-bhō. » Yà ȁ pɤ̄ 

dhɤ̋, dhēbɔ-̏dhʌń yáa vīn. Yɤ'́ wɔń yɤ ̏pʌ̄ bhā' kɔn̄, yɤ ́dhēbɔ ̏bhā' dhɛɛ̄-̋

kpɔ ̄ɤ'́ pɤ̄ : « Ii̋n yɤ ̏bhɯ̄ndhɛ̀ dɛ̀ɛ ? » Yɤ'́ yɔɔ̏ bɔ ̄ɤ'́ pɤ̄ : « Dɛ̀ɛ bhā n̄ tȁ 

dhʌ̀n yáa sʌ.̏ » Yɤ ́pʌ̄ bhā ɤ'́ yɔɔ̏ bɔ̄ ɤ'́ pɤ̄ : « Kɤ̄ ī gā yȉ dhʌ̀n ɤ ́lòo bhā. » 

Yɤ ́ɤ̄ kɔ ̏dȁ ɤ̄ bhȁ sȉaŋ gɯ́, yɤ'́ pɤ̄ dhēbɔ ̏bhā' dhɛ ̏: « Ī dhȍ ȁ kʌ̄, ii̋n bhíi 

dhó' kʌ̄ ? » Kɤ̄ yà sȉaŋ bhā' bɔ ̄ɤ̄ tȁ. Gɔɔ̄n̏ bhā yáa we̋ yɤ̄ zʌ ̏bhá gɯ́, yɤ ́

dhēbɔ ̏bhā ɤ ́wèe bhā' wlɤ̀ zɯ́ yī dhɛ ́bhā' ká ɤ ́glòo' bhȁ. Dhɛ̀ ɤ ́Pɛn̄ŋ̋dhē 

bhā' dhó tɤ̋ŋ dhɤ ́lòo, yɤ ́wlɯ̀ɯ ɤ ́dhō, gɔɔ̄n̏ bhā se̋ yíi kʌ̄' dhɛ ̏kɤ̄ yɤ ̏pʌ̄ 

bhá kʌ̄. Yɤ ́dhēbɔ ̏bhā ɤ ́pȅ zɯ́ dhɛ̀ kɔ ̏ɤ ́pȅ ká zīi ȁ dhɤ.́ Gɔ̄ɔn̏ bhā yɤ ́kpā 

ɤ̄ bhȁ dhēbɔ ̏bhā' zȍ tȁ, kɤ̄ yà gó sɛɛ̄ ̋bȅ bhā' gɯ́. Yɤ ́dhēbɔ ̏bhā ɤ'́ gbō 

bhā' wlɤ,̏ yɤ ́dhō' wɛ̀nŋ'. Yɤ'́ pɤ̄ ɤ̄ bhȁ dhēbɔ ̏dhɛ ̏: « Ȁ blɛɛ̏sɯ̏ tó ɤ'́ wō 

dɛ̀ɛ yɤ ́sűɤ yɤ ̏dȁ n̄ gɯ́, kɛɛ̋ dhīa̋ bhȁ zʌ ̏yíi dhó kʌ̄' dhɤ̋. » 

Yɤ ́ wó wɔ,̏ yɤ'́ tȁ dhɛ ̏ yɤ ̏ kpœ̀œ. Yɤ ́ wó' kʌ ̏ zɯ́ dhɛ̀ kɔ ̏ dō ɤ ́ gūn 

yāandhiɤ̋ bhā' dhɤ.́ Yɤ ́Pɛn̄ŋ̋dhē bhā ɤ ́dhūn zɯ́ bháwō, yɤ'́ kʌ ̏zɯ́ dhɛ̀ 

kɔ ̏dō ɤ'́ kʌ'̏ ká yāandhiɤ̋ bhā' dhɤ.́ Wɔń bhā yɤ ́wó' kʌ'̏ gɯ́ dhɤ̋ dhɔɔ̋gɔ ̏

dō piɤ̋. 

Gɔ̄ɔn̏ bhā wȍ gūn dhēebhāŋ-dhɛ ̏bhȁ plɛ̀. Tɤ̋ŋ ɤ ́kʌ̄-sīʌ' ká dhɤ̋ bhā kɤ̄' 

zláȁ bhā yɤ ̏ȁ-dhȕn bhɔɔ̄n̏-sīʌ dȅdȅwō, kɤ̄ yà būu sɯ́ yà dȁ' ká bɯ̋, dhó 

ɤ'́ wō bhā, yà kpȁn bhɛn̄ gblőo-dhȕn bhȁ, yà dhó' tȁ dhɤ̋, dhɤ̋, dhɤ̋, yà 

dhó yà ka̋n ɤ̄ dhòo bhȁ kɔýid̋hɛ ̏bhā' gɯ́. 

Tɤ̋ŋ ɤ ́ lòo-sīʌ' ká bhɯ̄n bhā, kɤ̄ Pɛn̄ŋ̋dhē bhā yà bō dhó-sɯ̏ ká, kɤ̄' 

dhòo dȅ pɤ ́yà zūn kpɛn̋ŋ kɤ̄ yɤ ̏tɛɛ̋ sæ̏æ sɯ́-sīʌ, kɤ̄ wɔń bhā yɤ̄ɤ' kʌ̄ kɔ ̏

őo kɔ ̏ɤ'́ bhȁ, ȁ kɔ ̏yáa' ya̋an. ɤ ́dhō dhɛ ̏gā' kɤ̄' zláȁ yà wȍ. Yɤ ́wó lòo wō 

kwʌʌ́.̏ Yɤ'́ dhòo dhɤ ́dȁ' ȁ dhɛ ̏gbő gɯ́. Yɤ ́zȉɤ' dhɛ ̏wɔń ɤ ́kʌ̄-sīʌ ȁ-dhȕn 

ká bhā' gɯ́, kɛɛ̋ sa̋ndhìn yɤ ̏kʌ̄ dhɤ̋, kɤ̄ wà ȁ gbā yi ̋ká, yà ȁ bhɯ̄n, kɤ̄ wà 

ȁ yæ̏æ kɔɔ́dhɤ̄ pɤ̄. 

Yɤ ́dhʌńglɔ̄ɔń-dhʌń bhā ɤ'́ pɤ̄ : « Kȁ ȁ tó dhɤ̋, wɔń dhɛ ́bhā yáa wɔń 

bhá ká, bhán dhūn. » Dhɛ̀ ɤ ́ bin̋ yà bhán, ɤ ́ wà dhō kɔɔ́dhɤ̄, yɤ ́

dhʌńglɔɔ̄ń-dhʌń bhā ɤ'́ pɤ̄ ɤ̄ dhòo bhā' dhɛ ̏: « Kɔ ̏dō ká' kʌ'̏ bhȁ ká' bhɔ'̄ 

ká yūaŋ gɯ́ bhā kȁ ȁ kʌ̄ bhá wō' bhȁ dhīa̋, ȁ sɛɛ̄ ̋bȅ bhā kɤ̄ bhān zʌ ̏á wɔ'̄ 

gɯ́ n̄ bhȁ būu yā' ká. Kɤ̄ ī bhȁ bhā í ī gblɛn̏-kpɔ'́ ká gblāa̋ gɯ́. » 

Yɤ'́ tȁ dhɛ ̏yɤ ̏kpœ̀œ. Yɤ ́dhēbɔ ̏bhā ɤ ́ sɛɛ̄ ̋bȅ kʌ ̏dhɛ̀ kɔ ̏dō ɤ'́ kʌ'̏ ká 

kpæ̏æwō ȁ dhɤ,́ yɤ'́ wɔ ̏gblāa̋ kȕn bhȁ dhɯ̋ wlɤ̀ɤ, kɛɛ̋ yȁ' gbàn kʌ̄ sűɤ 

ká, kɤ̄ yȁ' pɤ̄-sīʌ : « Ēé ! Bhɛn̄ dèedhè gbàn wà fīʌʌ wɔń ɤ'́ bhȁ yā, pʌ̄ 

yʌn̏ŋsɯ̏ yā dhʌ̀n dhō bhɔ̀ɔn̏' bhȁ ȅe ? » Dhɛ̀ ɤ ́dhʌńglɔɔ̄ń-dhʌń bhā yɤ̄ɤ 

dȁ sɛɛ̄ ̋bȅ bhā' gɯ́, yɤ'́ pɤ̄ ɤ̄ bhá bhā' dhɛ ̏: « Dhūn dhɛ́ Pɛn̄ŋ̋dhē bhā yɤ̄ɤ' 

wō dɛ̀ɛ bhā, í sɛɛ̄ ̋kpɔ'́ dhɛ ̏kpa̋ndhiɤ̋ dhɛ ̏dȅdȅ dhʌ̀n' gɯ́. Kɤ̄ ká' yȁ bhɯ̄n, 

kɤ̄ í' tàa bɔ̄ n̄ gɔ.̏ » 

Dhɛ̀ ɤ ́bō ɤ̄ wɛɛ̏ kún-sɯ̏ ká, yɤ'́ dhòo yɤ ̏zūn kpɛn̋ŋ, yɤ ́ɤ̄ bhȁ55 ta̋n 

bhā' bhá bhō. Dhɛ̀ ɤ ́ɤ̄ bō, yɤ ́dȁ kɔɔ́dhɤ̄, yɤ'́ bhȁ dhēbɔ ̏yɤ ̏kwɛɛ̋ tā, yɤ ́ɤ̄ 

bhȁ būu sɯ̄, yɤ ́dȁ' ká gblāa̋ gɯ́, yɤ'́ wɔ ̏ɤ̄ gwɯ́ wlɤ̀ɤ, yɤ ́wɔ'̏ tȁ bhɯ̄n. 

Wȍ yȁ dɛd́ɛ,̏ yɤ ́ga̋sa̋gɔn̄ bhā yɤ ̏dhūn, yɤ ́dɔ ̄kwɛɛ̋ bhȁ yɤ ́ta̋n bhō dhɛ̀ 

kɔ ̏ɤ'́ bhō' ká zīi kpá ȁ dhɤ,́ yɤ ́dhēbɔ-̏dhʌń dhō ɤ ́kwɛɛ̋ pȍ ȁ gɔ,̏ kɛɛ̋ yȁ' 

pȍ sik̋a̋ ká. Yɤ ́dȁ kɔɔ́dhɤ̄. Dȁ ɤ'́ wō kɔɔ́dhɤ̄ bhā, kɔ ́dʌ̄ ɤ ́yɤ̄ zʌ ̏ɤ ́gblāa̋ gɯ́ 

bhā' gbō yà wȍ' bhȁ, Pɛn̄ŋ̋dhē bhā yà ȁ vīn bhān, yɤ ́dhēbɔ-̏dhʌń bhā' 

dhɛɛ̄-̋kpɔ ̄ɤ'́ pɤ̄ : « Yɤ ́ȁ bhʌn̏ dhʌ̀n ȁ vīn yɤ ̏dɔ̄ dhɤ̋ ? » Yɤ'́ yɔɔ̏ bɔ'̄ gɔ ̏ɤ'́ 

pɤ̄ : « Dhɛ̀ bhʌn̏ dhɤ ́? » 

Yɤ'́ pɤ̄ dhēbɔ-̏dhʌń bhā' dhɛ ̏: « Kɤ ́zɯ́ ɤ ́kʌ ̏pʌ̄ őo pʌ̄ ɤ'́ ká, ā dháŋ̏ bhȍ 

n̄ dȅ dhiɤ̋. » Yɤ'́ gbā yæ̏æ ká kpa̋n dhiɤ̋. Yɤ ́dhēbɔ-̏dhʌń bhā' dhɛɛ̄-̋kpɔ ̄ɤ'́ 

pɤ̄ : « Kɛɛ̋ dɛ̀ɛ bhȁ zʌ ̏ bhʌn̏ dhʌ̀n bhɯ̄n, yɤ ́ kwá yȁ kpa̋n dhiɤ̋ ? » Yɤ ́

dhēbɔ-̏dhʌń yȁ yɔɔ̏ bɔ ̄ɤ'́ pɤ̄ : « Kʌ̄ dhɤ̋ kɤ̄ á dhɛ ̏yɤ̄ ī gbìȉn sʌ ̏ká », yɤ ́yíi 

we̋. Yɤ ́dhō sɛɛ̄ ̋ tȁ ɤ ́yáȁndhūn, yɤ'́ pɤ̄ dhēbɔ-̏dhʌń dhɛ ̏yɤ ̏dhūn kɤ̄ yɤ ̏

yáȁndhūn kɤ̄ ɤ ́ɤ̄ gɔ ̏dɔ'̄ gba̋n tȁ. 

Yɤ ́dhēbɔ-̏dhʌń yȁ yɔɔ̏ bɔ'̄ gɔ ̏ɤ'́ pɤ̄ : « Á ! Dɛ̀ɛ bhȁ zʌ ̏yȁ ī dȅ tȁ. » Yɤ ́

pʌ ̏bhā ɤ'́ yɔɔ̏ bɔ ̄ɤ'́ pɤ̄ : « Yȁ ! dɛ̀ɛ bhȁ zʌ,̏ bhá bhán' bhȁ kɛɛ̏ ! Ī gā tɤ̋ŋ 

dhʌ̀n ɤ ́lòo bhā. Bhíi dhūn kɤ̄ í yáȁndhūn, ī zʌ̄ dhʌ̀n bhāan' wō yā, kɤ̄ pʌ ́

ɤ ́í ī zȍ yɤ̄-sīʌ' dhɛ ̏bhā, á' dɔ.̄ » Dhɤ̋ bhā kɤ̄' bhȁ gɔn̄ zláȁ bhā yà ȁ pɤ̄' 

dhɛ,̏ yá dhó ɤ̄ gɔ ̏dhó' dhɛ ̏sia̋̄a tōŋtōŋdhɤ̄. We̋ ɤ ́Pɛn̄ŋ̋dhē bhā yȁ' wō 

bhā, dhēbɔ-̏dhʌń bhā yáa vīn zȉan-wō. Ȁ zȍ yà gbȁn. 

Wɔń bhā, yɤ ́sȉɤ Pɛn̄ŋ̋dhē bhā' dhɛ,̏ yɤ'́ pɤ̄ ɤ ́ɤ̄ kɔ ̏dȁ ɤ̄ bhȁ sȉaŋ gɯ́ kɤ̄ 

ɤ ́dhó ɤ'́ zʌ̄. ɤ ́dhō' pɤ̄' ɤ ́pā ɤ̄ dȅ ká, būu dhi ̋wȍ yȁn dō ɤ ́dhēbɔ ̏bhā' 

bhȁ gɔ̄n zláȁ bhā ɤ'́ dȁ, yɤ ̏Pɛn̄ŋ̋dhē bhā' gɔ ̏bhȍ dhiɤ̋ dō ɤ ́dhō' ká ɤ'́ zȕɤ 

gláȁ bhá ɤ ́gūn dɔ-̄sīʌ gwʌ ̏gɛn̏ gɔ ̏bhɯ̄n bhā' gɯ́. Yɤ̄ dhʌ̀n kʌ ̏sɤ̄ bɤ̋ɤ ká 

dɛ̀ɛ yɤ ́kwá' yɔn̋ bhɤ-̏sīʌ bhā. 

Wɔń bhā ɤ ́bō kʌ̄-sɯ̏ ká dhɤ̋, yɤ ́dhʌń bhā ɤ'́ pɤ̄ ɤ̄ dhòo bhā' dhɛ ̏wó 

dhó pɤ̂dhɤ̄. Yɤ ́wó wlɯ̀ɯ wó dhō. Wɔń ɤ'́ wɔn̏ gɯ́, bhɛn̄ bhá yáa dȁ 

dhēbɔ ̏ká bɯ̋ zɯ́ bhā yɤ ́bhā. Dhē bhȁan-kʌ̄ kɔ ̏yāa yɤ ̏bhɛn̄ dȁ wɔń gɯ́. 

Wɔ ́n ɤ́ wɔ ̏n gɯ́  yɤ́ gbɛ ̂ngɔ ̄n yáa bō yȁ ɤ̄  zɯ̄  tȁ-sɯ̏  ká 

Gɤ̀ɤ ̏wɔń dhɤ ̏(= gɯ́ ?) Gblɯ̏dʌ̄ dō dhʌ̀n gūn, dhē kœ̏œŋ dō ɤ̄ gā plɛ̀ 

dhʌ̀n gūn' gɔ.̏ Dhē bhā' dō bhá ɤ̄ gūn bhɯ̄n bhā, yɤ ́gwāȁn ɤ ́sȉɤ' bhȁ 

dhɛ̀ɛ, kɛɛ̋ yɤ ́dhʌń bhá yáa gūn' gɔ.̏ Yɤ ́gwāȁn ɤ ́sȉɤ' bhȁ kɔ ̏yāa bhā' wɔn̏ 

gɯ́, wó' bhȁ kɔ ́ dɔ ̄ tūŋ tàa. ɤ ́ dɔ ̄ bhɯ̄n kɤ̄ gʌ̄n kpɔɔ̏-dhȕn, pūű kpɔɔ̏-

dhȕn wà bhɔ̀ɔn' bhȁ kɔ ́tȁ. 

Wȍ tȍ wɔń bhā dhʌ̀n' ká dhɤ̋, yī dō ká yɤ ́dhēbɔ ̏bhā ɤ ́gú sɯ̄. Gú bhā 

yɤ ́kwɛ ̏kœ̏œŋ dō ɤ̄ gā plɛ̀ kʌ ̏kɤ̄ yáa dhʌń kpɔ ́; ɤ ́dɔ ̄bhɯ̄n kɤ̄ yà kʌ̄' gɔ ̏

yíɤɤ̏ wɔn̏ ká, kɤ̄ wȍ wɛ̀ɛ dhʌ̀n' dɔ-̄sīʌ' bhȁ, kɤ̄ bin̋ bhān dhɛ ̏kpœ̀œ, ȁ bhȁ 

gɔn̄ yɤ ̏dɔn̏ dhʌ̀n' bhō' ká. 

Yī dō ká, ȁ bhȁ gú bhā' kwɛ ̏kœ̏œŋ dō ɤ̄ gā yȁagā-dhȁan ká, yɤ ́dhēbɔ ̏

bhā wāȁ tɛɛ̋bɔ-̏dhȕn wó dhō wɔ ̋piɤ̋. Yɤ ́wó wɔ ̋yɛ ̏wó wō bō, yɤ ́wó' bȅ 

kʌ,̏ yɤ ́dhōŋ-dhȕn bhā wó wō kó-dhȕn tȁ-dɔ,̄ yɤ ́wó kwàa wō tɛɛ̋dō bhā' 

zɯ̏ bhɯ̄n. ɤ ́dhō we̋', yɤ ́wó' pɤ̄' dhɛ ̏: « Ȁ gú í' sɯ̄ ɤ'́ kwɛ ̏kœ̏œŋ dō ɤ̄ 

gā yȁagā dhɤ ́yā bhā', dhʌń kpɔ ́kɤ̄ yɤ ̏ī tȁ-dɔ,̄ yī zʌ,̏ yá dhō. Yɤ ́wó' tō 

bhɯ̄n wó dhō. Dhɛ̀ ɤ ́wà dhó, yɤ ́dhēbɔ ̏bhā ɤ ́yȁ gbő bɔ-̄sɯ̏ bhȁ, kɤ̄ yȁ' 

pɤ̄-sīʌ : « Gwāȁn yɤ ̏sȉɤ bhɛn̄ bhȁ dhɛ̀ kɔ ̏yā' dhɤ,́ yɤ ́bhɛn̄ gwāȁnkpɔýɔ̋ɔ 

gbàn yɤ ̏sȉɤ bhɛn̄ bhȁ, yɤ ́bhá gú zȉan sɯ́ yɤ ́bháa dhʌń kpɔ ́dhìn ȅe ? » 

Yɤ ̏ tȍ gbő bhā dhʌ̀n' bɔ-̄dhɛ ̏gɯ́, yɤ'́ bhȁ dhʌń bhā ɤ ́bɔ̄' gblɤ̋ɤ ́yɤ'́ pɤ̄' 

dhɛ ̏: « N̄ dhē, bhá dhó gbő bɔ'̄, n̄ bhɔ̄ tɤ̋ŋ dhʌ̀n lòo bhā, bhɤ ̏n̄ kpɔ.́ » 

Dhēbɔ ̏bhā yɤ ̏tȍ dhɛ ̏dō bhā' gɯ́ ɤ ́gűdhɛ ̏yȁ' kūn, yɤ ̏tȍ bhɯ̄n yɤ ́dhʌń 

gɔɔ̄n̏ dō bhā' kpɔ.̄ Dhʌ̄n bhā ɤ ́bhɔ̄ kɤ̄ sɔ ̄gú sœ̋œ̏plɛ̀ bhɛɛ̋ dhʌ̀n' bhȁ. 

Dhɛ̀ ɤ ́bō bhɔ-̄sɯ̏ ká, yɤ'́ pɤ̄ ɤ̄ dhē dhɛ ̏: « N̄ dhē, kwá lòo pɤ̂dhɤ̄, n̄ dʌ̄ 

yà ī dhɛɛ̄-̋kpɔ ́n̄ tɔ ́ká, ȁ pɤ̄' dhɛ ̏wȍ n̄ dhɛ ̏Gɤ̀ɤ.̏ » 

Dhʌń bhā yɤ ́ɤ̄ dhē tȁ-dɔ,̄ yɤ ́ɤ ́dȁ' dhɛ ̏dhiɤ̋, yɤ ́wó dhō pɤ̂dhɤ̄. Dhɛ̀ 

wó dhō wó lòo, dhʌń bhā yɤ ̏zȉɤ ɤ̄ gǣæn dō ɤ ́dhō ɤ̄ dʌ̄ tùaa-bhō-dhɛ ̏

gɯ́. ɤ ́dhō ɤ ́lòo bhɯ̄n, kɤ̄' dʌ̄ yɤ ̏wɔ-̄sɯ̏ ká dhűun gɯ́. Yɤ'́ pɤ̄' dhɛ ̏: « N̄ 

dʌ̄, bhá bòo bhɯ̄n. » 

Yɤ'́ dʌ̄ yȁ dhɛɛ̄-̋kpɔ̄ ɤ'́ pɤ̄ : « Ȁ dhēbɔ-̏dhȕn yā', bhɛɛ̏n-sɯ̏ dhʌ̀n' gbɤ̄ 

dhɤ ́ī ká ? » Dhɛɛ̄ ̋ɤ'́ kʌ ̏dhɤ̋ bhā' klɔɔ́ ̏bhɯ̏n dhɛ̀ kɤ̄ bhɛn̄ bhá dháŋ-̏bhō-

sɯ̏ yáa' dhiɤ̋ zɯ́ dhɛ̀ gú kɤ ́bhā yɤ ̏dhȍ kʌ̄ dhʌń ká wó' kpɔ̄. Yɤ'́ yɔɔ̏ bɔ'̄ 

gɔ ̏ɤ'́ pɤ̄ : « Dhēbɔ ̏dhɛ'́ bhȁ kɔ ́ɤ ́dɔ ̄tūŋ tàa bhā' gbɤ̄ bhɯ̏n n̄ ká. » Yɤ'́ dʌ̄ 

yɤ ̏wȅ' gɔ.̏ 

Dhɛ̀ ɤ ́ɤ̄ bō, yɤ'́ pɤ̄ ɤ̄ dʌ̄ dhɛ ̏: « N̄ dʌ̄, bhán gwʌ̀ʌ bhɯ̄n kɛɛ̋ bhán bhɔ̄, 

ā dhȕn kɤ̄ á n̄ dhē bhȁ kɔ ́sɯ́ tūŋ tàa kɤ̄ á' dɔ̄ dhɛɛ̋dhɤ̄. » Yɤ'́ dʌ̄ yȁ dhɛɛ̄-̋

kpɔ̄ ɤ'́ pɤ̄ : « Wȍ ī dhɛ ̏zʌ ̏wō dhɛ̀, n̄ gbɤ̄ ? » Yɤ'́ yɔɔ̏ bɔ̄ ɤ'́ pɤ̄ : « Wȍ n̄ dhɛ ̏

Gɤ̀ɤ.̏ » Yɤ'́ dʌ̄ yȁ' pɤ̄' dhɛ ̏: « Ɛɛ̏ ! N̄ gbɤ̄ Gɤ̀ɤ,̏ dhɛ̀ kɤ ́bhá bhɔ̄ zʌ-̏wō, kɤ̄ yà 

dhī, kwā yæ̏æ kɔɔ́dhɤ̄. » 

Yɤ ́Gɤ̀ɤ ̏yɤ ̏zȉɤ ɤ ́dhō ɤ̄ dhē gɔ ̏kɔɔ́dhɤ̄. Ȁ tȁ dhɛ ̏ɤ ́kpœ̀œ, yɤ ́wlɯ̀ɯ ɤ ́

dhō ɤ̄ dʌ̄ tùaa-bhō-dhɛ ̏ gɯ́, yɤ ́ lòo' bhȁ, ɤ'́ pɤ̄ : « N̄ dʌ̄, dhūn á' wō ī 

tùaabhō bhā, ā dhȕn dhɤ̋ kɤ̄ í n̄ dhē bhȁ kɔ ̄dȕɛɛ zɔn̏ n̄ dhɛ ̏kɤ̄ á' bhȁ kɔ ́

dɔ ̄bhɯ̄n. » Yɤ'́ dʌ̄ yȁ' pɤ̄' dhɛ ̏: « Gɔn̄-dhʌń, bhán' bhān. » Yɤ ́wɛŋ̄ wó 

zȉɤ wó dhō, yɤ ́ɤ ́dhɛ-̏dhȕn zɔn̏' dhɛ,̏ yɤ'́ bhá yíi Gɤ̀ɤ ̏zȍ-kún, yɤ'́ pɤ̄ fɔn̋ ɤ̄ 

dhē bhȁ kɔ'́ dɔ ̄dhɛɛ̋dhɛ ̏dhʌ̀n' gɯ́. Yɤ'́ dʌ̄ yɤ ̏dhɛ ̏ɤ ́ɤ̄ kɔ ̏yɛ ̏bhā bhā' dhūn' 

dhɛ.̏ Gɤ̀ɤ ̏ɤ ́gō bhɯ̄n yɤ ̏zȉɤ ɤ̄ gǣæn dō ɤ ́dhō bɯ̋, ɤ̄ dhē bhȁ kɔ ́dhɯ̋ ka̋n-

dhɛ ̏gɯ́. Dhó ɤ'́ wō bhā, yɤ ̏ȁ kɔ ́dhɯ̋-dhȕn ōo, kɔ ́gblāa̋ bɛŋ̋-dhȕn ōo, 

kɔ ́gblāa̋ gā-dhȕn ōo, kɔ ́gbà gbɔŋ̋-dhȕn wāȁ yɛ ̋wāȁ bhȉʌ̋gā gbàn bȅ sɯ̏ 

dō ɤ ́dhūn' ká. Sa̋ndhìn bin̋ yɤ ̏bhán kɤ̄ Gɤ̀ɤ ̏yà ɤ̄ dhē bhȁ kɔ ́dɔ̄ yà bō, 

kɤ̄' dhē yà bɔ'̄ gɯ́. 

Ȁ dhɛk̏pœ̀œyȉ ɤ ́dɔ̄' piɤ̋, yɤ ́dhō ɤ̄ dʌ̄ tùaa-bhō. Yɤ'́ pɤ̄ ɤ̄ dʌ̄ dhɛ ̏ : « N̄ 

dʌ̄, yɤ ̏n̄ piɤ̋ dhɛ̀ á dhó bɯ̋, wɯ̄ dhʌńbhá bhɔ̄ɔn̏-dhɛ ̏gɯ́, dhɛ̀ ɤ ́dhɤ̋, bhɤ ̏

bhān sœ́œ̏ pʌ-̏kʌ̄. » Yɤ'́ dʌ̄ yɤ ̏gbœ̄œ pɛn̋ sɯ̄, yɤ'́ kʌ ̏sœ́œ̏ ká dhɛ̀ bhɛn̄ 

kpæ̏æ gbàn dhɤ,́ yɤ'́ sɯ̄ yɤ'́ dɔ̄' gɔ,̏ yɤ'́ sɯ̄. Ȁ gɯ́ dō ɤ'́ gȁn dhɛ̀ pɛɛ́d̏hɤ,́ 

yɤ ̏yɛ ̏dō. Yɤ'́ pɤ̄ ɤ̄ dʌ̄ dhɛ ̏yȁ wɛɛ̋ kʌ̄. Yɤ ́wó gbœ̄œgā kȉansɯ̏ dō sɯ̄, yɤ ́

wó' tō dhɤ̋ wó' kʌ ̏sœ́œ̏ ká, yɤ ́wó' sɯ̄ wó' dhūn' dhɛ.̏ Ȁ gɯ́ ɤ'́ gȁn dhìn, 

yɤ ̏tȍ bhɯ̄n ɤ ́yɛ,̏ yɤ'́ sɯ̄ ɤ'́ zȕɤ. Yɤ'́ pɤ̄ ɤ̄ dʌ̄ dhɛ,̏ yɤ ̏ȁ wɛɛ̋ kʌ̄, kɛɛ̋ sœ́œ̏ ɤ ́

bhɔ ̄ɤ̄ bhȁ, wȁ' kʌ̄ kɤ̄ wȁ dhūn ɤ̄ dhɛ.̏ Yɤ ́wó dhō pȉɤbhōbhɛn̏ ɤ ́pɤ̂dhɤ̄ 

bhɯ̄n bhā ȁ piɤ̋, yɤ ́wó Gɤ̀ɤ ̏bhȁ sœ́œ̏ pȉɤ. Yɤ ́wó' klȕ kʌ ̏pȉɤ ká, yɤ ́wó' 

gʌ̄n kʌ ̏pȉɤ ká, yɤ ́wó' sàagā gbàn kʌ ̏slɯ̋ngā ká. Yɤ ́wó dhō' ká wó' dɔ̄ 

Gɤ̀ɤ ̏gɔ,̏ yɤ'́ sɯ̄ ɤ'́ gɯ́-gȁn, yɤ ́yíi yɛ,̋ yɤ'́ pɤ̄ : « Ȁan ! Sœ́œ̏ á' bhɔ̄ɔn̏-sīʌ, 

yɤ̄ dhɛ̀n. » Yɤ'́ sɯ̄ ɤ ́dhō' ká bɯ̋. 

Dhɛ̀ ɤ ́ yʌńŋ̏ yɤ ̏ slʌ̀ʌ sʌ ̏ ká, wó dhō ka̋n' wō tȁ kɤ̄ bīɤ gèe yɤ ̏ Gɤ̀ɤ ̏

gbàandhɤ̄, yɤ ̏dhūn-sīʌ' ká. Yɤ ́dhūn ɤ'́ wɔ ̏ɤ̄ dʌ̄ gɔ ̏kpa̋n dhiɤ̋, yɤ'́ pɤ̄ : « N̄ 

dʌ̄, dhó á' wō bɯ̋, wɯ̄ á' yɤ̄, yɤ ́bhā. » Yɤ'́ dʌ̄ yȁ' dhūɛɛ̋n-bhō, kɛɛ̋ yɤ ́sűɤ 

yɤ ̏ dȁ' gɯ́, yɤ ́ yȁ ɤ̄ zȍ gɔń-sɯ̏ bhā dhʌń ɤ'́ kpɔ ̄ bhā' wɔn̏ gɯ́. Yɤ'́ pɤ̄ : 

« Bhān zʌ ̏gbɔ̄ dhʌ̀n á' wɯ̄, kɛɛ̋ dhʌń dhɛ ́kɤ ́yā, yɤ̄ɤ tɤ̄ɤ dhʌ̀n' wɯ́. » Dhɛ ̏

yȁ kpœ̀œ dō, dhʌń bhā yà wɔń dhɛ ́ɤ'́ kʌ̄, ȁ wɔń dhʌ̀n ɤ ́bhɛn̄ gbàn kɔn̄, 

yɤ ́wó wō kɔ ̏yȁ wō dhi ̋bhȁ. 

Yī dō bhā' ká, kɤ̄ Gɤ̀ɤ ̏yà dhó ɤ̄ dʌ̄ sɛ̀ɛ ̏bhō, kɤ̄ wȍ gbɛɛ̋tȁ zʌ̄-sīʌ, yɤ ́Gɤ̀ɤ ̏

yɤ ̏ ɤ̄ dʌ̄ dhɛɛ̄-̋kpɔ̄ ɤ'́ pɤ̄ : « N̄ dʌ̄, ā' pɤ ̏ dhìn bhȁan, gɔɔ̄n̏ bhá' dhȍ kʌ̄' 

kpőŋtàa ɤ'́ bhȁ gɔɔ̄n̏-dhɛ ̏zȉɤ n̄ bhȁ tȁ wɛ ̋ȅe ? » Yɤ'́ dʌ̄ yɤ ̏ye̋e tō, yɤ'́ pɤ̄ 

ɤ̄ gbɤ̄ bhā' dhɛ ̏ɤ'́ pɤ̄ : « Gɤ̀ɤ ̏ n̄ gbɤ̄, bhíin yɔ̀ɔ ī bhȁ gɔɔ̄n̏-dhɛ ̏bhȁ, kɛɛ̋ 

bhɛn̄ bhá' dhɤ ̏wó' dhɛ ̏« Wɔń' dhɤ ̏», bhɛń bhā gɔ̄ɔn̏ bhá yíi lòo' plɤ̀ɤ dō 

kɤ̄ yɤ ̏gó bhɯ̄n. 

Bhɛń bhā dhʌ̀n yà yʌńŋ ̏bhɔ̄ gɔ̄ɔn̏-dhȕn wó gūn' pɤ̄-sīʌ wō dȅ dhɛ ̏wó 

gɔɔ̄n̏ ká dhɛ̀ ī dhɤ ́ȁ gbàn bhȁ. » 

Yɤ ́Gɤ̀ɤ ̏yȁ' pɤ̄ : « Yɤ ́ȁ Wɔńdhɤ ̏kɤ ́bhā yɤ ̏dhɛ ̏bhɛɛ̏n dhʌ̀n' gɯ́ ? Ā dhȍ 

dhó' bhɯ̄n á dhūn' gɔd́hɛ ̋ ká kɤ̄ wó n̄ gɔ ̏bɔ̄' ká. » Yɤ'́ dʌ̄ yȁ' pɤ̄' dhɛ ̏: 

« Gɤ̀ɤ ̏n̄ gbɤ̄, dhʌń yɤ̄ɤ bhɔ̀ɔn kɛɛ̋ yáa ɤ̄ dʌ̄ zʌ ̏kʌ̄ gbáandhʌń ká wá ! Gɔ̄ɔn̏ 

gbɛ'́ gȕn sɛ ̋yā' gɯ́, bhɛń bhā dhʌ̀n' gbàn zʌ̄, ā' pɤ ̏ī dhɛ̀ dhɛ̀ gɔɔ̄n̏ bhá yíi 

dhó bhɯ̄n dō kɤ̄ yɤ ̏ɤ̄ yēe-kʌ̄ yɤ ̏dhūn. Gɔ̄ɔn̏ bhá-dhȕn gȕn sɛ ̋yā' gɯ́ ɤ ́

wó yʌńŋ̏ sɯ̄ dhāŋ ̏bhȁ wó' yȁ sia̋̄a, kɛɛ̋ wɔń ɤ'́-dhȕn gɔ ̏yɤ ̏ tō' bhȁ, yɤ ́

bhā. Bhíin we̋' bhȁ kɤ̄ í dhó. » Yɤ ́Gɤ̀ɤ ̏yȁ' pɤ̄ ɤ̄ dʌ̄ dhɛ ̏: « Ȁ zīaan zɔn̏ zʌ ̏

wō n̄ dhɛ ̏kɤ̄ á dhó' gɯ́-dān, gɔ̄ɔn̏-dhɛ ̏yáa bhɔ̀ɔn kwʌ̋ʌ. » 

Yɤ'́ dʌ̄ yȁ' pɤ̄' dhɛ ̏: « Ɛɛ̏ ! Zīaan dhʌ̀n ɤ ́dɔ ̄bhā. » Dɔ ̄ɤ ́dhʌń bhā yà' 

wō dhún gblɯ̏dʌ̄ bhā' gɔ,̏ yȁ piɤ̋ pɤ ́ɤ'́ bhō ɤ̄ bhȁ. Yɤ ́Wɔńdhɤ ̏plɤ̀ɤ zȉan 

zɔn̏' dhɛ.̏ Yɤ ́Gɤ̀ɤ ̏yɤ ̏dhō kwæ̋æ̏ndhɤ̄, yɤ'́ gɛn̏ dɔ̄ ɤ̄ dhē dhɛ ̏ɤ'́ pɤ̄ : « N̄ 

dhē, n̄ dʌ̄ yȁ' pɤ ̏pʌ̄ bhá' dhɤ ̏wó' dhɛ ̏Wɔńdhɤ,̏ yɤ̄ dhʌ̀n gbe̋ȅ kpőŋtàa, 

yɤ ̏n̄ piɤ̋ dhɛ̀ á dhó' gɔd̏hɛ ̋sɯ́-dhɛ ̏gɯ́ kɤ̄ wȍ n̄ gɔ ̏bɔ'̄ ká. » 

Yɤ'́ dhē yɤ ̏dȁ' dhɛ ̏gbő gɯ́ yɤ'́ pɤ̄ : « Gɔn̄dhʌń n̄ gbɤ̄, ī gā yɤ ̏n̄ gɔ ̏dhɤ̋ 

dōsēŋsēŋ, bhíin we̋' bhȁ kɤ̄ í dhó, dhʌń yáa kpɔ.́ Wɔńdhɤ ̏yáa sʌ ̏kʌ̄, gɔɔ̄n̏ 

pɛp̋ɛ ̋wó bhɔ ̏dhó-sɯ̏ ká bhɯ̄n ȁ bhá yíi gó bhɯ̄n dō kɤ̄ yɤ ̏dhūn, bhán 

gā ī dhɛ.̏ » Yɤ ́Gɤ̀ɤ ̏yȁ yɔɔ̏ bɔ ̄ɤ̄ dhē gɔ ̏ɤ'́ pɤ̄ : « Wɔń dō ɤ ́n̄ piɤ̋ á' kʌ̄ pɤ,́ 

yɤ ́bhā, gɔ̄ɔn̏ gɔ ̏yɤ ̏tȍ wɔń dō bhá dhʌ̀n' bhȁ. » Yɤ ́ɤ̄ kwɛ̀ɛ dhú-sɯ̏ zɯ̄-

bhō. Ȁ bhȁ gɔɔ̄n̏-dhɛ ̏kwɛɛ̏ pɛp̋ɛ ̋ɤ ́dhɤ,́ yɤ'́ gbàn yȁ ɤ̄ bhȁ, yɤ ́zȉɤ ɤ ́dȁ 

Wɔńdhɤ ̏plɤ̀ɤ zȉan tȁ. Yɤ ̏ɤ̄ dhē tȍ gbő ká, yɤ ́dhō. 

ɤ ́gō pɤ̂dhɤ̄, yɤ ̏ta̋ sɯ̏ dɛd́ɛ ̏yɤ ́wȍ wɔ̀ɔ-dhȕn plɤ̀ɤ, yɤ ̏kpȁn'-dhȕn bhȁ 

kɤ̄ ba̋ŋ yȁ'-dhȕn gɔ,̏ kɤ̄ wȍ dhɛ-̏bhō-sīʌ, yɤ'́-dhȕn tùaa-bhō, yɤ ́wó wȅ 

gɔ,̏ yɤ'́ pɤ̄ : « Kȁ Wɔńdhɤ ̏plɤ̀ɤ zȉan zɔn̏ n̄ dhɛ.̏ » Yɤ ́wó' pɤ̄' dhɛ ̏: « Áa ! 

Bhá wɔ̀ɔ dȅslɔɔ̏ yɤ̄ dō kɤ̄ wȍ dhɛ-̏bhō-sīʌ dhɛ̀ kɔ ̏yā' dhɤ ́ȅe ? Ȁ yɤ̄ zʌ ̏yíi 

ī bhȁ bhō, ī tȕn kɤ̀ Wɔńdhɤ ̏plɤ̀ɤ zȉan bhɔ̄ɔn̏' ȅe ? » Yɤ'́ pɤ̄ : « Kȁ gó n̄ gɔ ̏

á zīɤ dhɛ,́ bhán' pɤ̄ ā dhȍ Wɔńdhɤ ̏gɔd̏hɛ ̋sɯ́ kɤ̄ wȍ n̄ gɔ ̏bɔ'̄ ká, yɤ ́ká 

wɔ̀ɔ-dhȕn dhɛ-̏bhō wɔn̏ dhʌ̀n' pɤ̄ ȅe ? Kȁ bhān zīaan zɔn̏ n̄ dhɛ.̏ » Yɤ ́wó' 

pɤ̄' dhɛ ̏: « Ɛɛ̏ ! Zīaan gȁ, ɤ ́dɔ̄ bhā.  » Yɤ ́Gɤ̀ɤ ̏yɤ ̏zȉɤ bhɯ̄n. Yɤ ́dhō ɤ ́lòo 

yi ̋dō dhiɤ̋, yi ̋bhā yà wɔ,̄ yɤ ́ɤ̄ kpőŋ slʌ̀ʌ kwʌ̋ʌ, yɤ'́ dhɛ ́ɤ ́gūn yɤ̄ bhā ɤ ́bɔ ̄

yi ̋tàabhȁn, yɤ'́ dhɛ ́ɤ́ gūn bhɯ̄n yʌ̀n bhā ɤ ́bɔ ̄yɤ̄. Yɤ ́Gɤ̀ɤ ̏yɤ ̏yi ̋bhā' tùaa-

bhō, yɤ ́wȅ' gɔ.̏ Yɤ'́ pɤ̄' dhɛ ̏: Bhɤ ̏Wɔńdhɤ ̏plɤ̀ɤ zȉan zɔn̏ n̄ dhɛ.̏ Yɤ ́yi ̋yȁ' 

pɤ̄' dhɛ ̏: « Áa ! Gɤ̀ɤ,̏ wɔń sūu yā, bhá' dhɛ ̏yɤ̄ dō, yɤ ́yíi bhɔ ̄ ī gɯ́ wɔń 

bhȁ, yɤ ́í tȕn kɤ̀ Wɔńdhɤ ̏plɤ̀ɤ zȉan bhɔɔ̄n̏ ȅe ? » Yɤ'́ yɔɔ̏ bɔ̄ ɤ'́ pɤ̄ : « Ée ! 

Gó n̄ gɔ ̏dhɛ,́ bhān zīaan zɔn̏ n̄ dhɛ ̏á zīɤ. » Yɤ ́yi ̋yȁ' pɤ̄ : « Ɛɛ̏ ! Zīaan dhʌ̀n 

ɤ ́dɔ ̄bhā. » 

Yɤ ́Gɤ̀ɤ ̏yɤ ̏zȉɤ bhɯ̄n yɤ ́dhō, yɤ ́dhō ɤ ́ lòo pɤ̂dhɛ ̏dō gɯ́, pɤ̂dhɛ ̏bhā 

kwɛɛ̏dhʌń-dhȕn dȅslɔɔ̏ dhʌ̀n' gɯ́, ȁ bhá wáa pá wō dȅ ká sʌ ̏ká, kɛɛ̋ wȍ 

bhɯ̄n sá. Yɤ ́ Gɤ̀ɤ ̏ yɤ ̏ dhō'-dhȕn bhȁ dhùtíȉ piɤ̋ kwɛɛ̋, yɤ'́ pɤ̄' dhɛ ̏ yɤ ̏

Wɔńdhɤ ̏plɤ̀ɤ zȉan zɔn̏ ɤ̄ dhɛ.̏ Yɤ'́ pɤ̄ : « Áa ! Gɤ̀ɤ,̏ bháa sűɤ ? Bhá wɔń 

sūu yā' dhɛ-̏yɤ̄ dō, yɤ ́yíi bhɔ ̄kɤ̀ ī gɯ́ wɔń bhȁ ? » 

Yɤ ́Gɤ̀ɤ ̏ yȁ' pɤ̄ : « Kȁ bhān zīaan zɔn̏ zɔ̀ɔ n̄ dhɛ,̏ á zīɤ. » Yɤ ́wó' bhȁ 

zīaan zɔn̏' dhɛ,̏ yɤ ́zȉɤ. Pɤ̂dhɛ ̏dhɛ ́ɤ ́lòo' gɯ́ bhā, gbíɤɤ̏dhȅ dō wāȁ bhȁ 

gɔn̄ dhʌ̀n wó bhɯ̄n. Ȁ gú yà bhɔ ̄dhɛ̀ bhɛn̄' bhʌn̏ kʌ.̏ Ȁ bhȁ gɔn̄ bhā sœ́œ̏ 

yɤ ̏ȁ gɔ,̏ sàagā yɤ ̏ȁ piɤ̋, wʌ̋nŋ yà yȁ dhēbɔ ̏bhā' gú bhā' bhȁ, ȁ bhȁ gɔn̄ 

bhā yɤ ̏sàagā bhā dhʌ̀n' yȁ sœ́œ̏ bhā' gɯ́, yɤ ́wʌ̋nŋ bhā' sɯ̄' ká ɤ̄ bhȁ 

dhēbɔ ̏gú bhā' bhȁ, sàagā yáa zūn dhēbɔ ̏bhā yɤ̄ zʌ ̏bhȁ. 

Yɤ ́Gɤ̀ɤ ̏yɤ ̏gɔɔ̄n̏ bhā' tùaa-bhō, yɤ'́ dhɛɛ̄-̋kpɔ ̄Wɔńdhɤ ̏plɤ̄ɤ zȉan ká. Yɤ́ 

gɔɔ̄n̏ bhā ɤ'́ pɤ̄ Gɤ̀ɤ ̏dhɛ ̏ɤ'́ pɤ̄ : « Wɔń zȉisɯ̏ sūu yā bhá' dhɛ-̏yɤ̄ dō, yɤ ́yíi 

bhɔ̄ í gɯ́ wɔń bhá bhȁ, yɤ ́í tȕn kɤ̀ Wɔńdhɤ ̏plɤ̀ɤ zȉan bhɔɔ̄n̏' ȅe ? » Yɤ ́

Gɤ̀ɤ ̏yȁ' pɤ̄ : « Bhī zʌ ̏ī kwɛɛ̄ ̋dhʌ̀n sʌ,̏ kɛɛ̋ wɔń zȉisɯ̏ yáa kʌ̄ dhɤ̋, bhán yɤ̄ 

zʌ ̏dhiɤ̋ zȉɤ' tȁ dhɛ-̏yɤ̄, bhān zīaan zɔn̏ n̄ dhɛ,̏ á zīɤ. » Yɤ ́wó' pɤ̄ : « Ɛɛ̏ ! 

Zīaan dhʌ̀n ɤ ́dɔ ̄bhā. Yɤ ́zȉɤ. 

Dhɛ̀ ɤ ́Gɤ̀ɤ yà zīɤ pɤ̂dhɛ ̏bhā' gɯ́, pɤ̂dhɛ ̏dhɛ ́ɤ ́ lòo' gɯ́ bhā kɤ̄ dhʌń 

blʌ̋ pűu dȅslɔɔ̏ dhʌ̀n' gɯ́, bhá'-dhȕn yɤ̄, ȁ-dhȕn gbàn pɛp̋ɛ ̋blɯ̏ yɤ ̏tȕn 

ȁ-dhȕn dhiɤ̋, kɛɛ̋ ȁ-dhȕn bhȁ pɤ̂dhɛ ̏dhʌ̀n bhā, ȁ-dhȕn bhȁ dhùtíȉ dhɤ.̏ 

Gɤ̀ɤ ̏yɤ ̏zȉɤ dō ɤ ́dhō'-dhȕn bhȁ dhùtíȉ piɤ̋ kwɛɛ̋. 

Dhɛ̀ ɤ ́ɤ̄ bō ȁ tùaa-bhō-sɯ̏ ká, yɤ'́ pɤ̄' dhɛ ̏yɤ ̏Wɔńdhɤ ̏plɤ̀ɤ zȉan zɔn̏ ɤ̄ 

dhɛ.̏ Yɤ ́dhʌń bhā ɤ'́ pɤ̄ : « Áa ! Gɤ̀ɤ,̏ wɔń sūu yā bhá' dhɛ-̏yɤ̄ dō, yɤ ́í zȉɤ' 

tȁ í' pɤ̄ á Wɔńdhɤ ̏plɤ̀ɤ zȉan zɔn̏ ī dhɛ ̏ȅe ? » Yɤ ́Gɤ̀ɤ ̏yȁ' pɤ̄' dhɛ ̏: « Kȁ 

bhān Wɔńdhɤ ̏plɤ̀ɤ zȉan zɔn̏ n̄ dhɛ ̏zɔ̀ɔ, á zīɤ, wɔń dhɛ ́kɤ ́bhā, bhʌn̏ wɔn̏ 

bhɯ̄n ? » Yɤ ́wó' pɤ̄' dhɛ ̏: « Ɛɛ̏ ! Kɤ̄ zīaan dhʌ̀n ɤ ́ dɔ̄ bhā. » Yɤ ́ dȁ zɯ́ 

zīaan tȁ, ɤ ́dhō. 

Dhó ɤ ́Gɤ̀ɤ ̏yȁ wō bhā, yɤ ́ lòo kɔýid̋hɛ ̏dō bhá gɯ́. Kɔ ́ɤ ́wȍ' tȁ bhā, 

dhēbɔ ̏dō yɤ ̏ȁ wlɤ̀ɤ, kɛɛ̋ kɔ ́ɤ ́dhɤ̋ gwɛ ̄yɤ ̏bhɔɔ̏n' bhȁ ɤ ́dɔ̄ gæ̏æn ȁ gɯ́, ɤ ́

bhɛn̄ gblɯ̋ plɛ̀ sib̋ha̋n yɤ ̏dhō' wlɤ̀ɤ. Gbɔ̄ bhá-dhȕn, wó tőo kʌ'̏ gɯ́ gbɔ ̏

ká bhɯ̄n, wȍ gblāa̋ kȕn bhȁ dhɯ̋ dhʌ̀n' dɔ̄' bhȁ yɤ ́wó dȁ' bhȁ. Dhɛ ̏ɤ ́

gbȁn kɔ ́ bhā' bhȁ pɤ ́ ɤ ́ dhō dhiɤ̋, ɤ ́ bhɔ̀ɔn kid̋hőŋ dō sib̋ha̋n ta̋' bhȁ, 

gwʌs̏áȁ dhʌ̀n' ká. 

Yɤ ́gɔɔ̄n̏ dō yɤ̄ kɤ̄ yɤ ̏dɔ-̄sīʌ gwʌ ̏bhā' dhiɤ̋ bhɯ̄n yɤ ̏bhlɯ̏n bɔ-̄sīʌ. Bhɛń 

bhā ȁ bhȁ gblɛ̀ɛn-dhɛ ̏wāȁ gwɛ-̄dhȕn dhʌ̀n wó bhɔ̀ɔn, yɤ ́bhɛn̄ yɤ ̏ȁ bhȁ 

kpíȉ-dhɛ ̏zɔn̏ bīɤ plɛ̀, yȁagā sib̋ha̋n ká. Gɔɔ̄n̏ bhā dhʌ̀n wó' dhɛ ̏Gwàȁdhɛ-̏

kʌ̄-sɛ-̋bȉ-ká-dʌ̄. Gwʌs̏áȁ zȉisɯ̏ á wȅ' ká bhā yȁ ȁ tó dhɤ̋ yà bhlɯ̏n gā 

wɛ̀nŋ' bhȁ yʌńŋ̏ tɛɛ̋ bhā' tȁ, yȁ bɔ-̄sīʌ wɛ ̋dlʌn̏-dlʌn̏-dlʌn̏dhɤ̄. Yɤ ́Gɤ̀ɤ ̏yɤ ̏

dhēbɔ-̏dhʌń bhā' tùaa-bhō. Yɤ ́Gɤ̀ɤ ̏dhɛɛ̄-̋kpɔ ̄ɤ'́ pɤ̄ : « Yɤ ́ī dhȍ bhɛń ? » 

Yɤ'́ yɔɔ̏ bɔ ̄ɤ'́ pɤ̄ : « Ā dhȍ Wɔńdhɤ ̏plɤ̀ɤ. » 

Dhēbɔ-̏dhʌń yíi yɔɔ̏ bɔ ̄ kɤ̀, yɤ ́Gɤ̀ɤ ̏ yɤ ̏ȁ dhɛɛ̄-̋kpɔ ̄ɤ'́ pɤ̄ : « Yɤ ́ dē dɔ̄ 

yā ? » Yɤ ̏we̋-sīʌ Gwàȁdhɛ-̏kʌ̄-sɛ-̋bȉ-ká-dʌ̄ dhʌ̀n' ká bhā. Yɤ ́dhēbɔ-̏dhʌń 

bhā ɤ'́ pɤ̄' dhɛ ̏: « Bhān gɔ̄n dhʌ̀n bhā. » Gɤ̀ɤ ̏yíi dhēbɔ ̏bhā' dhɛɛ̄ ̋bhá 

kpɔ ́zɯ́, yɤ ̏zīɤ dhʌ̀n' wō ɤ ́dhō gɔɔ̄n̏ bhā' zȉan ká. Dhɛ̀ ɤ ́dhō ɤ ́lòo bhɯ̄n, 

yɤ'́ pɤ̄' dhɛ ̏: « N̄ zíɤ,̏ bhá bòo ! N̄ zíɤ,̏ bhá bòo ! » Kɛɛ̋ yáa' bhān, yɤ ̏ ɤ̄ 

bhȁ yʌ̄ dhʌ̀n' kʌ̄-sīʌ dō ɤ ́dhō' ká. Gɤ̀ɤ ̏yà gbla̋, ȁ gɯ́ yà gā, kɛɛ̋ tɤ̋ŋ ɤ ́kʌ̄-

sīʌ' ká dhɤ̋ bhā, kɤ̄ dhīa̋ piɤ̋ dhȁ yɤ ̏ dhūn-sīʌ. Dhā ɤ ́ dhūn-sīʌ bhā, ȁ 

gɛn̄ŋ̏dhɛ ̏yà tān gbȁngbȁndhɤ̄. Yà we̋ bhá-dhȕn wō, ȁ gā' zȉɤ bhɛn̄ ya̋an 

dhìn ɤ ́bhān sɛɛ̋. Sűɤ yà dȁ Gɤ̀ɤ ̏gɯ́. Yɤ ́dɔ ̄bɛŋ̏ bhȁ ɤ ́dhō kɔ ́wlɤ̀ɤ, dhēbɔ ̏

bhā' dhɛ ̏gɯ́. Dhēbɔ-̏dhʌń dȅ pɤ,́ sűɤ yȁ' kʌ̄-sīʌ, dhā sūu bhā' blɛɛ̏sɯ̏ yíi 

dhūn' ya̋an dō. 

Yɤ ̏Gɤ̀ɤ ̏tȍ dȁ kɔɔ́dhɤ̄ dhɛ ̏gɯ́, yɤ ́zūn kpɛn̋ŋ bɛŋ̏ ká, kɤ̄ bhlȁntó kpɤ̄ dō 

ɤ ́bhɔ̀ɔn kid̋hőŋ sɔɔ̋dhű-dhȕn bhȁ yȁ gɔ.̏ 

Yɤ ́Gɤ̀ɤ ̏yɤ ̏zȉɤ kèŋ.̏ Dhɛ̀ wó dhō wó lòo gɔɔ̄n̏ bhā' dhɛ ̏gɯ́, yɤ ́dhēbɔ ̏

bhā ɤ ́pȉɤkpɤ̄ bhā' bɔ ̄ɤ̄ tȁ, yɤ ́gɔ̄ɔn̏ bhā' zʌ̄' ká gɔ ̏bhȁ wɛ ̋dhìn. Yɤ ́yíi' wɔń 

zȉan dɔ.̄ Yɤ'́ zʌ̄ dō bháwō' ká, yɤ'́ dō bháwō dhɤ̋ bhā kɤ̄ dhā bhā yà zūn 

sɛɛ̋, yɤ ̏we̋-sīʌ, yɤ ̏dȁ-sīʌ dhɤ̋ dō. Ȁ yȁagā-dhȁan bhā, yɤ ́gɔɔ̄n̏ bhā ɤ ́ɤ̄ gɔ ̏

dhiɤ̋-wlɯ̀, ɤ ́dhō dhɛ-̏gȁ' kɤ̄ Gɤ̀ɤ ̏wāȁ bhȁ dhēbɔ ̏wȍ dɔ-̄sīʌ sɔɔ̋ bhɯ̄n, yɤ ́

ɤ̄ bhȁ dhēbɔ ̏dhɛɛ̄-̋kpɔ̄ ɤ'́ pɤ̄ : « Kā' pɤ ̏bhʌn̏ ? » Yɤ'́ bhȁ dhēbɔ ̏ yȁ' pɤ̄' 

dhɛ ̏: « Dhʌńglɔɔ̄ń-dhʌń yā dhʌ̀n ī tùaa-bhō, yȁ' pɤ ̏í yī tȁ-kún kɤ̄ dhā yā 

yá dhó dȁ' yī tȁ. » Kɔ ̏ɤ'́ dȁ Gɤ̄ɤ ̏gɯ́, yȁ' sɔ ̏ɤ̄ yūúndhɛ ̏dhʌ̀n' gɯ́, yɤ ́ɤ̄ bhȁ 

dhēbɔ ̏sɯ̄ ɤ ́dȁ ɤ̄ yūn dhi ̋dhɛ ́ɤ ́tō' gɯ́. Yɤ ́dhā bhā ɤ ́bān, yɤ ́bān, yà we̋ 

bhá-dhȕn wō, ȁ gā yà dȁ gɔɔ̄n̏ bhā' tȁ, yɤ ̏dlȁan' bhȁ ɤ ́dhō pɤ'̏ zīan wɛɛ̋ 

ká. Dhā bhā, yɤ ́bān dhɤ̋ yɤ ́kȁn. Kɛɛ̋ sa̋ndhìn yɤ ̏ka̋n, kɤ̄ bin̋ yà bhān. Yɤ ́

Gɤ̀ɤ ̏ yɤ ̏ ɤ̄ wȍ dȁ, yɤ'́ pɤ̄ wȍ Wɔńdhɤ ̏ plɤ̀ɤ zȉan zɔn̏ ɤ̄ dhɛ ̏ kɤ̄ ɤ ́ zīɤ. Yɤ ́

Gwàȁdhɛ-̏kʌ̄-sɛ-̋bȉ-ká-dʌ̄ yȁ' pɤ̄ Gɤ̀ɤ ̏dhɛ ̏yɤ ̏wɔ.̄ Yɤ ́Gɤ̀ɤ ̏dhia̋ yɤ ̏bhān' gɯ́ 

dȅdȅwō. Yɤ ́wɔ ̏bhɯ̄n pɤ.́ 

Dhɛ̀ ɤ ́dhɛ ̏yɤ ̏kpœ̀œ, yɤ ́ɤ̄ wȍ dȁ, yɤ'́ tœ̋œŋd̏ʌ̄ yȁ' pɤ̄' dhɛ ̏: « Bhɤ ̏dɔ ̄

kɤ̄ á dhó bɯ̋ kɤ̄ bhān dhēbɔ ̏yɤ ̏ī dhi ̋bhɔ̄ɔn̏ kɤ̄ í gūn-dhȁn dhó'. » Yɤ ́Gɤ̀ɤ ̏

yɤ ̏wȅ' bhȁ. Yɤ ́Gwàȁdhɛ-̏kʌ̄-sɛ-̋bȉ-ká-dʌ̄ yɤ ̏dhō bɯ̋, dhó ɤ'́ wō bhā yɤ ́

bīɤ zʌ̄, yɤ'́ wɔ ̏ɤ̄ gbàandhɤ̄ yɤ ́dhūn' ká, yɤ'́ zȕɤ sia̋̄a. Yɤ ̏zȉɤ ɤ ́dhō wɔ̋ yɛ'̋ ; 

yà dȁ bɯ̋, dhɯ̋ kpæ̋æ dhɛ ́kɤ ́ɤ ́kpȁn' bhȁ, ȁ wȍ dhʌ̀n' wō yɤ'́ wɔ ̏ɤ̄ gbān 

tȁ ɤ ́dhūn' ká kwæ̋æ̏ndhɤ̄ ɤ'́ zȕɤ sia̋̄a. Wɔ ̋bhā, yɤ'́ yɛ ̏ɤ ́ɤ̄ bō ȁ ká, gbɔ̄ 

bhá yɤ ̏ȁ-dhȕn gɔ ̏bhɯ̄n bhā, dhɯ̋ dhʌ̀n wó' tān' bhȁ yɤ ́wó dȁ' bhȁ yɤ́ 

wó pʌ̄ lòo' gɯ́, bhɛn̄ bhá yáa bhɔ̀ɔn' bhȁ kɤ̄ yɤ ̏dɔ̄ sia̋̄a kɤ̄ yɤ ̏bhɔ̀ɔn' piɤ̋, 

yɤ'́ sɯ̄ ɤ'́ yȁ pɛŋ̄ dhiɤ̋, yɤ ́yi ̋lòo' gɯ́, yɤ ́bīɤ bhā' kȁn yɤ'́ lòo gbɔ ̄bhā' gɯ́, 

yíi' pā, yɤ ́pɛŋ̄ yȁ' bhȁ. Wɯ̄ bhā yɤ ́bhān, yɤ'́ bhō bhɯ̄n, yɤ ́wāȁ bhȁ 

dhēbɔ-̏dhȕn gbàan wó' bhɤ.̏ 

Dhɛ̀ wó wō bō, yɤ ́Gɤ̀ɤ ̏yȁ' pɤ̄' dhɛ ̏: « N tœ̋œŋd̏ʌ̄, n̄ gbā zīaan ká kɤ̄ á 

zīɤ. » Yɤ ́ Gwàȁdhɛ-̏kʌ̄-sɛ-̋bȉ-ká-dʌ̄ yȁ' pɤ̄ Gɤ̀ɤ ̏ dhɛ ̏: « Áa ! N̄ tœ̋œŋ̏dʌ̄, 

wɔń dhɛ ́ī ya̋n yɤ ̏dȁ' gɯ́ yā yíi ī bhȁ bhō kɤ̀ ī tȕn' pɤ̄ í dhó bhá wō ī dhiɤ̋ 

ȅe ? » Yɤ ́ Gɤ̀ɤ ̏ yȁ' pɤ̄ : « Fɔn̋ kɤ̄ á n̄ ya̋n kpȁn Wɔńdhɤ ̏ yɤ̄ɤ dȅdȅ ȁ 

kpȍŋgɯ́dhɛ ̏bhȁ. » Yɤ'́ tœ̋œŋd̏ʌ̄ yȁ' pɤ̄' dhɛ ̏: « N tœ̋œŋd̏ʌ̄, bhɛn̄ bhá yíi 

dhó Wɔńdhɤ ̏plɤ̀ɤ dō kɤ̄ yɤ ̏gó bhɯ̄n yɤ ̏dhūn wȁ, ī' pɤ ̏ī dhȍ dhó' ȅe ? » 

Yɤ ́Gɤ̀ɤ ̏yȁ' pɤ̄ : « Ìi, ȁ zīaan zɔn̏ n̄ dhɛ.̏ » Yɤ ́Gwàȁdhɛ-̏kʌ̄-sɛ-̋bȉ-ká-dʌ̄ yȁ 

pɤ̄ : « Ɛɛ̏ ! N̄ tœ̋œŋd̏ʌ̄, bhá' pɤ̄ dhɤ̋ yáa wɔń bhá ká, zīaan dhʌ̀n dɔ̄ bhā, 

ī sʌ ̏yà dhó ī sʌ ̏yɤ ̏dhūn. 

Yɤ ́Gɤ̀ɤ ̏yɤ ̏dȁ zīȁan. Dhó ɤ'́ wō bhā yíi ta̋ pīnŋdhɤ̄ gbɛ,́ yɤ ́lòo Wɔńdhɤ ̏

plɤ̀ɤ. Lòo ɤ'́ wō bhɯ̄n bhā kɤ̄ bhɛn̄ bhá yáa kwæ̋æ̏ndhɤ̄. Kɤ̄ Wɔńdhɤ ̏yà 

dhó bɯ̋, kɤ̄' bhȁ dhēbɔ ̏yà dhó yi ̋bhàa. Yɤ ́dhō sia̋̄a yɤ ́yáȁndhūn. Yɤ ̏yȁ 

dɛd́ɛ ̏yɤ ́Wɔńdhɤ ̏bhȁ dhēbɔ ̏yɤ ̏gō yí bhàa yɤ ́dhūn, yɤ ́kpȁn Gɤ̀ɤ ̏bhȁ, yɤ ́

tùaa-bhō, yɤ'́ dhɛɛ̄-̋kpɔ̄ ɤ'́ pɤ̄ : « N̄ tœ̋œŋd̏ʌ̄, ī gȍ bhɛń ī dhȍ bhɛń, yɤ ́

bhá zīaan tó yā ? » Yɤ ́Gɤ̀ɤ ̏yȁ yɔɔ̏ bɔ̄' gɔ ̏ɤ'́ pɤ̄ : « Ā dhȍ Wɔńdhɤ ̏plɤ̀ɤ kɤ̄ 

á' gɔd̏hɛ ̋ sɯ́ kɤ̄ wȍ n̄ gɔ ̏ bɔ'̄ ká. » Yɤ'́ dhɛɛ̄ ̋ dō bhá kpɔ ̄ ɤ'́ pɤ̄ : « Ī' pɤ ̏

bhʌn̏ ? » Yɤ ́Gɤ̀ɤ ̏yɤ ̏zīɤ bhá wō' gɯ́ ɤ'́ pɤ̄ : « Ā' pɤ ̏ā dhȍ Wɔńdhɤ ̏gɔd̏hɛ ̋

bhɔ̄ɔn̏-dhɛ ̏gɯ́ kɤ̄ wȍ n̄ gɔ ̏bɔ'̄ ká. » Yɤ ́dhēbɔ-̏dhʌń yȁ' pɤ̄' dhɛ ̏: « Ɛɛ̏ ! Kɤ̄ 

bhá lòo. » Yɤ'́ pɤ̄' dhɛ ̏ : «  Dhūn kwá dhó kɤ̄ í dhɛ ̏bhá gȁ. » Wó dhō wȍ 

gȍ kwæ̋æ̏ndhɤ̄ dɛd́ɛ,̏ yɤ ́dhɛ ̏dō bhá bhā' zɔn̏' dhɛ.̏ Yɤ'́ dhɛɛ̄-̋kpɔ ̄ɤ'́ pɤ̄ : 

« Pʌ ́ɤ ́dɔ ̄bhā, bhá' yɤ̄ ȅe ? » 

Yɤ ́Gɤ̀ɤ ̏yȁ' pɤ̄ : « Ìin ! Bhán' yɤ̄. » Yɤ'́ pɤ̄' dhɛ ̏: « Bhɛn̄ pɛp̋ɛ ̋wó bhɔ ̏

dhūn-sɯ̏ ká Wɔńdhɤ ̏plɤ̀ɤ yɤ̄ ȁ bhá yíi gó yɤ̄ dō kɤ̄ yɤ ̏dhó. Bhɛń ɤ'́-dhȕn 

zʌ̄, ȁ-dhȕn gɔ ̏kpæ̋æ dūnŋ dhʌ̀n dɔ ̄bhā. » Bhɛn̄ gɔ ̏kpæ̋æ dūnŋ kwá we̋-

sīʌ' ká yā, yà bhɔ̀ɔn tɔn̏ gbɔŋ̋ dhʌń dō bhȁ. Yɤ ́Gɤ̀ɤ ̏yȁ' pɤ̄' dhɛ ̏: « Ɛɛ̏ ! Ȁ 

dhɛ ́bhā kɤ̄' kʌ̄ kɔ ̏dhʌ̀n yáa dhɤ ́zɯ́ bhā, kɛɛ̋ ā dháŋ ̏bhȍ' dhiɤ̋ kpákpádhɤ̄ 

dhɛ̀ dhōŋ-dhȕn ká we̋ wɔń dhɛ ́kɤ'́ bhȁ kɤ̄ Zlȁan yà we̋' bhȁ. Dhɛ̀ ɤ ́dhɤ̋, 

bhɤ ̏n̄ tȁ-kún. » 

Gɤ̀ɤ ̏dȅ pɤ,́ ȁ kpʌ̄ʌ dhī kɔ ̏yāa gɯ́ yā bhā' wɔn̏ gɯ́, dhēbɔ ̏őo dhēbɔ ̏ɤ ́

ɤ̄ ya̋n kpȁn' bhȁ, yɤ ̏gā dhʌ̀n' wō' bhȁ. Dhēbɔ-̏dhʌń bhā, Gɤ̀ɤ ̏dhia̋ yà 

bhán' gɯ́ yāawō. Yɤ'́ pɤ̄ : « Ɛɛ̏ ! Bhá' pɤ̄ dhɤ̋ bhān' bhān, kwā dhȍ ȁ slʌ̋ 

bhɔ̄ɔn̏'. Dhɛ̀ ɤ ́dhɤ̋, kwā yæ̏æ yɤ ̏kwæ̋æ̏ndhɤ̄ ». Yɤ ́wāȁ Gɤ̀ɤ ̏wó zȉɤ wó 

dhō kwæ̋æ̏ndhɤ̄. Yɤ'́ pɤ̄ Gɤ̀ɤ ̏dhɛ ̏: « Ī zūʌ̋ yɤ ̏gbe̋ȅ wɛ ̋ȅe ? » Yɤ ́Gɤ̀ɤ ̏yȁ' 

pɤ̄ : « Kwȁ dhȍ ȁ gɯ́-dān'. » Yɤ ́dhēbɔ-̏dhʌń yȁ' pɤ̄ : « Ȁ dhɛ ́bhāan' pɤ ̏ī 

dhɛ ̏ī dhȍ we̋' bhȁ í' kʌ ̏ȅe ? » Yɤ ́Gɤ̀ɤ ̏yȁ' pɤ̄ : « Ȁ slʌ̋ yɤ ̏bhɛń ? Ā dhȍ ȁ 

kʌ̄'. » 

Yɤ ́wó dhō wó lòo kwæ̋æ̏ndhɤ̄, yɤ ́dhēbɔ-̏dhʌń bhā ɤ'́ pɤ̄ Gɤ̀ɤ ̏dhɛ ̏yɤ ̏

dhó ɤ̄ dɔ ̄yi ̋bhàa, yɤ ́wó dhō, wó dhūn. Dhēbɔ ̏bhā yɤ ̏ɤ̄ bhȁ gɔn̄ zȉɤgɯ́ 

gbàn dɔ.̏ Yɤ ̏ȁ zʌ̀nŋ-dhȕn gbàn dɔ.̏ Yɤ ́kāŋ̋ gā yȁagā sɯ̄ yɤ'́ dhūn Gɤ̀ɤ ̏dhɛ ̏

yɤ'́ pɤ̄' dhɛ ̏: « Wɔń ɤ ́kwāa dhó' ká bhā, ȁ dhiɤ̋ yɤ ̏dhȍ yȁ bɛŋ̏ dhʌ̀n' tȁ. 

Bɛŋ̏ bhā yà dɔ ̄ī gɔ ̏yâ dhɛ ̏ɤ'́ gɯ́, kɤ̄ kāŋ̋ gā bhā ī' dō zȕɤ sia̋̄a, yɤ ̏dhȍ ī 

tȁ-kún, í dhō dhɤ̋ í lòo. » 

Yɤ'́ pɤ̄ : « Yà gó bhɯ̄n, bhān gɔ̄n bhā' zʌ̀nŋ dhʌ̀n yit̋ȁgbɔ ̏ká, yáa zūn' 

bhȁ, dhɛ̀ ɤ ́dhɤ̋, bhɤ ̏dȁ gblāa̋ gɯ́, pʌ̄ őo pʌ̄ ɤ ́bhāa kpȁn' bhȁ bhɯ̄n, í 

zūn' gbàn pɛp̋ɛ ̋bhȁ, kɤ̄ í dhūn í dȁ yit̋ȁgbɔ ̏yā' wlɤ̀ɤ kɤ̄ á' yȁ ī tȁ. Yȁ dhūn 

yà dȁ kɔɔ́dhɤ̄, ī fìi dhɤ ́dhɛ ̏pɛp̋ɛ ̋ɤ'́ gɯ́, yɤ ̏dhȍ ī bhɔ̄ɔn̏' gbàn gɯ́, yíi ī yɤ̄ 

kwæ̋æ̏ndhɤ̄, yɤ ̏dhȍ dhó' ī fìi bhā' kèŋ ̏yi ̋bhàa, dhɛ̀ ɤ ́yáa zūn yit̋ȁgbɔ ̏

bhȁ bhā, yɤ ̏dhȍ ī fìi kún' bhɯ̄n kɛɛ̋ ȁ se̋ yáa' dhɛ ̏kɤ̄ yɤ ̏dhūn bhɯ̄n. Tɤ̋ŋ 

ɤ ́dhó-sīʌ' ká ī bhɔɔ̄n̏ yi ̋bhàa bhā, kɤ̄ á gbɔ ̄sɯ́ ī tȁ kɤ̄ í zīɤ bɛŋ̏ ká í dhó. » 

Wȍ tȍ dhīaŋ bhā' zʌ̄-dhɛ ̏gɯ́ yɤ ́dhā gɛŋ̄d̏hɛ ̏yɤ ̏tān, yɤ ́kʌ ̏dhɛ̀ yʌńŋ ̏

tɛɛ̋ dhɤ ́wȍ kɔ ̏ɤ'́ gɯ́ sìɤ bhā' dhɤ ́kɛɛ̋ kɤ̄ dhā yà tlɤ̄ɤ zȉizȉisɯ̏ ká. 

Yɤ ́dhēbɔ-̏dhʌń bhā ɤ'́ pɤ̄ Gɤ̀ɤ ̏dhɛ ̏: « Ȁan ! Wɔńdhɤ ̏ɤ ́bháa' dɔ ̄í dhūn' 

gɔd̏hɛ ̋bhɔɔ̄n̏-dhɛ ̏gɯ́ kíi ī gɔ ̏bɔ̄' ká bhā dhʌ̀n, yɤ̄ɤ dhūn yɤ ́ kʌ̄-sīʌ dhɤ̋ 

bhā ; yà wɔń slɔ̀ɔ' gɯ́ dhɛ̀ dhɛŋ̏ yà bhɔ ̄ɤ̄ tȁ ɤ̄ zīaan gɯ́. Dhɛ̀ ɤ ́dhɤ̋, pʌ ́í 

dhūn' wɔn̏ gɯ́ bhā yɤ̄ dhɛ̀n, ȁ sɯ́ kíi bɔ'̄ ká dhɛ ̏pɛp̋ɛ ̋á wȅ' ká gblāa̋ bhā' 

gɯ́ kɤ̄ í dhūn á ī dȁ yit̋ȁgbɔ ̏wlɤ̀ɤ. » 

Wɔńdhɤ ̏gɔ ̏ɤ'́ bhȁ dhēbɔ ̏yȁ bɔ ̄dhɛ̀ yāandhiɤ̋ dhɤ,́ ȁ vűʌ kpæ̏æ ɤ ́tō 

bhā yɤ'́ sɯ̄ ɤ'́ dhūn Gɤ̀ɤ ̏dhɛ.̏ Yɤ ́Gɤ̀ɤ ̏yȁ' sɯ̄ yɤ ́dȁ' ká gblāa̋ gɯ́, yɤ ́pʌ̄ 

pɛp̋ɛ ̋ɤ ́dhēbɔ-̏dhʌń yȁ' dhɛ ̏ zɔn̏' dhɛ ̏bhɯ̄n bhā, yɤ ́ zūn' gbàn bhȁ, yɤ ́

dhō ɤ̄ dȁ yɛ ̋gɯ́ dhɛ-̏dhȕn gbàn gɯ́, sa̋ndhìn yɤ ̏zūn sia̋̄a, kɤ̄ Wɔńdhɤ ̏yà 

tʌ̀ŋ kwæ̋æ̏ndhɛ ̏tȁ dȅdȅwō. Kɤ̄ dhā ɤ ́we̋-sīʌ, ɤ ́dȁ-sīʌ, kɛɛ̋ kɤ̄ tɛɛ̋ ɤ ́zīɤ-

sīʌ, kɤ̄ dɔ ̏ȁ tɛɛ́ dhiɤ̋ kɔ ̏bháa dhɤ.́ Yɤ ́dhēbɔ ̏bhā ɤ ́Gɤ̀ɤ ̏sɯ̄ yɤ'́ dȁ yit̋ȁgbɔ ̏

wlɤ̀ɤ. Ȁ gȍ bhɯ̄n-sɯ̏ kɤ̄ yɤ ̏zūn kpɛn̋ŋ yɤ ́dhō dɔ̄' ɤ̄ bhȁ gɔ̄n gɔ ̏zīan ȍo, 

kɤ̄ Wɔńdhɤ ̏yɤ ̏dɔ-̄sīʌ kpa̋n dhiɤ̋. 

Yɤ ́ɤ̄ bhȁ dhēbɔ ̏dhɛɛ̄-̋kpɔ ̄ɤ'́ pɤ̄ : « Dée yà dhūn n̄ tàabhȁn yɤ̄ ? Ȁ bhɛn̏ 

yɤ ̏bhɛń ? » Yɤ ́dhēbɔd̏hʌń yȁ yɔɔ̏ bɔ'̄ gɔ ̏ɤ'́ pɤ̄ : « A̋a ! N̄ sʌb̏hɛn̏, wɔń kɤ'́ 

wɔn̏ gɯ́ yɤ ́bhíi n̄ sɛɛ̄ ̏zȉan bhō yɤ ́bhā ȅe ? Tɤ̋ŋ ɤ'́ pɤ̄-sīʌ' ká dhɤ̋ bhā, kɤ̄ 

yɤ ̏wɯ̄ gèe-dhȕn ɤ'́ bhȁ gɔ̄n yɤ ̏dhūn' ká bhā' lòo-sīʌ kɔɔ́dhɤ̄, kɤ̄ Wɔńdhɤ ̏

dȅ pɤ ́yɤ ̏zīɤ-sīʌ kɔ ́zɯ̏ wɛ ̋vlɯ̏ɯndhɤ̄, kɤ̄ yȁ' pɤ̄-sīʌ : « Áabhōo, bháan 

bhāan ī sɛɛ̄ ̏bhō, bhɛń ɤ ́dhūn yɤ̄ bhā yɤ ̏bhɛń ? » 

Yɤ ́ zȉɤ ɤ ́ dhō zīan ɤ ́ dhēbɔ-̏dhʌń wāȁ Gɤ̀ɤ ̏wó kʌ̄ dhō' tȁ ɤ ́ bhɛn̄ gɔ ̏

kpæ̋æ dūnŋ dhɛ ̏zɔn̏' dhɛ ̏bhā' tȁ, Gɤ̀ɤ ̏fìi kèŋ,̏ yɤ ́gō bhɯ̄n ɤ ́dhūn, yɤ ́dȁ 

gblāa̋ gɯ́, yɤ'́ pɤ̄ ȁ fìi yɤ ̏yɤ̄, yɤ ́pʌ̄ pɛp̋ɛ ̋ɤ ́gūn gblāa̋ bhā' gɯ́ ȁ gbàn bhō 

gblőo, yíi Gɤ̀ɤ ̏yɤ̄. Dhɛɛ̄ ̋ɤ'́ kpɔ'̄ bhȁ dhēbɔ ̏gɔ ̏bhā yíi' yɔɔ̏ bɔ ̄pɤ ́kɤ̀. Yɤ ́lɔ̀ɔ, 

yɤ'́ pɤ̄ : « Ā' pɤ,̏ bhɛn̄ fìi yɤ ̏kɔɔ́dhɤ̄ yɤ.́ » Yɤ ́zūn dhìʌn-sɯ̏ bhȁ kɔ ́piɤ̋, kɤ̄ 

yɤ ̏pʌ̄ gbàn bhō-sīʌ gblőo. Yȁ ɤ ́Gɤ̀ɤ ̏yȁ wō yit̋ȁgbɔ ̏wlɤ̀ɤ bhā, sűɤ ɤ ́dȁ' 

gɯ́, ȁ wēe̋ wāȁ gbō gbàn wà ȁ wlɤ̀ɤ dhɛ ̏pā. Yɤ ́Wɔńdhɤ ̏dhūn yɤ ́ tʌ̀ŋ 

yit̋ȁgbɔ ̏tȁ, kɔɔ́dhɛ ̏gbàan kún blȁblȁdhɤ̄, ȁ gɛn̏ bhɯ̏n dhɛ̀ Wɔńdhɤ ̏bhā, 

bhá pʌ̄ yɤ̄, ī' pɤ ̏yʌńŋ,̏ bhá pʌ̄ yɤ̄, ī' pɤ ̏pɛŋ̄, pʌ̄ zȉizȉisɯ̏. Gɤ̀ɤ ̏dȁ yit̋ȁgbɔ ̏

wlɤ̀ɤ gɛn̏ dhʌ̀n bhā kɤ̄ yá dhó sɤ̀ŋ' Wɔńdhɤ ̏bhɯ́ dhiɤ̋. Kʌ̄ ɤ'́ wō pɤ ́dhɛ̀ 

yáa zūn yit̋ȁgbɔ ̏bhȁ bhā yɤ ́dhō ɤ ́kpɔ̄' ká, yɤ ́zūn kpɛŋ̋, yɤ ́ɤ̄ wʌ̄ dɔ ̄Gɤ̀ɤ ̏

fìi dhɛ ́ɤ ́ɤ̄ wʌ̄ dɔ ̄yi ̋bhàa zȉan tȁ bhā' kèŋ.̏ 

Dhɛ̀ ɤ ́ dhó dhʌńbháwō gblɛ̀ɛn, yɤ ́dhēbɔ-̏dhʌń bhā ɤ'́ pɤ̄ Gɤ̀ɤ ̏dhɛ ̏: 

« Dhūn kɤ̄ í dhó, á' pɤ̄ í' kʌ̄ kɔ-̏dhȕn ɤ'́ bhȁ bhā kɤ̄ í' kʌ̄' bhȁ, ī dhȍ dhó' í 

lòo ī plɤ̀ɤ. » Yɤ ́yit̋ȁgbɔ ̏sɯ̄ Gɤ̀ɤ ̏tȁ, yɤ ́Gɤ̀ɤ ̏yɤ ̏zȉɤ bɛŋ̏ ká. Gɤ̀ɤ ̏dȅ pɤ ́gɔɔ̄n̏ 

gbe̋ȅ yāa bhá bhɯ̏n. 

Dhō ɤ ́Wɔńdhɤ ̏yȁ' wō yi ̋bhàa zȉan tȁ bhā yíi lòo, yɤ ́wɔń slɔ̀ɔ' gɯ́ dhɛ̀ 

Gɤ̀ɤ ̏yà dùa. Yɤ ́yɛ ̏ɤ ́gɯ́, yɤ ́dhūn ɤ ́lòo kwæ̋æ̏ndhɤ̄, dhó ɤ ́Gɤ̀ɤ ̏yȁ' wō 

pɤ ́gɯ́ klɤɤ́ ̏bhā' bhȁ bhā, yà tó yà pʌ ́ɤ ́bhɔ̀ɔn kid̋hőŋ kœ̏œŋ plɛ̀-dhȕn 

bhȁ yà ȁ ta̋ sɯ́ dhún. Yis̋iw̋ȍ bhá yɤ ̏Wɔńdhɤ ̏dhi ̋wȁ' dhɛ ̏« dɔ̄ n̄ gɔ ̏bhā ». 

Yà ȁ blɯ̏ bhɛń ɤ ́ī kèŋ,̏ kɤ ́zɯ́ wōo' pɤ̄ bhá kid̋hőŋ kʌ̄ŋ dō ta̋ sɯ̄, yɤ ̏dhȍ 

kʌ̄' dhɛ̀ pʌ ́wà ī kún dhʌ̀n' wō' dhɤ,́ fɔ̋n kɤ̄ Wɔńdhɤ ̏yà kpȁn ī bhȁ, yɤ ́í 

gūn-dhȁan gó gblőo. Ȁ dō bhā' Gɤ̀ɤ ̏dȅ pɤ ́ȁ dhi ̋ɤ ́wó' dhɛ ̏: «  Ī kwāa n̄ 

zɯ̏ á dhó  ». Yɤ̄ɤ dȅ pɤ ́ȁ kʌ ̏gbe̋ȅ kɔ ̏yáa sʌ.̏ 

Wɔńdhɤ ̏dhō ɤ̄ ya̋n dhiɤ̋-wlɯ̄ɯ̋' kɤ̄ Gɤ̀ɤ ̏yɤ ̏dhó-sīʌ dȅewō dhɛ̀ kid̋hőŋ 

kœ̏œŋ yȁagā sib̋ha̋n dhiɤ̋ dhɛ ̏dhɤ,́ yɤ'́ pɤ̄ : « Dɔ̄ n̄ gɔ ̏bhā. » Bɛŋ̏ dhʌ̀n' 

zɯ̄ yà bhō bhā, Gɤ̀ɤ ̏ɤ ́dhō ka̋n' ɤ̄ tȁ, kɤ̄ Wɔńdhɤ ̏yà tʌ̀ŋ' tȁ. Yɤ ́ ɤ̄ bhȁ 

yis̋iw̋ȍ blɯ̏ pɤ,́ ɤ'́ pɤ̄ : « Kwāa n̄ zɯ̏ á dhó. » Yɤ ́kʌ ̏dhɛ̀ wà bhɛn̄ pő, yɤ'́ 

lòo' bhȁ zɯ́ bɛŋ̏ ká, á, kɛɛ̋ kɤ̄ Wɔńdhɤ ̏yà dūn' tȁ dȅdȅwō. Yis̋iw̋ȍ bhā' 

bhá yɤ ̏Wɔńdhɤ ̏gɔ ̏wó' dhɛ ̏« ȁ kún í n̄ gbā' ká ». Gɤ̀ɤ ̏bhȁ dō bhá' bhɯ̄n 

pɤ,́ wó' dhɛ ̏« ī kɔ ̏bhō n̄ gɯ́ ». Yɤ ́Wɔńdhɤ ̏yɤ ̏ɤ̄ bhȁ bhā' blɯ̏. Ȁ, ɤ ́dɔ̄ 

bhɯ̄n kɤ̄ bɛŋ̏ yà dɔ̄ Gɤ̀ɤ ̏gɔ ̏ yâ, kɤ̄ ȁ bhȁ yis̋iw̋ȍ gbàan yʌ̄n, yɤ ́ kāŋ̋ gā 

yȁagā ɤ ́ Wɔńdhɤ ̏ bhȁ dhēbɔ ̏ yȁ' dhūn' dhɛ ̏ bhā' dō zȕɤ sia̋̄a, yɤ ́ glà 

dȅewō tɔn̏ zȉizȉisɯ̏ dō gɯ́, yɤ ́zūn Wɔńdhɤ ̏gɔ ̏zīȁan. Yɤ ́Gɤ̀ɤ ̏yɤ ̏dhó bhá 

wō gblɛ̀ɛn, yɤ ́bhlɔɔ̄ yɤ ̏bhān Wɔńdhɤ ̏gɯ́, yɤ'́ pɤ̄ tɔn̏ bhā' dhɛ ̏: « Bhān 

dhʌ̀n wó n̄ dhɛ ̏Wɔńdhɤ,̏ gó n̄ gɔ ̏zīȁan á zīɤ. » 

Yɤ ́tɔn̏ bhā ɤ ́gō Wɔńdhɤ ̏gɔ ̏zīȁan. ɤ ́dhō ɤ̄ ya̋n dhiɤ̋-wlɯ̄ɯ̋' kɤ̄ Gɤ̀ɤ ̏yɤ ̏

dhó-sīʌ dȅewō dhɛ ̏bhá gɯ́ tīínbhɯ̄n. Yɤ'́ slʌ̋ kʌ ̏zɯ́ dȅewō yɤ ́Gɤ̀ɤ ̏yɤ ̏

yɔ̀ɔn' sɔɔ̋, á ! kɤ̄ se̋ bháa Gɤ̀ɤ ̏dhɛ ̏zɯ́, kɛɛ̋ kɤ̄ yáa pɤ̂ ká gblɛ̀ɛn pɤ ́gbɛ ́zɯ́. 

Yɤ ́kāŋ̋ gā plɛ̀ bhā' dō bhá zȕɤ wāȁ Wɔńdhɤ ̏ȁ-dhȕn zìnŋgɯ́. Yɤ ́glà gwàn 

gɯ́, yɤ ́wɔ ̏Wɔńdhɤ ̏gɔ ̏zīȁan. Tɤ̋ŋ ɤ ́kʌ̄-sīʌ' ká dhɤ̋ bhā kɤ̄ Gɤ̀ɤ ̏yà lòo ȁ dʌ̄ 

bhȁ gɔ ̂bhláà gbæ̋æ bhá ɤ'́ tȁ yɤ ̏bhɔ̀ɔn kid̋hőŋ plɛ̀-dhȕn bhȁ bhā' gɯ́, 

kɛɛ̋ kɤ̄ se̋ dȅdȅ yáa' dhɛ ̏pɤ ́zɯ́, kɤ̄ Wɔńdhɤ ̏dè pɤ ́yà sʌ̄ʌ bhō, kɛɛ̋ kɤ̄ fāan 

dhʌńbhā' tȕn yɤ̄ zʌ ̏dhɛ ̏Gɤ̀ɤ ̏zʌ ̏ká. 

Yɤ ́Wɔńdhɤ ̏yȁ' pɤ̄ yi ̋bhā' dhɛ ̏: « Yi,̋ bhān dhʌ̀n wó n̄ Wɔńdhɤ ̏kʌ,̏ gó 

n̄ gɔ ̏ zīȁan á dhó bhān bhɛn̄ kún, ya̋nzȉɤgɯ́ dhʌ̀n wó' dɔ̄ n̄ bhȁ. » Yɤ ́

gwàn bhā ɤ ́gō Wɔńdhɤ ̏gɔ ̏zīȁan, áa kɛɛ̋ kɤ̄ Gɤ̀ɤ ̏yà zīɤ gblɛ̀ɛn. Ya̋n dhɛ ́ɤ ́

Gɤ̀ɤ ̏dhō zȕɤ' ɤ̄ tàabhȁn kɤ̄ yi ̋yà gó Wɔńdhɤ ̏gɔ ̏zīȁan kɤ̄ yɤ ̏dhūn-sīʌ, 

kāŋ̋ gā dō dhɛ ́ɤ ́tō' gɔ ̏bhā yɤ'́ zȕɤ, yɤ ́glȁ glɛɛ̋n kpɔɔ̏ zȉizȉisɯ̏ dȅdȅ ɤ ́pʌ̄ 

bhá yáa bhɔ̀ɔn' bhȁ kɤ̄ yɤ ̏zīɤ' gɯ́ bhā' gɯ́, yɤ ́zūn zɯ́ Wɔńdhɤ ̏gɔ ̏zīȁan. 

Sa̋ndhìn Wɔńdhɤ ̏yȁ slʌ̋ bhɔ̄ɔn̏' bhȁ kɤ̄ glɛɛ̋n bhā yɤ ̏gō ɤ̄ gɔ ̏zīȁan, kɤ̄ Gɤ̀ɤ ̏

yà lòo pɤ̂dhɤ̄. Yɤ ̏tȍ Gɤ̀ɤ ̏dʌ̄ bhȁ gɔ ̂bhȁ bhā dhʌ̀n' gɯ́ yɤ ́Gɤ̀ɤ ̏yɤ̄ kɤ̄ yà dȁ 

pɤ̂dhɤ̄ ; yɤ ́ɤ̄ kɔ ̏kplɛɛ̄ ̏ȁ dhɛ,̏ yɤ ́tō bhā ɤ ́ɤ̄ yēe-kʌ̄ ɤ ́dhō ɤ̄ plɤ̀ɤ. 

Yɤ ́Gɤ̀ɤ ̏dhō Wɔńdhɤ ̏gɔd̏hɛ ̋bhā' ká yɤ ́wó' gɔ ̏bɔ̄' ká. Kɛɛ̋ sa̋ndhìn yɤ ̏

kʌ̄ dhɤ̋, kɤ̄ yà ȁ zɔn̏ ɤ̄ dʌ̄ dhɛ,̏ yà ȁ pɤ̄ : « N dʌ̄, Wɔńdhɤ ̏í kʌ̄' dhȉaŋ zʌ̄ n̄ 

dhɛ ̏bhā dhʌ̀n, á gō' gɔd̏hɛ ̋sɯ́' ɤ ́wōo n̄ gɔ ̏bɔ ̄ȁ ká yā. » Kɤ̄' dʌ̄ yàȁ pɤ̄' 

dhɛ ̏: « Áa, n̄ gbɤ̄ Gɤ̀ɤ,̏ bhá bhɔ̀ɔn dȅdȅwō gɔ̄ɔn̏-dhɛ ̏bhȁ kɛɛ̋ ā dhȍ wɔń 

dō pɤ̄' kɤ̄ yɤ ̏tó ī ya̋an, yɤ̄ bhɯ̏n dhɛ̀ dhó ɤ ́Wɔńdhɤ ̏yȁ' wō bhā, yíi dhó 

tó' bhɯ̄n, bhɤ ̏kʌ̄ ī zȍ ká, bhá dhó yī zʌ̄' ī gɔ ̏piɤ̋. » Yɤ ́Gɤ̀ɤ ̏yȁ' pɤ̄ : « Ēé n̄ 

dʌ̄, yà tó' dhɛ ́kɤ ́bhā' bhȁ kɤ̄ yáa wɔń bhá ká. » Yɤ ́wó Wɔńdhɤ ̏gɔd̏hɛ ̋

bhā' sɯ̄ wó Gɤ̀ɤ ̏gɔ ̏bɔ'̄ ká. Dhō ɤ ́Wɔńdhɤ ̏yȁ' wō bhā bhlɔ̄ɔ yíi gó' gɯ́, 

yɤ ̏ɤ̄ bāȁ-sīʌ kɤ̄ ɤ ́dhūn ɤ̄ gɔd̏hɛ ̋bhā' sɯ́ Gɤ̀ɤ ̏gɔ.̏ 

Yī dō ká, kɤ̄ Gɤ̀ɤ ̏yɤ ̏yī gɯ́, yɤ ́wó dhūn wó' pɤ̄' dhɛ ̏yɛɛ̋n gɯ́ dhɛ̀ dhó 

ɤ ́Wɔńdhɤ ̏yȁ' wō bhā yíi dhó tó bhɯ̄n tōŋtōŋdhɤ̄, kɛɛ̋ yɤ ̏ɤ̄ bāȁ kɤ̄ yɤ ̏

ya̋n-tó' gɔ.̏ Yɤ ́wó' pɤ̄' dhɛ ̏Wɔńdhɤ ̏zʌ̀nŋ plɛ̀-dhȁan dhɛ ́ɤ'́ bhȁ dhēbɔ ̏yíi' 

zɔn̏' dhɛ ̏ bhā yɤ̄ bhɯ̄n gbɛn̂ dhʌ̀n' ká, yà kʌ̄ yɤ ̏ gbɛn̂ dȁ, kɛɛ̋ yɤ ̏ kʌ̄ 

gbɛn̂gɔ̄n ká. Dhɛ̀ ɤ ́Gɤ̀ɤ ̏yɤ ̏bòo, yɤ'́ kʌ ̏dhɛ̀ kɔ ̏wó' pɤ̄' ká dhɛ ̏yɛɛ̋n gɯ́ 

bhā' dhɤ,́ yɤ ́dhō ɤ ́gbɛn̂gɔ̄n slœ̋œ̏plɛ̀ dhɔ,̄ yɤ ́zūn' dȁ-sɯ̏ bhȁ. 

Sáȁ kpɔ ̏Gɤ̀ɤ ̏tȁ kɔ ̏ɤ ́gūn, ȁ sib̋ha̋n yáa gūn, dhɛ ̏pűu ɤ ́kpœ̀œ, dhɔn̋bɔ ̏

dhʌ̀n dhūn Gɤ̀ɤ ̏tȁ gɯ́. Ȁ dō yáa ɤ̄ gɛn̏ dɔ ̄plɛ̀. Dhó ɤ ́Wɔńdhɤ ̏yȁ wō bhā 

kwɛ ̏dō yà dȁ' gɯ́, bhɛn̄ gbàn zȍ yà bhɔ'̄ wɔn̏ ká. Gɤ̀ɤ ̏bhȁ gbɛn̂-dhȕn 

bhā wōo dȅ pɤ ́wà dȁ dhiɤ̋ wà kʌ̄ gbɛn̂gɔn̄ gblɤ̋gblɤ̋ dȅdȅ ká. Yī dō ká, 

yɤ ́Wɔńdhɤ ̏yɤ ̏glȁ dhʌńdhīʌŋ́-dhʌń dè ɤ ́kʌ ̏dhìn ȁ gɯ́, dhī kɔ ̏ɤ'́ gɔ,̏ yɤ ̏kʌ ̏

dhɛ̀ bhīi pʌ̄ zīɤ' bhȁ kɤ̄ í' bhɤ.̏ Yɤ ́wlɯ̀ɯ ɤ ́dhō Gɤ̀ɤ ̏tȁ gɯ́. Yɤ ́dhō ɤ ́lòo 

bhɯ̄n. Yɤ'́ tȉŋ yɤ ̏dȁ, yɤ ́bhɛn̄ gbàn wȍ yɤ ̏tō' bhȁ dō dhɛ̀ dhɔn̋bɔ ̏yà dhūn 

Gɤ̀ɤ ̏tȁ gɯ́ gbɛ,́ kɛɛ̋ bhɛn̄ dhɛ ́ɤ ́bhā' bhɔɔ̏n' ká yáa dhɤ.́ Dhʌńdhīʌŋ́-dhʌń 

bhā dhūn ɤ'́ wō bhā, yíi we̋' bhȁ kɤ̄ wȍ ɤ̄ yʌ̀ʌ bhō Gɤ̀ɤ ̏dhē gɔ ̏kɔɔ́dhɤ̄ 

dhɛ̀ bhɛn̄ kpæ̏æ dhɤ.́ Yɤ ̏zȉɤ ɤ̄ gɛn̄ dō ɤ ́dhō Gɤ̀ɤ ̏gɔ ̏kɔ ́dhʌ̀n gɯ́. Kpȁn ɤ'́ 

wō gbɛn̂ kpȁa bhȁ pɤ ́Gɤ̀ɤ ̏gɔ ̏bhā, sűɤ yà dȁ' gɯ́, kɔ ̏ɤ ́dhō' kʌ̄' ká kɤ̄ Gɤ̀ɤ ̏

yɤ ̏gbɛn̂ bhā' gbàn zʌ̄ yà yȁ ȁ slʌ̋ bhɔ̄ɔn̏-sɯ̏ bhȁ. ɤ ́dhūn kɤ̄ Gɤ̀ɤ ̏yɤ ̏pɤ̂ 

piɤ̋ ; yɤ'́ dhē yȁ' gbā yi ̋ká, yɤ'́ pɤ̄ yáa yɤ̄ɤ yi ̋bhɯ̄n kɤ̄ yíi ɤ̄ ya̋n kpȁn kɤ̀ 

Gɤ̀ɤ ̏bhȁ. 

Ȁ dhɛ ́kɤ ́bhā yíi bhɔ ̄Gɤ̀ɤ ̏dhē gɯ́ wɔń bhá bhȁ. Yɤ̄ zʌ ̏kɤ̄' gbɛ ́yà kʌ̄ 

dhɤ̋ blɛɛ̏sɯ̏. Kɛɛ́ dhɛ̀ ɤ ́Gɤ̀ɤ ̏yɤ ̏dhūn, yɤ'́ dhē yȁ' pɤ̄' dhɛ ̏Dhʌńdhīʌŋ́-dhʌń 

bhá yà dhūn zūn ī dhɛ ̏gɯ́, yɤ ̏ kɔɔ́dhɤ̄, dhó kɤ̄ í' tùaa-bhō. Yɤ ́dhō yɤ ́

dhʌńdhīʌŋ́-dhʌń bhā' tùaa-bhō, kɛɛ̋ yà ȁ gȁ, yáa ȁ dɔ.̄ Yɤ'́ dhɛɛ̄-̋kpɔ ̄ɤ́' 

pɤ̄ : « Kwá' bhān bhɯ̄n ? » Yɤ'́ yɔɔ̏ bɔ̄ ɤ'́ pɤ̄ : « Dhʌńglɔɔ̄ń-dhʌń dō bhá 

ɤ'́ tɔ'́ bhɔ̄ pɤ̂dhɛ ̏yā' gɯ́ wó' dhɛ ̏Gɤ̀ɤ ̏bhā dhʌ̀n, á dhūn zūn' dhɛ ̏gɯ́. Dhɛ̀ 

á lòo yɤ̄, á' wɔn̏ dhɛɛ̄-̋kpɔ̄ yɤ ́wó kɔ ́yā' dhɛ ̏zɔn̏ n̄ dhɛ.̏ » 

Yɤ ́Gɤ̀ɤ ̏yȁ' pɤ̄' dhɛ ̏: « Ɛɛ̏, bhá lòo, kwā yæ̏æ kɔɔ́dhɤ̄. » Yɤ ́dhō yɤ ́sā 

tɔ ̏gɔ̄n kpíkíkpȉkȉ dō tȁ, yɤ'́ kūn yɤ ́dhūn' ká kɤ̄ ɤ'́ zʌ̄ ȁ bhȁ dhɛŋ̏bhɛn̏dhē 

bhā' dhɛ.̏ Yɤ ́dhʌńdhīʌŋ́-dhʌń yȁ' kūn ye̋e ká, kɛɛ̋ yɤ'́ yɔɔ̏ bɔ ̄Gɤ̀ɤ ̏gɔ ̏ɤ'́ 

pɤ̄ : « Ȁ gɯ́ wɔn̏ yà dhī, kɛɛ̋ bháan tɔ ̏bhɤ ̏tōŋtōŋdhɤ̄, n̄ kia̋n dhʌ̀n bhā ; 

yɤ'́ pɤ̄ n̄ bhȁ dhɔ̄ɔbhàapʌ ̏ ɤ ́ dhɤ ́ dhʌ̀n gbɛn̂ ká. » Kʌ̄ dhɤ̋ kɤ̄ ɤ ́ Gɤ̀ɤ ̏

zɯ̄gbȁngɯ́ gbàn sēȅ. Yɤ ́Gɤ̀ɤ ̏yȁ' pɤ̄ : « Ɛɛ̏, yáa wɔń bhá ká, dhɛ̀ ɤ ́dhɤ̋, 

dhɛ̀ ɤ ́kʌ̄ dhɛ̀ bin̋ yà bhán bhā dhɛ ̏yà kpœ̀œ kɤ̄ á ī bhȁ gbɛn̂ bhā' zʌ̄. » 

Yɤ'́ pɤ̄ pɤ ́: « Ɛɛ̏, yà dhī. » 

Gɤ̀ɤ ̏bhȁ kɔ ́dhʌń bhā pɤ,́ ȁ pʌ ̏ɤ'́ kʌ̄-sɯ̏ ká, yà bō dȁ-sɯ̏ ká kɔɔ́dhɤ̄ 

bhɯ̄n, pʌ̄ bhá kɔ ̏yáa bhɔ̀ɔn' bhȁ zɯ́ tōŋtōŋdhɤ̄ kɤ̄ yíi kʌ̄ Zlȁan zʌ ̏ká. 

Dhɛ̀ ɤ ́Gɤ̀ɤ ̏ yɤ ̏ zūn kpɛn̋ŋ ɤ ́ dhō ɤ̄ dhē gɔ ̏ kɔɔ́dhɤ̄, yɤ'́ dhɛɛ̄-̋kpɔ̄ ɤ'́ pɤ̄ : 

« Dhɛŋ̏ ɤ ́bhɔ ̄ī tȁ bhā, bhá' dɔ ̄wɛ ̋ȅe ? » Yɤ ́Gɤ̀ɤ ̏yȁ' pɤ̄' dhɛ ̏: « Ìin, n̄ dhē, 

bhán' dɔ ̄kpákpádhɤ̄, Wɔńdhɤ ̏dhʌ̀n bhā. » 

Yɤ'́ dhē yȁ' pɤ̄' dhɛ ̏: « Ɛɛ̏, yɤ ̏kʌ ̏n̄ gɯ́ dhɛ̀ bhíi' dɔ ̄dhʌ̀n' wō kɤ̀, kɛɛ̋ 

dhɛ ́kɤ ́bhá' dɔ ̄zʌ ̏wō kɤ̄ ɤ ́dhɤ̋ kɤ̄ dhīaŋ dhɤ̋. » Yà ȁ pɤ̄ dhɤ̋ kɤ̄ yȁ' pɤ ̏í 

dɔ'̄ gɔ ̏ī súȁn ká. Yɤ ́Gɤ̀ɤ ̏yȁ' pɤ̄' dhɛ ̏: « N̄ dhē, ī zūʌ̋ kʌ̄ sæ̏æ ; dhɛ̀ kɤ'́ yʌ̀ʌ 

dhɤ ́n̄ gɔ ̏kɔɔ́dhɛ ̏dhʌ̀n' gɯ́ kɤ̄ yáa wɔń bhá ká. Yɤ ́Gɤ̀ɤ ̏yɤ ̏dhō Wɔńdhɤ ̏

tȁ kɔɔ́dhɤ̄ bhɯ̄n yɤ ́wɛŋ̄ wó wɔ ̏bhɯ̄n. Dhɛ̀ ɤ ́dɔ ̄gbēŋ, yɤ ́Wɔńdhɤ ̏yɤ ̏dȁ 

ɤ̄ kwī gɯ́ kɤ̄ ɤ ́Gɤ̀ɤ ̏zʌ̄, kɛɛ̋ yà dȁ ɤ̄ kwī gɯ́ dhɤ̋, yáa ȁ yɤ̄, yà gla̋ bhɛn̄bheȅ 

gɯ́ yɤ'́ yɤ̄. Yɤ ́wó' kʌ ̏dhɤ̋ gbēŋ dhɛ ́bhā' gɯ́, yɤ ́dhɛ ̏yɤ ̏kpœ̀œ. 

Dhɛ̀ ɤ ́ dhɛ ̏ yà kpœ̀œ, yɤ ́ dhɛŋ̏bhɛn̏dhē bhā ɤ'́ pɤ̄ ɤ̄ bhɔ̄ɔdʌ̄ dhɛ ̏: 

« Dhūn á' wō yā, ā dhȕn ī dhɔ ̏ bhȁ, kɛɛ̋ bhíin dhó gwʌ̀ʌ' yɤ̄ gbɛ,́ 

dhɛk̏pœ̀œyȉ sœ̋œ̏plɛ̀ dhʌ̀n á dhō' kʌ̄', ȁ sa̋ȁgā-dhȁan bhā kɤ̄ á dhó, kɛɛ̋ 

dhɛk̏pœ̀œyȉ dō, gbɛn̂ dō dhʌ̀n á' bhɤ ̏; í ī tɤ̋ŋ kʌ̄ yɤ̄ dhʌ̀n' gɯ́. » Yɤ ́Gɤ̀ɤ ̏

yȁ' pɤ̄ yáa wɔń bhá ká. Ȁ pɤ̄ ɤ'́ wō dhɤ̋ bhā kʌ̄ dhɤ̋ kɤ̄ yá ɤ̄ bō gbɛn̂ 

sœ̋œ̏plɛ̀ bhā' gbàn bhɤ-̏sɯ̏ ká, kɤ̄ yá Gɤ̀ɤ ̏zɯ̄gbȁngɯ́ gbàn sēȅ, kɤ̄ ɤ ́dhō, 

kʌ̄ dhɤ̋ kɤ̄ yà dhō' dɔz̏īȁan-dhɛ ̏ gɯ́, kɤ̄ ɤ ́ pɤ'̏ tȁ ɤ'́ zʌ̄. Yɤ ́ Gɤ̀ɤ ̏ yȁ' pɤ̄ : 

« Bhán we̋' bhȁ, kɛɛ̋ kwā bhȁ pɤ̂ yā pɤ ́ȁ kia̋n ɤ ́dhɤ,́ yɤ̄ bhɯ̏n dhɛ̀ wá 

gbɛn̂ bhɤ ̏wáa' gā yɛ.̋ Bhɛń yà ȁ gā yɛ,̋ yáa gó pée. » Yɤ'́ pɤ̄ yɤ̄ zʌ ̏yà kún 

bhō ī gɯ́, kɤ̄ ī dhȍ gbɛn̂ bhɤ ̏sű dō zȉan ká, ī sɔn̋piɤ̋ dhɛ ̏dhʌ̀n dhō yűa. 

Yɤ'́ pɤ̄ Gɤ̀ɤ ̏dhɛ ̏: « Bhānŋ dȅ pɤ,́ bhán we̋' bhȁ. » Yɤ ́Gɤ̀ɤ ̏yȁ pɤ̄ : « Yà 

dhī. » Dhɛ̀ ɤ ́dhɛ ̏yɤ ̏kpœ̀œ, yɤ ́Gɤ̀ɤ ̏yɤ ̏sā ɤ̄ bhȁ gbɛn̂gɔ̄n dō tȁ yɤ'́ zʌ̄, yɤ'́ 

dhē yȁ' kpȁ dhɛŋ̏bhɛn̏dhē bhā' dhɛ.̏ Dhɛ̀ ɤ'́ bhɤ ̏pɤ,́ yíi' gā dō zȉan yɛ,̋ yɤ'́ 

gbàn lòo kó tȁ, yɤ'́ dhūn Gɤ̀ɤ ̏dhɛ.̏ Yɤ ̏dhɛk̏pœ̀œyȉ kʌ ̏pɤ ́sœ̋œ̏plɛ̀ tǣæ̏n 

ká, dhɛ̀ ɤ ́yà ɤ̄ bō gbɛn̂ bhā' gbàn bhɤ-̏sɯ̏ ká, yī dȅdȅ ɤ ́ɤ̄ bō' ká dhɤ̋ bhā, 

yɤ ́ɤ̄ wȍ dȁ' ká. Gbɛn̂ gā bhā pɤ,́ Gɤ̀ɤ ̏yà ȁ sɯ́ yɤ ́dhō' ká ɤ̄ dhē dhɛ ̏yɤ'́ 

pɤ̄ yɤ ̏ȁ kpæ̋æ kpɔ.̄ Ȁ sœ̋œ̏plɛ̀-dhȁan dȅdȅ bhā wȁ' gā kpæ̋æ kpɔ ̏yɔɔ̄n̏ 

tàa gbēŋ-gbēŋ ɤ ́tō' ká dhɤ̋ ɤ ́dhɛ ̏yɤ ̏kpœ̀œ. 

Dhɛ̀ ɤ ́yʌńŋ̏ tɛɛ̋ yà bhɛn̄ kwī bhȁ kún sʌ ̏ká, ɤ ́wà dhɛŋ̏bhɛn̏dhē dhi ̋

bhɔ̄ɔn̏ yà ɤ̄ bō pʌ̄ bhɤ-̏sɯ̏ ká, yɤ ́ɤ̄ wȍ dȁ. Yɤ ́Gɤ̀ɤ ̏yȁ' pɤ̄ : « Ɛɛ̏, yà dhī, 

kwà ȁ bhān kɤ̄ bhāan dhó ī dɔ'̄ zīȁan. » Dhɛ̀ ɤ ́wōo zīɤ, yɤ ́dhō ɤ'́ pɤ̄ ɤ̄ 

dhē dhɛ ̏: « N dhē, Wɔńdhɤ ̏ dhʌ̀n á dhō-sīʌ' dɔ̄ zīȁan bhā, wɔń ɤ ́ yī 

zìnŋgɯ́ í' dɔ,̄ dhɛ̀ ɤ ́dhɤ̋, bhá tó, bhá dhó tó' ī gɔ ̏piɤ̋, í yi ̋dɔ ̄pɛŋ̄ dhiɤ̋. » 

Yɤ ́dīȉ bhlɯ̀ dō dɔ̄' gɔ ̏yɤ'́ pɤ̄' dhɛ ̏: « Yá dȁ zīȁan, í ī ya̋n tó yʌńŋ ̏wȍ zȉan 

ká, bhá dhākpóŋ ̏tɛɛ̋n yɤ̄ kɤ̄ yà wlɯ̄ɯ̋ bhɯ̄n, kɤ̄ yāȁ Wɔńdhɤ ̏yá kó zɯ̄-

bhō, kɤ̄ í dīȉ yā' ka̋n bhān gbɛn̂ gā bhā' tȁ bɔn̋ bhīʌ̋gā ká, kɤ̄ zīaan yí dhó-

sīʌ' tȁ yā, ī' zɔn̏'-dhȕn dhɛ.̏ » Yɤ'́ dhē yȁ' pɤ̄ : « Gɔn̄-dhʌń, bhán' bhān. » 

Yɤ ́wó zȉɤ. Dhó wó' wō bhā, wȍ dhȍ gbæ̋ætȁ zʌ̄-sɯ̏ ká dhɤ̋ yɛɛ̋dhɤ̄ wó 

dhō wó lòo Gɤ̀ɤ ̏ dʌ̄ bhȁ gɔ̂ bhlȁa bhā' zìnŋgɯ́ dhɛ ̏ dȅdȅ gɯ́. Dhɛ̀ ɤ ́

Wɔńdhɤ ̏yȁ dhɛ ̏yɤ̄ dhɛ̀ wá gó pɤ̂ ká gblɛ̀ɛn, yɤ̄ dhʌ̀n ɤ ́gūn dhiɤ̋, kɛɛ̋ yɤ'́ 

pɤ̄ Gɤ̀ɤ ̏ dhɛ,̏ yɤ̄ɤ dhō kɔ ́ tàabhȁn, yɤ ́ dȁ bɯ̋ dhʌńbháwō dɛd́ɛ,̏ yɤ ̏ tȍ 

bhɯ̄n dhàan yɤ ́dȁ ɤ̄ Wɔńdhɤ ̏dhɛ ̏kwȉ gɯ́. 

Dhɛ̀ ɤ ́Gɤ̀ɤ ̏yȁ dhɛ ̏yɤ̄ pɤ ́dhɤ̋, yɤ ́dȁ gɔ ̂dhɯ̏ bhá bhā' gɯ́, yɤ ́dhō ɤ ́yȁ 

dò ȁ pȁa bhȁ dhɛ ̏dȅdȅ gɯ́, yɤ'́ pɤ̄ gɔ ̂dhɯ̏ bhā' dhɛ ̏: « Kɤd́hìngbɤ̄tá, ɤ ́

bháa n̄ dʌ̄ bhȁ gɔ ̂dhɯ̏ ká, kɤ̄ í n̄ dhiɤ̋-dhūn Wɔńdhɤ ̏dhɛ.̏ Wɔńdhɤ ̏yà gla̋ 

pɤ ́yà zūn gɔ̂ dhɯ̏ wlɤ̀ɤ. Yà kʌ̄ yɤ'́ pɤ̄ gɔ ̂dhɯ̏ bhā' dhɛ ̏: «  Gɔ̂ dhɯ̏, bhān 

dhʌ̀n wó n̄ Wɔńdhɤ ̏kʌ,̏ n̄ gbā Gɤ̀ɤ ̏ká á' kʌ̄ n̄ bhȁ yʌ ̏ká. Kɤ̄ yȁ' pɤ̄-sīʌ : 

« Gɤ̀ɤ,̏ n̄ gɔd̏hɛ ̋í' sɯ̄ bhā, n̄ gbā' ká. » Yà ȁ pɤ̄ dhɤ̋, yɤ̀ gɔ ̂dhɯ̏ yà klɔŋ̏ yà 

kʌ̄ dhɛ̀ yɤ̄ɤ yɛ.̋ Yɤ ́Gɤ̀ɤ ̏yà bɔ ̄gɔ̂ dhɯ̏ gɯ́ yà ȁ pɤ̄ : « Kɤ ́bháa n̄ dʌ̄ bhȁ gɔ̂ 

dhɯ̏ ká kɤ̄ í n̄ dhūn Wɔńdhɤ ̏dhɛ.̏ » Yɤ ́gɔ̂ dhɯ̏ yà wlɯ̄ɯ̋ yà dɔ ̄ɤ̄ gæ̏æn. 

Wɔ́n bhā dhʌ̀n wó' bhȁ. Wȍ tȍ' bhȁ dhɤ̋, yɤ ́Gɤ̀ɤ ̏dhē yɤ ̏zūn kpɛn̋ŋ. 
ɤ ́dhō dhɛ ̏gȁ' kɤ̄ yʌńŋ ̏gɛn̄ŋd̏hɛ ̏yà tān gbȁngbȁŋdhɤ̄. Yɤ ́sɔ ̏kɔɔ́dhɤ̄, yɤ ́

dīi bhā' dɔ̄ gbɛn̂ gā kpæ̋æ bhā' tȁ dhɛ̀ kɔ ̏ɤ'́ gbɤ̄ kʌ̄' pɤ̄' ká' dhɛ ̏bhā' dhɤ,́ 

yɤ ́yi ̋tɛɛ̋-sɯ̏ ɤ ́gūn pɛŋ̄ tȁ bhā' sɯ̄ yɤ'́ kpɔ'̄ tȁ. Yɤ ́gbɛn̂ gā bhā' gbàn yɤ ̏

glȁ zɯ́ dȅewō gbɛn̂gɔ̄n gblɤ̋gblɤ̋ sœ̋œ̏plɛ̀ gɯ́, yɤ ́Gɤ̀ɤ ̏dhē yɤ ̏zūn'-dhȕn 

ká kpɛn̋ŋ, yɤ'́ pɤ̄'-dhȕn dhɛ ̏: « Kā dʌ̄bhɛn̏ yɤ ̏dhȍ zīaan yā dhʌ̀n' tȁ  », 

yɤ'́ zīaan zɔn̏ ȁ-dhȕn dhɛ.̏ 

Yɤ ́gbɛn̂-dhȕn bhā wó dɔ̄ bhȉʌʌ gɯ́ wó dȁ bɛŋ̏ ká zīaan bhā' tȁ. Tɤ̋ŋ 

wó lòo-sīʌ' ká wō dʌ̄bhɛn̏ dhɛ ̏gɯ́ bhā kɤ̄' gɯ́ sūu ɤ ́kún-sīʌ, kɤ̄ tlōo yáa' 

bhȁ. Wɔńdhɤ ̏yà gbla̋ gɔ̂ dhɯ̏ tȁ, yɤ̄ yà klɔ̀ŋ yà kʌ̄ dhɛ̀ yɤ̄ɤ zūn sia̋̄a. Yɤ́ 

Gɤ̀ɤ ̏yà bɔ̄ gɔ ̂dhɯ̏ gɯ́ yà gbla̋, yɤ ́gɔ̂ dhɯ̏ yà wlɯ̄ɯ̋ yà dɔ ̄ɤ̄ gæ̏æn. Wȍ 

tȍ yɤ̄ dhʌ̀n' bhȁ dhɤ̋ yɤ ́ gbɛn̂-dhȕn bhā wó lòo bhɯ̄n, yɤ ́ sűɤ yɤ ̏ dȁ 

Wɔńdhɤ ̏gɯ́, yɤ'́ pɤ̄ ɤ ́zīɤ bɛŋ̏ ká. Yɤ ́gbɛn̂gɔn̄ blɛɛ̏sɯ̏ yɤ ̏pɤ'̏ tȁ, yɤ'́ bhʌ̀nŋ, 

Wɔńdhɤ ̏zȉɤ ȁ gblɤ̋ɤ ̏ɤ̄ gǣæn ɤ ́wȍ ȁ zɯ̄ bhȁ. Yɤ'́ plɛ̀-dhȁan yɤ ̏pɤ'̏ tȁ, yɤ ́

zȉɤ' gɯ́ gǣæn yɤ ́wȍ ȁ zɯ̄ bhȁ. Yɤ'́ yȁagā-dhȁan yɤ ̏pɤ'̏ tȁ, yɤ ́kʌ ̏kɔ ̏dō 

bhā ȁ gɯ́, yɤ ́gbɛn̂ sœ̋œ̏dō gbàn wȍ Wɔńdhɤ ̏bhʌ̀nŋ, yɤ ́zȉɤ ȁ-dhȕn gbàn 

gblɤ̋ɤ ̏ɤ̄ gǣæn yɤ ́wȍ. 

Dhɛ̀ ɤ'́ sœ̋œ̏plɛ̀-dhȁan bhā yɤ̄ɤ Wɔńdhɤ ̏bhʌ̋nŋ, yɤ ́Gɤ̀ɤ ̏yȁ' pɤ̄' dhɛ ̏: 

« Bhá' bhʌ̋nŋ kɤ̄ í ī zɯ̄ yɤ̄ sia̋̄a. » Gbɛn̂gɔn̄ sœ̋œ̏plɛ̀-dhȁan bhā dhɛ̀ ɤ ́

Wɔńdhɤ ̏bhʌ̀nŋ, yɤ ́ɤ̄ zɯ̄ zūn sia̋̄a, yɤ ́Wɔńdhɤ ̏yíi zūn kpɛn̋ŋ dhɛ ̏yɤ̄ zɯ́. 

Yɤ ́kʌ ̏Wɔńdhɤ ̏ɤ ́kwá' tɔ ́bhān-sīʌ dɛ̀ɛ bhā' bhȁ tȍsæ̋æ̏ dhiɤ̋ tó-dhɛ ̏ká. 

Bhɛn̄ ɤ ́Wɔńdhɤ ̏gɔ ̏bhō yʌńŋ ̏dhɛ ̏bhā, ȁ dhē ɤ ́gūn gblɯ̏dʌ̄ bhā' bhȁ 

dhēbɔ ̏ká ɤ'́ sȁn gūn' kʌ̄-sīʌ gbe̋ȅ bhā wȍ gȕn ȁ dhɛ-̏sīʌ Dhœ̀œndhȅ, yɤ ́

wó' gbɤ̄ bhā' dhɛ ̏Gɤ̀ɤ.̏ Yɤ ́wó' pɤ̄ Dhœ̄œndhȅ gbɤ̄ Gɤ̀ɤ.̏ Gbɛn̂-dhȕn bhȁ 

yȁ wó' wō sìʌsìʌ wō zɯ̄ tȁ ɤ ́wó' pɤ̄ gbɛn̂gɔn̄ yáa bō ɤ̄ yȁ kɔ ̏ká bhā' zɯ̄ 

yɤ ̏bhȍ yí bhā dhʌ̀n' ká, kɤ̄dhɤ̋ ɤ ́Wɔńdhɤ ̏yɤ ̏zūn kpɛn̋ŋ ɤ ́wō dʌ̄bhɛn̏ zʌ̄. 

Bhʌ ̏n dhʌ̀n Wɔ̀ɔgbláȁbhȁan we̋  kɔ ̏ sēȅ ? 

Yī bhá ká, kɤ̄ gblɯ̏dʌ̄-dhɛ ̏ wɔn̏ yɤ ̏ tȕn sɛ ̋ gɯ́ dȅdȅwō, yɤ ́

Wɔ̀ɔgbláȁbhȁan yɤ ̏gūn gblɯ̏dʌ̄ ká sɛ ̋bhá gɯ́ dhɛ̀ pʌ̄ yɤ ̏kʌ ̏bhʌ̄nŋ́dhɤ̄. 

Wɔ̀ɔgbláȁbhȁan ɤ ́ká' gȁ-sīʌ ɤ ́dɔ ̄bhā, ȁ bhȁ dhēbɔ ̏dhī kɔ ̏ɤ ́gūn, tlōo 

yáa gūn' bhȁ, ȁ bhɔɔ̏n' ká yáa gūn kpőŋgtàa. Bhɛn̄-dhɛ ̏ bhā dhʌ̀n 

Wɔ̀ɔgbláȁbhȁan yɤ ̏gūn' gɯ́, yɤ ́dhȉ' gɔ ̏dhɛ̀ɛ, yà we̋, bhɛn̄ bhá yáa we̋' 

wȍ wlɤ̀ɤ ȁ gɔ ̏sɛ ̋bhā' gɯ́. 

Ȁ bhȁ dhēbɔ ̏bhā yà kʌ̄ sìɤ dhȕn wō yɤ ́dhō dhɔ̋ɔ gɯ́ dhɛ̀ bhɛn̄' dhūn 

Gbīȁgwìindhɛ-̏dhȕn gɯ́. Yī dō ká, yɤ ́Bīɤ Tīi yɤ ̏dhūn pɤ ́dhɔɔ̋ gɯ́, yɤ ́ɤ̄ 

ya̋n kpȁn gblɯ̏dʌ̄ Wɔ̀ɔgbláȁbhȁan bhȁ dhēbɔ ̏ bhā' bhȁ, yɤ'́ dhia̋ yɤ ̏

bhān' gɯ́. Yɤ'́ wɔn̏ gɯ́ dhɛɛ̄-̋kpɔ ̄bhɛn̄-dhȕn gɔ.̏ Yɤ ́wó' pɤ̄' dhɛ ̏gblɯ̏dʌ̄ 

wó Wɔ̀ɔgbláȁbhȁan kʌ,̏ sɛ ̋ɤ ́dhìn' gɯ́ bhā' bhȁ dhēbɔ ̏dhʌ̀n bhā. Yɤ ́Bīɤ 

yɤ ̏ dhēbɔ ̏ bhā' dhɛ,̏ yɤ'́ dhɛɛ̄-̋kpɔ ̄ ɤ'́ pɤ̄ : « Dha̋n-dhʌń, ī gȍ pɤ̂dhɤ̄ 

bhɛń ? » Yɤ ́ɤ̄ gȍ gɯ́ pɤ ̏pɤ̄. Yɤ'́ dhɛɛ̄ ̋bhá kpɔ ̄ɤ'́ pɤ̄ : « Yɤ ́ī gwàȁn bhȁ 

ȅe ? » Yɤ'́ yɔɔ̏ bɔ̄ ɤ'́ pɤ̄ : « Ìin ! Wȍ bhān gɔn̄ dhɛ ̏Wɔ̀ɔgbláȁbhȁan. » 

Yɤ ́Bīɤ yȁ' pɤ̄' dhɛ ̏: « Á, ȁ pɤ̄ á' wō dhɤ̋ bhā, ī dhia̋ dȅdȅ dhʌ̀n yà bhán 

n̄ gɯ́, yɤ ́n̄ piɤ̋ dhɛ̀ á ī sɯ́ dhē ká. » Kɔŋ̋bhlɛ̀ tīi ɤ ́Bīɤ yȁ dȁ, dhī ɤ'́ wō' ká, 

ȁ sib̋ha̋n yáa dhɤ.́ Dhēbɔ ̏bhā yà ɤ̄ bhȁ gɔn̄ gȁ, kɤ̄ yɤ ̏Bīɤ gȁ, zɔn̏ kwʌ̋ʌ pʌ ̏

yáa bhɯ̏n. Bīɤ dhia̋ yà bhán dhēbɔ ̏bhā' gɯ́, yà we̋' bhȁ wɔń bhȁ. Yɤ ́Bīɤ 

yȁ pɤ̄' dhɛ ̏: « N̄ wɔn̏ dhia̋ zʌ ̏yà bhán ī gɯ́, kɤ̄ kȍ dùa. » Dhēbɔ-̏dhʌń bhā, 

yɤ ́wȅ' bhȁ. Wȍ tȍ dhɔ̋ɔ gɯ́ bhɯ̄n yɤ ́dùa Bīɤ ká, yɤ ́wó dhō'-dhȕn gɔ ̏

pɤ̂dhɤ̄. 

Wɔ̀ɔgbláȁbhȁan bhȁ gwʌ̄ʌ̋zʌ-̏dhȕn wó gūn dhɔ̋ɔ gɯ́ bhɯ̄n bhā, wó 

Bīɤ wāȁ-dhȕn bhȁ gblɯ̏dʌ̄ bhȁ dhēbɔ ̏ȁ-dhȕn pȉɤɤ kwʌ̋ʌ kɔ ̏wó' gȁ bhā, 

wíi dhō ka̋n' bhȁ, kɛɛ̋ wà Bīɤ gȁ, ȁ dhɛɛ̄-̋kpɔ ́kɔ ̏bháa dhɤ.́ Wȍ tȍ' ká dhɤ̋ 

yɤ'́-dhȕn ya̋n yɤ ̏fìʌʌ bhɛn̄ plɛ̀ bhā'-dhȕn ká. Dhɛ̀ wó dhō wó lòo pɤ̂dhɤ̄, 

yɤ ́wó' pɤ̄ wō dʌ̄bhɛn̏ dhɛ ̏wó' pɤ̄ : « Gblɯ̏dʌ̄, wɔń bhá yà kʌ̄ dhɛ ̋! » 

Yɤ ́wó' pɤ̄ : « Dhó yí' wō dɛ̀ɛ dɔ̋ɔ gɯ́ yā ī bhā dhēbɔ ̏bhā wāȁ gɔɔ̄n̏ tīi 

bɤ̋ɤ kpíȉ bhá wó gūn pīɤɤ̏-sīʌ wō kwʌ̋ʌ bhā wɛ,̋ yī dháŋ ̏bhō-sɯ̏ yíi kʌ̄' 

dhiɤ̋. ɤ ́dhō dɔ ̄dhɔɔ́ ka̋n tɤ̋ŋ gɯ́ yā wɛ ̋kɤ̄ yī ya̋n yáa ȁ-dhȕn dhiɤ̋. Yíi 

dhūn zʌ ̏wō wɛ,̋ kɤ̄ ȁ dùa dhʌ̀n wó' wō-sɯ̏ ká. » Yɤ ́Wɔ̀ɔgbláȁbhȁan ɤ ̏yȁ 

ȁ-dhȕn ya̋n gɯ́. Yɤ'́ pɤ̄'-dhȕn dhɛ ̏: « Kā zʌ ̏kā bhɔɔ̏n' bhȁ ká kʌ ̏dhɔ̋ɔ gɯ́ 

yɤ ́wó dȁ bhān dhēbɔ ̏gɔ ̏gɯ́, dhɛ̀ ɤ ́kʌ ̏dhɤ̋ yɤ ́ká kā bhȁ pɤ̄ dhɛ̀ ? Kȁ dhó 

bhān dhēbɔ ̏bhā' bhɔ̄ɔn̏-dhɛ ̏gɯ́, yíi kʌ̄ dhɤ̋, kā zʌ̄ dhʌ̀n yɤ̄ɤ wō. » Yɤ'́ bhȁ 

gwʌ̄ʌ̋zʌ-̏dhȕn bhā wó wɛ̀nŋ sɛ ̋ gɯ́ ȁ-dhȕn dʌ̄bhɛn̏ bhȁ dhēbɔ ̏ bhā' 

bhɔ̄ɔn̏-sɯ̏ ká. Yɤ ́ wó dhō wó kpȁn' bhȁ dhɛ̀ bhɛn̄' kpȁn bhɛn̄ bhȁ 

Da̋dhőa̋ dhɛ'̏-dhȕn gɯ́, gblɯ̏dʌ̄ bhá gɔ ̏pɤ̂dhɤ̄, kɤ̄ yɤ ̏Bīɤ Tīi kèŋ.̏ 

Yɤ ́wó dhō wó zȉɤ' gɯ́ wō dʌ̄bhɛn̏ dhɛ.̏ Yī dō ká, yɤ ́Wɔ̀ɔgbláȁbhȁan 

yɤ ̏ɤ̄ bhȁ gwʌ̄ʌ̋zʌ-̏dhȕn tā ɤ̄ bhȁ ; wȍ dhȍ bhɛń ? Wȍ dhȍ ȁ bhȁ dhēbɔ ̏

sɯ́-dhɛ ̏gɯ́ Bīɤ Tīi gɔ.̏ Yɤ ́wó dhō, wó dhō, wó dhō. Wȍ wɔ ̏zīaan plɛ̀, yɤ ́

wó lòo pɤ̂ bhā' gɯ́. Dhɛ̀ wó lòo pɤ̂ sa̋an dhiɤ̋, yɤ ́bhɛn̄ bɔ ̄pɤ̂dhɤ̄, yɤ'́ pɤ̄ : 

« Kȁ ȁ pɤ̄ gblɯ̏dʌ̄ dhɛ ̏kɛɛ̋ gblɯ̏dʌ̄ Wɔ̀ɔgbláȁbhȁan yà yȁ sa̋an bhȁ, kɛɛ̋ 

yɤ ̏dhȕn ɤ̄ bhȁ dhēbɔ ̏sɯ́-dhɛ ̏gɯ́ Bīɤ Tīi gɔ.̏ Yɤ ́wó dhō wó' lòo gblɯ̏dʌ̄ 

ɤ ́pɤ̂ bhā' gɯ́ bhā' bhȁ. Yáa Wɔ̀ɔgbláȁbhȁan dɔ,̄ yíi' yɤ̄ dō, ȁ tɔ ́ɤ'́ bhān 

bhā, sűɤ yà dȁ' gɯ́. Ȁ gɛn̏ bhɯ̏n dhɛ ̏ȁ tɤ̋ŋ dhɛ ́kɤ̄ bhā' gɯ́ kɤ̄ dhē wɔn̏ 

yíi kʌ̄ kɤ̀ dhɛ̀ kɔ ̏ɤ'́ bhȁ dɛ̀ɛ, ɤ ́wó dhʌń-dhȕn yūn bhō-sīʌ dhē ká yā' dhɤ,́ 

kɤ̄ dhē wɔn̏ tȕn dȅewō gbe̋ke̋gbȅkȅ. Kɤ̄ dhē wɔn̏ dhʌ̀n ɤ ́gblɯ̏ ká, yɤ ̏kʌ ̏

gblɯ̏dʌ̄ bhā' gɯ́ dhɛ̀ Wɔ̀ɔgbláȁbhȁan yɤ ̏dhūn gblɯ̏ dhʌ̀n' ká ɤ̄ gɔ.̏ 

Yɤ ́ ɤ̄ bhȁ gwʌ̄ʌ̋bhīn dō dȁ bhɛń ɤ ́Wɔ̀ɔgbláȁbhȁan yȁ bɔ ̄bhā'-dhȕn 

kèŋ,̏ yɤ ́ɤ̄ wȍ kpɔ̄'-dhȕn bhȁ ɤ'́ pɤ̄ : « Kȁ dhó ká' pɤ̄ gblɯ̏dʌ̄ dhɛ,̏ yà ȁ pɤ̄ 

dhɤ̋, bhán' bhān, kɛɛ̋ gblɯ̏ yáa yī piɤ̋, dhɛ̀ ɤ ́dhɤ̋ yɤ ̏tó sa̋an dhiɤ̋ bhā kɤ̄ 

á' bhȁ dhēbɔ ̏sɯ́ Bīɤ gɔ ̏kɤ̄ á' gbā' ká, kɛɛ̋ yɤ ̏yī bhȁnwɔn̏ tō. » 

Yɤ ́wó dhō wó' lòo Wɔ̀ɔgbláȁbhȁan bhȁ. Yɤ ́ɤ̄ kpʌ̄nŋ ȁ dhiɤ̋, yɤ'́ pɤ̄ fɔ̋n 

ɤ ́ɤ̄ ya̋ngā plɛ̀ ɤ ́ɤ̄ gɔ̄ɔdhɤ̄ bhā' kpȁn bhɛń ɤ ́dhē bhō ɤ̄ gɔ ̏bhā' bhȁ. Yɤ ́wó 

dhō wó' wȍ bhā' dhiɤ̋-lòo gblɯ̏dʌ̄ bhā' bhȁ. Tɤ̋ŋ ɤ ́kʌ̄-sīʌ' ká dhɤ̋ bhā kɤ̄ 

wà ȁ lòo Bīɤ bhȁ dhɛ̀ gblɯ̏dʌ̄ í' bhȁ dhē bhō' gɔ ̏bhā yà dhūn, kɛɛ̋ tā sɯ̏ 

ɤ'́ ká ɤ̄ gɯ́, ȁ sib̋ha̋n yáa dhɤ.́ 

Sűɤ yà dȁ Bīɤ gɯ́, dhēbɔ ̏ dhȕn ȁ bhȁ gblɯ̏dʌ̄ dhɛ ̏ wɔn̏ kɤ̄ wȁ dɔ̄ 

Wɔ̀ɔgbláȁbhȁan gɔ ̏dhʌ̀n' wɔn̏ yà tó. Wɔń bhā yɤ ́wó dhō wó' lòo zɯ́ 

gblɯ̏dʌ̄ bhā' bhȁ. Yɤ'́ pɤ̄ : « Kȁ dhó ká' pɤ̄ n̄ dʌ̄ Wɔ̀ɔgbláȁbhȁan dhɛ ̏ā' 

pɤ ̏bhíin we̋' bhȁ, kɛɛ̋ yɤ ̏ tó ɤ̄ yæ̏æ gɯ́ kɤ̄ á dhūn' bhȁ dhēbɔ ̏ká' dhɛ ̏

bhɯ̄n. » Yɤ ́wó dhō wó' lòo Wɔ̀ɔgbláȁbhȁan bhȁ, yɤ ́kɔ.̏ Yɤ ́wó' zȉɤ' bhȁ 

dhʌńbháwō pīnŋdhɤ̄, yɤ ́Wɔ̀ɔgbláȁbhȁan yíi we̋' bhȁ tōŋtōŋdhɤ̄. 

Yɤ ́gblɯ̏dʌ̄ bhā yȁ' pɤ̄ : « Kȁ dhó ká' pɤ̄ Wɔ̀ɔgbláȁbhȁan dhɛ ̏dhɛ̀ kɤ ́

bhán bhǣæ̋ dhɛ ̏bhán fìʌʌ' bhȁ bhā, yɤ ̏dhūn, kɛɛ̋ yī' pɤ ̏gblɯ̏ yáa yī piɤ̋, 

dhɛ̀ ɤ ́dhɤ̋, dhin̋ dhūn ɤ'́ wō bhā ɤ ́gblɯ̏ dhɤ'́ kèŋ,̏ kɤ̄ yȁ tó sa̋an dhiɤ̋ 

bhɯ̄n kɤ̄ yɤ ̏dhūn kwá bhɔ̀ɔn' gɯ́. » Yɤ ́Wɔ̀ɔgbláȁbhȁan yȁ yɔɔ̏ bɔ̄ ɤ'́ pɤ̄ : 

« Kȁ ȁ pɤ̄ gblɯ̏dʌ̄ dhɛ,̏ bhānŋ dȅ pɤ ́dhūn á' wō bhā, bhíin dhūn' yāa 

gbɛ ́gɯ́, dhīaŋ pɛp̋ɛ ̋ɤ'́ zʌ̄ bhā bhán' gbàn bhān, kɛɛ̋ yɤ ̏n̄ piɤ̋ dhɛ̀ á n̄ ya̋n 

dhʌ̀n' kpȁn bhɛń ɤ ́dhē bhō n̄ gɔ ̏bhā' bhȁ. » Yɤ ̏ɤ̄ bhȁ tó wō sa̋an dhiɤ̋ 

zɔ̀ɔ wȁ' bhȁ dhē dɔ̄' gɔ ̏ āa, yíi' kʌ̄, yɤ̄ɤ bhlʌ̀ʌ bhō ɤ̄ dȅ bhȁ. 

Wɔ̀ɔgbláȁbhȁan dhʌ̀n yà bhɛn̄ gā plɛ̀ ɤ ́dhūn' ká bhā' tā ɤ̄ bhȁ, wō dhʌ̀n 

wó dhó-sīʌ bhāa. Yɤ ́ wó dhō wó lòo pɤ̂dhɤ̄, yɤ ́ wó dhō gblɯ̏dʌ̄ gɔ ̏

kwæ̋æ̏ndhɤ̄. Ya̋n ɤ ́gblɯ̏dʌ̄ yȁ kpȁn Wɔ̀ɔgbláȁbhȁan bhȁ bhā' wɔń yà ȁ 

kɔń. Yà ȁ gȁ, ȁ ya̋n yà zīɤ' gɯ́, yà bɔ̄' tàabhȁn. Ȁ kʌ ̏kɤ̄ wȁ' pɤ̄ dhēbɔ ̏ɤ'́ 

sūu dhɤ ́Bīɤ gɔ ̏bhā yɤ ̏gȕn Wɔ̀ɔgbláȁbhȁan dhʌ̀n' gɔ ̏zʌ-̏wō, yà dhó' gɔ ̏

gblɛ̀ɛn. Yɤ ́Wɔ̀ɔgbláȁbhȁan yìʌ bhō. 

Yɤ ́wó wē dɔ̄' dhɛ,̏ yȁ' pɤ ̏yáa yɤ̄ɤ wē bhɯ̄n. Wȍ bhɛń ɤ ́ɤ̄ bhȁ dhēbɔ ̏

dùa bhā dhʌ̀n' dhɛ ̏ kɤ̄ ɤ ́ ɤ̄ ya̋n kpȁn bhȁ. Gblɯ̏dʌ̄ bhā pɤ ́ yíi dɔ'̄ bhȁ 

gblɛ̀ɛn, yɤ ́bhɛn̄ bɔ̄ Bīɤ dhɛ-̏dhɛ ̏gɯ́. Wɔ̀ɔgbláȁbhȁan yáa Bīɤ dɔ,̄ yȁ' gȁ 

bhȁan-dhʌń bhá ká. Ya̋n ɤ'́ bɔ̄ kwɛɛ̋ piɤ̋ ɤ ́dhō dhɛ ̏gȁ' kɤ̄ Bīɤ Tīi yɤ ̏dhūn-

sīʌ, ȁ bhȁ bhɛɛ̋ dō ɤ ́ȁ bhȁ dhēbɔ ̏bhā' dùa gɯ́ bhā yȁ' bhȁ. Yɤ ̏dhūn-sīʌ 

wɛ ̋ gbēe̋gbȅegbēe̋dhɤ̄. Ya̋n ɤ ́ Wɔ̀ɔgbláȁbhȁan yȁ kpȁn Bīɤ bhȁ kɤ̄ yɤ ̏

dhūn-sīʌ, sűɤ yà dȁ' gɯ́, ȁ gbō yà zūa' bhȁ. Yɤ ́dhɛɛ̄-̋kpɔ ̄ɤ'́ pɤ̄ : « Yɤ ́dée 

dhūn-sīʌ dhɤ̋ ? » 

Yɤ ́wó' pɤ̄' dhɛ ̏: « Bhɛn̄ dȅdȅ ɤ ́ī bhȁ dhēbɔ ̏bhā ɤ'́ gɔ ̏bhā dhʌ̀n dhūn-

sīʌ bhā. » Yɤ ́Wɔ̀ɔgbláȁbhȁan zūn ka̋a-bhō-sɯ̏ bhȁ ɤ'́ pɤ̄ : « Yāá ! Yāá ! 

Yāá ! » Ȁ zɯ̄ gbàan yi ̋bhō, ȁ wēe̋-dhȕn ōo, ȁ gbō-dhȕn ōo, ȁ gbàn yà ȁ 

blɛɛ̏ pā. Bɔ ̄ɤ'́ wō kwɛɛ̋ piɤ̋ dhìn bhā yà dhó. Gɔɔ̄n̏-dhɛ ̏ɤ ́dhō' ká bhā' 

dhiɤ̋ yíi yȁ. Yà ȁ dhēbɔ ̏tó yà dhó. 

Ȁ ka̋abhōwȍ bhā dhʌ̀n tō Wɔ̀ɔgbláȁbhȁan bhȁ yɤ ́zīɤ-sīʌ' ká dɛ̀ɛ bhā. 

We̋ ɤ'́ wō-sīʌ bhā, ɤ ̏ka̋a dhʌ̀n' bhō, yȁ' pɤ ̏: « Yāaá ! Yāaá ! Yāaá ! » Bhʌn̏ 

wɔn̏ sūu ɤ ́dhìn ? »  

Dhēbɔ ̏ bɛ ̏n bhō  kɔ ̏ yāa yȁ yȁ pʌ̄  gɔ ̏ 

Dhʌńdhīʌŋ́-dhʌń dō bháa dhʌ̀n gūn, yɤ ̏gȕn gblɯ̏dʌ̄ dhú ká, yɤ'́ pɤ̄ yɤ̄ 

zʌ,̏ kpa̋a dhɤ ́bhɛń kɤ'́ bhȁ yíi dhó yȁ' gɔ ̏ tōŋtōŋdhɤ̄. Dhʌńdhīʌŋ́-dhʌń 

bhā' yɤ̄, yɤ ̏kʌ̄ dhɛ̀ í pʌ̄ zīɤ' bhȁ kɤ̄ í' bhɤ,̏ ȁ bhȁ sʌ-̏dhɛ ̏gɔ.̏ Bhɛn̄ őo bhɛn̄ 

ɤ ́dhō' wɔn̏ gɯ́, yȁ dhɛ ̏dhʌ̀n' yɤ̄' bhȁ. Bhɛn̄ bhá yà dhūn, yɤ'́ pɤ̄ bhɛn̄ 

dhɛ ́bhā' ya̋ngā dō yɤ ̏sɛɛ̄n̋dhʌń, bhɛn̄ bhá yà dhūn, yɤ'́ pɤ̄ bhɛn̄ dhɛ ́bhā 

ȁ yūnkpɤ̄ yɤ ̏kpíȉ, bhɛn̄ bhá-bhá yà dhūn, ȁ dhɛ ́kʌ ̏dhìn yȁ' bhȁ, áaòo 

kpa̋a yȁ' bhȁ. Yɤ ̏tȍ yɤ̄ dhʌ̀n' ká dhɤ̋ yɤ̄ glȍo kūn, yɤ ́gwāȁn kpɔ ́tɤ̋ŋ yɤ ̏

zȉɤ' tȁ. 

Yɤ'́ dhē yȁ pɤ̄' dhɛ ̏: « Dhőnbɔ,̏ ī bɛn̏ bhō-sīʌ gbe̋ȅ wȁ, dhōŋ bhȁ yáa 

bhɯ̏n kɔɔ́dhɛ ̏ ká wȁ ! » Yɤ'́ yɔɔ̏ bɔ ̄ ɤ̄ dhē gɔ ̏ɤ'́ pɤ̄ : « Bhɛń á dɔ'̄ gɔ ̏ yɤ ̏

dhūn-sīʌ zɔ̀ɔ dhɛ,́ n̄ dhē, ȁ tó dhɤ̋. » Yī dō ká yɤ ́Tȍŋ yɤ ̏wlɯ̀ɯ, kɤ̄ yɤ̄ dō 

dhʌ̀n yà tó bhȁan-dhȕn kpɤ̄ gɯ́ ɤ ́yíi dhó kɤ̀ dhún dhʌń bhā' wɔn̏ gɯ́. 

Tȍŋ bhȁ kpʌ̄ʌ ́sʌ-̏dhɛ ̏bhā kȁ ȁ gȁ bhā, yɤ ́ɤ̄ tȁ-kūn dȅdȅwō, yɤ ́zȉɤ ɤ ́dhō 

dhēbɔ ̏bhā' tȁ gɯ́. 

ɤ ́lòo bhɯ̄n, yɤ'́ pɤ̄ : « N̄ dha̋n, ī bhȁ sʌ-̏dhɛ ̏tœ̏œŋ dhʌ̀n á' bhān yɤ ́á 

dhūn yɤ̄, kpȁn á' wō pɤ ́ ī bhȁ yā, wó' pɤ̄ n̄ dhɛ ̏ kɔ ̏ɤ'́ gɯ́ yȁ' bhȁ dhɤ̋ 

dèdȅwō. Dhɛ̀ ɤ ́dhɤ̋, n̄ tæ̋ædō, ī dhia̋ yà bhán n̄ gɯ́, yɤ ̏n̄ piɤ̋ dhɛ̀ í yȁ n̄ 

gɔ.̏ Wɔń őo wɔń ɤ ́bhā' pɤ,̏ ā dhȍ ȁ kʌ̄' ī dhɛ.̏ » Yɤ ́Eȍŋ gȁ, yɤ'́ gȁ, yɤ ́ɤ̄ 

ya̋n tȁ' ká, yɤ'́ tȁ ká, Tȍŋ bhȁ zʌk̏á-dhɛ ̏ɤ ́yɤ̄ɤ' yɤ̄' bhȁ yáa dhɤ.́ ɤ ́dhō ɤ̄ 

ya̋n dhiɤ̋-wlɯ̄ɯ̋, ȁ ya̋n yà kpȁn pʌ̄ tīi-dhʌń bhá bhȁ tȍŊ bhɔ ̄piɤ̋. 

Yɤ'́ pɤ̄ Tȍŋ dhɛ ̏: « N̄ sʌb̏hɛn̏, ī sʌ ̏dȅdȅwō, ī dhia̋ yà gūn yà bhán n̄ gɯ́, 

kɛɛ̋ ī bhȁ kpa̋a dō kɤ ́wɔ ̏ī bhɔ̄ piɤ̋ bhā, yɤ̄ dhʌ̀n' kʌ.̏ Ā yʌn̏ŋ kʌ ̏kpa̋a bhɛn̏ 

gɔ.̏ » Yɤ ́Tȍŋ yɤ ̏pʌ̄ gbàn pɤ̄, yɤ ́kɔn̄' ká. Yɤ ́ɤ̄ bhȁ dhó wō. Wɔń bhā yɤ'́ 

tœ̏œŋ ɤ ́ dhō dhɤ̋ yɤ ́ kpȁn Pɛn̄ŋ̋dhē bhȁ. Yɤ ́ yáȁndhūn yɤ ́ ɤ̄ zȍ gɔn̄ 

sɛn̋ŋd̏hɤ̄, yɤ'́ pɤ̄ dhēbɔ ̏dō bhā ā dhȍ dhó' wɔn̏ gɯ́. 

Yī dō ká, yɤ ́Pɛn̄ŋ̋dhē yɤ ̏dȁ zīaan tȁ, yɤ ̏dhȍ gblɯ̏dʌ̄ dhú bhā' wɔn̏ 

gɯ́. Dhɛ̀ ɤ ́dȁ zīȁan zʌ ̏ká, yɤ ́dhō ɤ ́kpȁn gblɤ̀ dhɯ̏ bhȁ. Kāa dȅdȅ kā' 

wɔń dɔ ̏dhɛ̀ Pɛn̄ŋ̋dhē yà tó ɤ̄ tó kɔ ̏bhā' gɯ́ kɤ̄ yɤ ̏dhó, ȁ kʌ̄ dhʌ̀n wó dhō' 

wō'. Ȁ gɛn̏ bhɯ̏n dhɛ̀ ȁ gɛn̏gā ɤ'́ wlɤ̀ɤ yɤ ̏dō, ȁ gbȅgā yɤ ̏dō, ȁ ya̋ngā yɤ ̏

dō, ȁ gɔd̏hɛ ̋gā ɤ'́ gɔ ̏bhȁ yɤ ̏dōsēŋsēŋ. Dhɛ̀ ɤ ́kpȁn gblɤ̀ dhɯ̏ bhȁ, yɤ'́ pɤ̄' 

dhɛ ̏: « N̄ tœ̋œŋd̏ʌ̄, ā dhūn ī piɤ̋ kɤ̄ í ī gɛn̏ bhā' siʌ̋ŋ ̏dɔ ̄n̄ bhȁ kɤ ́á dhō 

bhān ta̋ gɯ́, n̄ gó-sɯ̏ yà kʌ̄ bhɯ̄n bhán lòo yɤ̄ kɤ̄ á ī bhȁ pʌ̄ dɔ ̄ī gɔ.̏ 

Yɤ ́ gblɤ̀ dhɯ̏ yȁ dhɛɛ̄-̋kpɔ̄ ɤ'́ pɤ̄ : « Dhɛk̏pœ̀œyȉ dhɛ̀ dhʌ̀n bhīi' kʌ̄ 

bhɯ̄n ? » Yɤ'́ pɤ̄ dhɛ ̏: « Dhɔɔ̋gɔ ̏dō. » Yɤ ́gblɤ̀ yȁ' pɤ̄ : « Ɛɛ̏ ! Bhá' pɤ̄ dhɤ̋ 

bhán' bhān. » Yɤ ́ ɤ̄ gɛn̏ sɯ̄ yɤ'́ dhūn Pɛn̄ŋ̋dhē dhɛ.̏ Yɤ ́ɤ ́ dhȉ ȁ ká dhɛ̀ 

bhɛn̄' bhʌn̏ kʌ.̏ Bhá Pɛn̄ŋ̋dhē gɛn̏ gȁ ȁ wlɤ̀ɤ kɤ̄ bhíi' pæ̋æn dhɛ ́kɤ ́dhűɤ ́

ȁ gȁ kɤ̀, pʌ̄ dhia̋dhia̋sɯ̏. Yɤ ́zȉɤ bhɯ̄n, yɤ ́dhō ɤ ́kpȁn lɔ̄ɔ tīi bhȁ. 

Yɤ ́bhæ̀æ' dhɛ ̏ɤ'́ pɤ̄ : « N̄ tœ̋œŋd̏ʌ̄, n̄ siʌ̋ŋ ̏dɔ̄ ī kwī bhā' gɯ́ kɤ̄ á dhó 

bhān ta̋ gɯ́, n̄ gó-sɯ̏ yà kʌ̄ bhɯ̄n, bhán lòo yɤ̄, kɤ̄ á ī bhȁ pʌ̄ dɔ̄ ī gɔ.̏ » 

Yɤ ́lɔɔ̄ yɤ ̏ɤ̄ bhȁ tīi-dhɛ ̏kwȉ sɯ̄ yɤ'́ dhūn' dhɛ.̏ 

Yɤ ́Pɛn̄ŋ̋dhē dhō yɤ ́kpȁn bhlɔ̄ɔn bhȁ, yɤ ́bhæ̀æ' dhɛ ̏kɤ̄ yɤ'̏ bhȁ ya̋n 

sɛɛ́ndhʌń-dhɛ ̏ siʌ̋ŋ ̏dɔ̄ ɤ̄ bhȁ. Yɤ ́bhlɔɔ̄n yɤ ̏wȅ' bhȁ, yɤ'́ dhūn' dhɛ.̏ Yɤ ́

dhō ɤ̄ kpȁn yòŋ bhȁa, yɤ'́ gɔd̏hɛ ̋siʌ̋ŋ ̏sɯ̄. Yɤ ́dhō ɤ ́kpȁn sāa̋n bhȁ, yɤ'́ 

bhȁ sɔn̋ pűu-dhɛ ̏siʌ̋ŋ ̏sɯ̄. Yɤ ́dhō ɤ ́kpȁn gɔ̀ɔdhɛ ̋bhȁ, yɤ'́ bhȁ gblāȁ siʌ̋ŋ ̏

sɯ̄' gɔ.̏ Pʌ ́bhā yɤ ́gbàn yȁ ɤ̄ bhȁ. Bhá Pɛn̄ŋ̋dhē yɤ̄, yɤ ̏kʌ ̏dhɛ̀ í pʌ̄ zīɤ' bhȁ 

kɤ̄ í' bhɤ.̏ 

Yɤ ́dhō ɤ ́ lòo pɤ̂dhɛ ̏ɤ ́dhō-sīʌ' gɯ́ bhā' gɯ́ yʌńŋ ̏ tɛɛ̋ gbe̋ȅ tȁ. Yɤ ̏ tȍ 

gblɛ̀ɛn ɤ ́dhʌńdhīʌŋ́-dhʌń bhā ɤ ́ɤ̄ ya̋n kpȁn' bhȁ, yɤ ́dɔ̄ bɛŋ̏ bhȁ ɤ ́dhō 

dɔ'̄ gɔ ̏zīȁan. Bhá Pɛn̄ŋ̋dhē gɔd̏hɛ ̋ɤ'́ gɔɔ̏ ȁ gȁ, fɔn̋ yòŋ gɔd̏hɛ ̋; bhá' ya̋n 

gȁ, ȁ dhiɤ̋-pɛ ̏dhɛ̀ bhlɔɔ̄n bhȁ dhɤ,́ kɛɛ̋ bhá' sɔn̋ zʌ ̏gȁ, yɤ ̏kʌ ̏dhɛ̀ sāa̋n yɤ ̏

bhɔ̄ ɤ̄ tlőo bhȁ. Bhá' gbȅgā-dhȕn wāȁ gɛn̏-dhȕn gȁ, fɔ̋n gblɤ̀ dhɯ̏, kɛɛ̋ 

bhá' bhȁ tīi-dhɛ ̏kwȉ zʌ ̏gȁ, fɔn̋ lɔ̄ɔgā. Áa ! Yɤ'́ dhia̋ yɤ ̏bhān dhʌńdhīʌŋ́-

dhʌń bhā' gɯ́ kɛɛ̏. Yɤ̄ɤ dȅdȅ dhʌ̀n ɤ ́dhō ɤ'́ lòo ɤ̄ dʌ̄ wāa ɤ̄ dhē ȁ-dhȕn 

bhȁ dhɛ̀ yá ɤ̄ dhɔ̄ɔbhàa yɤ̄, kɛɛ̋ ɤ ́gūn dɔ-̄sīʌ bhɛń ɤ'́ gɔ ̏yɤ ́dhūn bhā. 

Dhʌńdhīʌŋ́-dhʌń bhā' zláȁ dō bhá' bhɯ̄n, ya̋ngɯ́pɛb̋hɛn̏ bhɯ̏n. Ȁ 

dhēgbáan bhȁ bhlàanbɔ ̏ɤ ́dhūn bhā' dhi ̋blɛɛ̏sɯ̏ wó' bhɔ̀ɔn, yɤ'́ pɤ̄ yɤ̄ɤ 

bɔ'̄ ká. Yɤ'́ dhēgbáan yíi we̋' bhȁ, yɤ'́ bhȁn. Dhæ̏ŋbhɛn̏gɔn̄ bhā wà dhó' 

bhȁ bhɤp̏ʌ ̏ká, yɤ ́kwɛɛ̋ tā ɤ̄ tȁ. Yà kwɛɛ̋ tā dhɤ̋, yɤ ́pʌ ́bhā' gbàn bhō ɤ̄ 

bhȁ. Ȁ dhi ̋yȁ gwìȉn, yɤ ́yà bhɤp̏ʌ ̏bhā' lòo bhɯ̄n, yɤ ́yȁ tőo lòo' tȁ. Ȁ pʌ̄ 

bhɤ ̏kɔ ̏dhʌ̀n bhā. 

Yī dō ká yɤ'́ bhȁ dhēbɔ ̏zláȁ bhā ɤ ́glȁ wʌ̋nŋ gɯ́, yɤ ́bɔ ̄kwɛɛ̋ piɤ̋, yɤ ́

dhō ɤ ́ɤ̄ ya̋n kpȁn ɤ̄ bhá bhā' kpéȅ bhȁ, yɤ'́ pʌ̄ bhɤ ̏kɔ-̏dhȕn gbàn yɤ̄. Yɤ ́

dhō ɤ'́ pɤ̄ ɤ̄ dhēgbáan dhɛ ̏: « Á ! N̄ dhēgbáan, bhɛń ɤ ́bhīi yȁ' gɔ ̏bhā, 

bhíin kɔ ̏ī yȁ gɔ ̏wɔn̏ bhȁ, kɛɛ̋ pʌ̄ bhɯ̏n wȁ ! » Yɤ'́ dhēgbáan yɤ ̏sá' tȁ yɤ'́ 

bhȁn dhɛ̀ bhɛn̄ dlɤ̀ŋ bhȁn. Yȁ' pɤ̄, bhʌń ɤ ́kʌ ̏yɤ ́yà ɤ̄ sʌb̏hɛn̏ dhɛ ̏pʌ̄. 

Yɤ̄' dʌ̄ wāȁ dhē wȁ pɤ̄' dhɛ ̏: « Áa ! Dhőnbɔ,̏ ī ī zláȁ yā' bhȁn zʌ̄ wō-sīʌ 

ȍo, kɛɛ̋ dhæ̏ŋ sūu bhɛɛ̏n dhʌ̀n yáa pʌ̄ bhɤ ̏bhɛn̄ bhá ya̋an tōŋtōŋdhɤ̄ yɤ ́

yà tó' ká dhɤ̋ yà dhɔɔ̋gɔ ̏dō kʌ̄ yā ? » Yɤ'́ pɤ̄ ɤ̄ kpɔb́hɛn̏-dhȕn dhɛ ̏: « Ȁ 

dhɛ ́yà kʌ̄' ká kɤ̄ yà kʌ̄, kɛɛ̋ bhɛń á dhō tó' gɔ,̏ yɤ ́bhā. » Yɤ ́wó' pɤ̄ : « Ɛɛ̏ ! 

Yà dhī. » Dhɛ̀ ɤ ́ Pɛn̄ŋ̋dhē yà dhɔɔ̋gɔ ̏ dō zūn kó dhiɤ̋, yɤ ́ ɤ̄ wȍ dȁ. Yɤ ́

dhʌńdhīʌŋ́-dhʌń bhā ɤ ́ɤ̄ wȍ dȁ pɤ ́ɤ̄ kpɔb́hɛn̏-dhȕn dhɛ.̏ Yɤ'́ pɤ̄ yá gwʌ̀ʌ 

kɔɔ́dhɤ̄ gbɛ,́ kɛɛ̋ ɤ̄ dhȍ dhó ɤ̄ dhɔ̄ɔbhàabhɛn̏ bhā' kèŋ.̏ Yɤ'́ zláȁ bhā yȁ' 

pɤ̄ ɤ̄ dhȍ dhó' kèŋ,̏ yɤ ́yíi' dȁa kʌ̄. Yɤ ́wó zȉɤ wó dhō ; dhēbɔ ̏yɤ ̏dhiɤ̋, gɔn̄ 

yɤ ̏tàabhȁn. 

Dhó wó' wō bhā, wȍ kpȁn yòŋ dhʌ̀n' bhȁ blɛɛ̏sɯ̏. Yɤ'́ pɤ̄ Pɛn̄ŋ̋dhē 

dhɛ ̏: « N̄ tœ̋œŋd̏ʌ̄, dhɛ̀ kɤ ́bhá ī yēezʌ̄ kʌ̄, kɤ̄ bhɤ ̏n̄ gbā bhān pʌ ́í kʌ̄' sɯ̄ 

bhā' ká. » Yɤ'́ pɤ̄ : « N̄ tœ̋œŋd̏ʌ̄, kwā wȍ dhʌ̀n gūn bhā. » Yɤ'́ bhȁ gɔd̏hɛ ̋

sɯ̄ yɤ'́ dɔ̄' gɔ,̏ yɤ ́ ɤ̄ bhȁ dōsēŋsēŋ bhā' sɯ̄ yɤ ́dɔ'̄ gɔ ̏ bhȁ wɛ ̋ gɛn̄ŋdhɤ̄ 



 

42 

bhɯ̄n, yɤ ́wó zȉɤ. Yɤ ́wó dhō wó kpȁn sāa̋n bhȁ, yɤ ́ɤ̄ bhȁ sɔ̋n pűu-dhɛ ̏

sɯ̄, yɤ ́Pɛn̄ŋ̋dhē yɤ ̏ɤ̄ bhȁ gā dō bhā' sɯ̄ yɤ'́ gbȁn ɤ̄ dhi.̋ 

Yɤ ́wó dhō wó kpȁn bhlɔɔ̄n bhȁ, yɤ ́ɤ̄ bhȁ yán sɛɛ́ndhʌń-dhɛ ̏sɯ̄. Tɤ̋ŋ 

ɤ ́kʌ̄-sīʌ' ká dhɤ̋ bhā kɤ̄ dhʌńdhīʌŋ́-dhʌń zʌ ̏yɤ ̏dhiɤ̋, yɤ ̏dhó-sīʌ. 

ɤ ́dhō dhɛ ̏gȁ' ɤ̄ tàabhȁn, kɤ̄ dhʌńglɔ̄ɔń-dhʌń sʌ-̏dhʌń ɤ ́gūn bhā' gɔ ̏

zʌ ̏gbàan gla̋ pʌ̄ gɯ́, kɤ̄ sȉaŋgā yȁ kwɛ̀ɛ.̏ ɤ ́dhō kʌ̄' dhɛ̀ ɤ ́gbla̋ kɤ̄ Pɛn̄ŋ̋dhē 

yà ȁ pɤ̄' dhɛ ̏: « Kɤ̄ dhæ̏æ yíi gā ī tȁ, ī zʌ̄ dhʌ̀n bhāan' wō. Gɔn̄ slɔ̀ɔ dhʌ̀n 

bhíi' wō yɤ ́dhæ̏æ yáa gā ī tȁ ȅe ? » 

Yɤ ́wó yɔ̀ɔn bháwō wō dhiɤ̋, yɤ ́wó kpȁn lɔ̄ɔ tīi bhȁ, yɤ'́ bhȁ tīi-dhɛ ̏

kwȉ dɔ'̄ gɔ.̏ Yɤ ́dȁ ɤ̄ bhȁ Pɛn̄ŋ̋dhē dhɛ ̏kwȉ dȅdȅ bhā' gɯ́ tɔ̀n. Ȁ bhɯ́ yà 

bhɔ̀ɔn bɯ̋ tȁ dhɛ ̏ gbàn gɯ́. Gblɤ̀ bhȁ gɛn̏ gblɤ̋gblɤ̋-dhɛ ̏ dhʌ̀n yà tó 

Pɛn̄ŋ̋dhē gɔ.̏ 

Sűɤ yà dȁ dhʌńdhīʌŋ́-dhʌń bhā' gɯ́, yà kʌ̄ dhɛ̀ yɤ̄ɤ sɤ̀ŋ, kɛɛ̋ ȁ kɔ ̏yáa 

dhɤ,́ yà kʌ̄ dhɛ̀ kpȁa dhɤ,́ ȁ zȍ yà dȁ kɤ̄ yà bɔ ̄tɔg̏ɔn̄ bhǣæ̋ dhɤ.́ Yɤ ́wó 

yɔ̀ɔn bháwō wō dhiɤ̋, yɤ ́gblɤ̀ bhȁ gɛn̏ sɯ̄ ɤ'́ dɔ'̄ gɔ.̏ Ȁ gɛn̏gā yà tó' wlɤ̀ɤ 

dō. Yà kʌ̄ pʌ̄ dȅdȅ ká tɔ̀n yà dɔ̄' kèŋ.̏ 

Yɤ ́wó dhō dhɤ̋, dhɤ̋, dhɤ̋ wó lòo Pɛn̄ŋ̋dhē gɔ ̏kɔýid̋hɤ̄ dhɛ̀ bhɛn̄' gó yɤ̄ 

bhɛn̄' dhó Da̋dhőwa̋ dhɛ-̏dhȕn gɯ́, kɛɛ̋ bɯ̋ tīi dȅdȅ gɯ́. Gbő dōsēŋ ɤ ́

dhʌńdhīʌŋ́-dhʌń bhā ɤ'́ zɯ̄-bhō bhā, ȁ bhȁ gɔn̄ dhō dhūn-sīʌ, yɤ ́yà ɤ̄ 

dhi ̋ tā, yà zīɤ yɤ ́ yà ȁ zɯ̄-bhō. Yāa̋ kʌ̄ wó' wō-sīʌ bhā, ȁ zláȁ bhā, kȁ 

dhēe̋bhāŋ-dhɛ ̏gȁ bhā, yà gla̋ wèedhȅe dō gɯ́ yà dȁ ȁ gwìȉn. Tɔg̏ɔn̄ dō 

bhá yɤ ̏Pɛn̄ŋ̋dhē bhā' gɔ ̏bhɯ̄n, ȁ ya̋ngā yɤ ̏klʌ̀ʌn-sɯ̏ ká' gɔ ̏zɯ̏ dhɛ ̏gbàn 

gɯ́, yɤ ̏ dhɛ ̏ yɤ ̏ ɤ̄ zɯ̏ dhɛ ̏ gbàn pɛp̋ɛ ̋ gɯ́. Pɛn̄ŋ̋dhē bhā yɤ ̏ dhēbɔ ̏ bhā' 

bhȁan-kpɔ-́sɯ̏ ká tɔ-̏gɔ̄n bhā dhʌ̀n' bhȁ, kɤ̄ yà ȁ pɤ̄ ɤ ́dùa kɤ̄ yɤ ̏ɤ̄ dhɛ.̏ 

Tɔg̏ɔn̏ bhā pɤ ́yà dɔ ̄yɤ̄ yà we̋, wȍ bhɔɔ̏n' bhȁ wó dɔ ̄Bȕakɛɛ̄ wó' wȍ 

bhān. Wɯ̄ dhʌ̀n'-dhȕn bhɤp̏ʌ ̏ká. Bha̋a zʌ ̏yɤ ̏zȉɤ pʌ̄ piɤ̋ pʌ ̏dhʌ̀n' ká, kɛɛ̋ 

Pɛn̄ŋ̋dhē bhā yà dhó bhá-dhȕn wō bɯ̋, yɤ ̏wɔ ̏bhɯ̄n plɛ̀-dhȕn gɯ́, kɛɛ̋ 

dhʌńdhīʌŋ́-dhʌń bhā yà ȁ pɤ̄ ɤ ́dùa, tɔg̏ɔn̄ bhā' ya̋n zʌ ̏yà fìʌʌ' ká bhōo, 

yɤ ́dhæ̏ædhiɤ̋-bhō, yà ȁ bhō dhɤ̋, Pɛn̄ŋ̋dhē bhā yà kʌ̄ dhɛ ̏őo dhɛ ̏ɤ'́ gɯ́, 

yȁ' wȍ bhȁn. Yà ȁ wȍ bhā' bhān pɤ ́dhɤ̋, yɤ ̏ɤ̄ gɛn̏sɯ̏ plɛ̀ kɤ̄ yà lòo bhɯ̄n. 

Dhʌńdhīʌŋ́-dhʌń bhā, wȁ' dhɛ ̏Gɔd̄hú. 

Gbő bhā dhʌ̀n Gɔ̄dhú yȁ' bɔ ̄dhɔ̋ɔgɔ ̏dō piɤ̋. Ȁ zláȁ bhā yɤ ̏bhɯ̄n, ȁ ya̋n 

yȁ' bhȁ kɛɛ̋ yáa wȍ ȁ dhɛ ̏yæ̋æ̏. Yà kʌ̄ dhɛ̀ yɤ̄ɤ dùa yɤ ́tɔg̏ɔ̄n bhā yɤ ̏ȁ pɤ̄ : 

« Kɔk̏ɔŋ̏kɔɔ́ ̏Gɔd̄hú yà dhóo ! Yɤ ́Pɛn̄ŋ̋dhē bhā yà dhó yà Gɔd̄hú kún yà 

dhūn' ká. Wɔń bhā dhʌ̀n wó' kʌ ̏dhɤ̋ sű dō piɤ̋, Gɔd̄hú yáa ɤ̄ bhȍ kȅe bhȁ 

dhɛ ̏yɤ̄ tɔg̏ɔn̄ bhā' gɔ.̏ Yà kplɛɛ̄ ̋yà tó dhɛ̀ bhɛn̄ ya̋n sɛɛ̋ dhɤ.́ 

Yɤ'́ wʌʌ̏ yȁ zláȁ bhā' kʌ,̏ yɤ'́ pɤ̄ ɤ'́ tȁ-kún. Yɤ ́pá-sɯ̏ zɯ̄-bhō ɤ̄ dȅ ká 

Gɔd̄hú gwìȉn. Yɤ ́Gɔ̄dhú dhō ɤ̄ kɔ ̏ká bhɯ̄n, ɤ ́dhō ka̋n ɤ̄ tȁ kɤ̄ wèedhȅe 

dhʌ̀n. Yɤ'́ pɤ̄ : « Áa ! Yȁnbhán bhɛɛ̏n dhʌ̀n dhìn, wèe zʌ ̏yɤ ̏gȍ bhɛń zɯ́ 

yɤ ́dȁ n̄ gwìȉn ? » ɤ ́dhō' pɤ̄ ɤ'́ yȁ pʌ̄ tȁ kɤ̄ ɤ'́ wɯ́, yà gla̋ ȁ zláȁ bhā' gɯ́. 

Yà ȁ pɤ̄ : « N̄ dhēgbáan, bhān bhɯ̏n, bháan bhāan wȍ ī dhɛ ̏yæ̋æ̏ dhūn 

kɛɛ̋ ī wʌʌ̏ dhʌ̀n n̄ kʌ.̏ Ā' kʌ ̏dhɤ̋ kɤ̄ á ī dhā. » Yɤ'́ pɤ̄ : « Pʌ ́á' pɤ̄ ī dhɛ ̏zɯ̄bhō 

yȉ ká ɤ ́bhíȉ bhān, í gūn n̄ bhȁn-sīʌ bhā' gȁ bhā. » 

Yɤ'́ dhēgbáan yȁ' pɤ̄' dhɛ ̏: « Dhin̋ ȁ slʌ̋ zʌ ̏yà kʌ̄ ī gɔ ̏kɤ̄ í n̄ dhā, ȁ kʌ̄, 

bhán gó' dō yā' tȁ bhɛn̄ őo bhɛn̄ ɤ ́dhō dhūn n̄ wɔn̏ gɯ́, we̋ dhʌ̀n bhāan' 

wō' bhȁ. » Yɤ'́ zláȁ bhā ɤ'́ pɤ̄' dhɛ ̏: « Bhɤ ̏bhlɯ̏n dhʌńbhá zɔn̄ kɤ̄ í' kpȁ 

kɤ̄ í yɔn̋ dȁ' bhȁ sʌ ̏ká kɤ̄ kwá' dhūn tɔg̏ɔn̄ bhā' dhɛ,̏ ɤ'́ bhɤ-̏sīʌ kɤ̄ kwá 

dùa. » Yɤ'́ Gɔ̄dhú yɤ ̏bhlɯ̏n gā sɯ̄ yɤ ́dhō' ká wlɯ̋ dhiɤ̋, yɤ'́ zɔn̄. 

Tɤ̋ŋ ɤ̄ gūn bhlɯ̏n zɔn̄-sīʌ' ká bhā kɤ̄' zláȁ dȅ pɤ ́yɤ ̏yɛ ̏pɔń-sīʌ kɔ ́kèȅ tȁ 

dhɛ ̏bhá gɯ́ bhɯ̄n. Dhɛ̀ ɤ ́yɛ ̏bhā' pɔn̄ sʌ ̏ká, kɤ̄ bha̋a ɤ'́ dhēgbáan gūn' 

kpȁ-sīʌ bhā yà bhān, yɤ ́wó yɔn̋ dȁ' bhȁ, yɤ ́wó dhō' ká wó' lòo yɛ ̏ɤ'́ zláȁ 

yȁ' pɔn̄ bhā' gɯ́, yɤ ́wó tɔg̏ɔn̄ bhā' lɔ̀ɔ' bhȁ bhɯ̄n, yɤ ́wō dȁ zīȁan. Kɛɛ̋ 

gblɯ̀gā ɤ ́wó' pɔn̄ bhā yíi dhó gblɛ̀ɛn. Tɔg̏ɔn̄ bhā yà dɔ̄ bhɯ̄n kɤ̄ yɤ ̏ɤ̄ gɔ ̏

dhiɤ̋-wlɯ̋ɯ, yɤ ̏dhɛ ̏yɤ ̏dhɛ ̏gbàn gɯ́. Yɤ ̏bhlɯ̏n bhā' bhɤ ̏dɛd́ɛ ̏ɤ ́dhō ɤ̄ gɔ ̏

dhiɤ̋-wlɯ̄ɯ̋' kɤ̄ Gɔd̄hú wāa ɤ̄ zláȁ wà dhó. 

Yɤ ́ Tɔg̏ɔ̄n dhæ̏ædhiɤ̋bhō ɤ'́ pɤ̄ : « Kɔk̏ɔŋ̏kɔɔ́,̏ Gɔd̄hú yà dhó-ȍ ! » 

Pɛn̄ŋ̋dhē bhā yɤ ̏wlɤ ̏plɛ̀ kɤ̄ yà lòo kɔýidhɤ̄. ɤ ́ lòo bhɯ̄n kɤ̄ Gɔd̄hú yáa 

bhɯ̄n, yɤ ̏ɤ̄ gɛn̏ sɯ̏ zɯ́ plɛ̀ kɤ̄ yà kpȁn Gɔ̄dhú bhȁ, dhɤ̋ bhā, kɤ̄ wíi zīɤ kɤ̀ 

gblɛ̀ɛn gbɛ.́ Dhɛ̀ ɤ ́Gɔ̄dhú zláȁ bhā ɤ ́wɔń dɔ ̄dhɛ̀ Pɛn̄ŋ̋dhē bhā yà ɤ̄ yɤ̄ 

dhȍ bhɛn̄ gbàn plɛ̀ wō zʌ̄', yɤ ́ yɤ̄ zʌ ̏ ɤ ́ glȁ. Pʌ ́ bhā ɤ ́ dhūn yɤ ̏ kpȁn 

dhʌńdhīʌŋ́-dhʌń bhā yɤ̄ɤ dō dhʌ̀n' bhȁ, yɤ'́ kūn. Yɤ'́ dhɛɛ̄-̋kpɔ ̄ɤ'́ pɤ̄ : « Ī 

dhȍ bhɛń ? » Yɤ'́ pɤ̄ : « Yɤ ́bhān á dhó-sīʌ wɔ ̋dhʌ̀n' piɤ̋ yā, ā dhȍ bhɛń ? 

Ī bhȁ tɔg̏ɔn̄ bhɔn̋bhɔn̏sɯ̏ bhā' dȁ wɔn̏, áa bhɯ̄n ɤ ́bhā, ā dhȍ ī tó yɤ ́ā 

dhō bhɛń ? » 

Yɤ ́Pɛn̄ŋ̋dhē yȁ' pɤ̄ : « Bhá' kʌ̄ dhɤ̋ gbɛ,́ ȁ dhɛ ́ɤ ́yā, ā dhȍ ī bhȁnwɔn̏ 

tó', kɛɛ̋ ȁ bhá zʌ̏ yà kʌ̄ tàabhȁn, bhán ī kún ī zʌ̄ dhʌ̀n bhāan' wō. » Yɤ'́ 

kūn ɤ ́dhō' ká. Ȁ zláȁ tő yɤ ̏dhīaŋ pɛp̋ɛ ̋wó' zʌ̄-sīʌ bhā' gbàn bhȁ. Yɤ ́wó 

zȉɤ wó dhō kwæ̋æ̏ndhɤ̄. Wȍ wɔ ̏plɛ̀ yɤ ́Pɛn̄ŋ̋dhē yɤ ̏dhó bháwō bɯ̋. 

Dhɛk̏pœ̀œyȉ plɛ̀ dhɛ ́bhȁ pɤ ́ȁ zláȁ bhā yà ȁ gbàn kʌ ̏yɛ ̏pɔń-sɯ̏ bhȁ. 

Yȁ kʌ̄ klɔŋ̏ dȅdȅ ká. Yɤ'́ pɤ̄ ɤ̄ dhēgbáan dhɛ ̏yɤ ̏ya̋ kpȁ kɤ̄ wȁ' dhūn bháwō 

tɔg̏ɔn̄ bhā' dhɛ.̏ Yɤ'́ dhēgbáan yȁ yɔɔ̏ bɔ̄' gɔ ̏ɤ'́ pɤ̄ : « Ȁ tó dhɤ̋, gɔ̄n-dhʌń, 

ȁ dhɛ ́yā yà kʌ̄ gā ká kɤ̄ ȁ bhɔɔ̄n̏ dhʌ̀n á' wō, wȍ kʌ̄' pɤ ̏n̄ dhɛ.̏ Kɛɛ̋ kwā kɔ ̏

yíi dhȕn bhɔ̀ɔn tɔ ̏gɔn̄ bhā' bhȁ, pʌ ́bhā dhūn dhɛ ́yɤ̄ɤ' wō bhā, yɤ ̏dhȍ n̄ 

zʌ̄' dō. » Yɤ'́ zláȁ yȁ' pɤ̄ : « Ȁ kʌ̄ zɔ̀ɔ dhɤ̋, bhān dhʌ̀n á' pɤ̄. » Yɤ ́Gɔ̄dhú yɤ ̏

bha̋a bhā' kpȁ. Yɤ ́wó yɔn̋ dȁ' bhȁ, yɤ ́wó' lòo klɔŋ̏ bhā' gɯ́, yɤ ́wó tɔg̏ɔ̄n 

bhā' lɔ̀ɔ' piɤ̋ bhɯ̄n, yɤ ́wó wō kwɛ̀ɛ ̏sɯ̄ ; bɛŋ̏ dhʌ̀n bhā. Yɤ ́wó dhō, wó 

dhō, wó dhō. 

Yɛ ̏dhɛ ́bhā tó ɤ'́ wō gblɛ̀ɛn bhā, tɔg̏ɔn̄ bhā yáa bhɔ̀ɔn' bhȁ kɤ̄ yɤ ̏gó' 

gɯ́, sá yà we̋, ȁ wȍ yáa dhó gblɛ̀ɛn. Sa̋ndhìn yɤ ̏we̋ kɤ̄ Pɛn̄ŋ̋dhē bhā yȁ' 

wȍ bhān, kɤ̄ yɤ ̏ dhūn, kɤ̄ Gɔd̄hú wāȁ zláȁ wà dhó. ɤ ́ dhūn ɤ ́ lòo 

kwæ̋æ̏ndhɤ̄, kɤ̄ tɔg̏ɔ̄n bhā yɤ ̏ we̋-sīʌ dhɤd́ō, kɛɛ̋ kɤ̄' wȍ yáa wȍ 

tōŋtōŋdhɤ̄. Yɤ ́Pɛn̄ŋ̋dhē bhā ɤ'́ dhɛ ̏bhɔ̀ɔn, yɤ ́dhō ɤ'́ sɯ̄ klɔŋ̏ bhā' gɯ́, 

yɤ ́ɤ̄ tȁ-kūn, yɤ ́ɤ̄ bhȁ sȉaŋ sɯ̄, yɤ ́dȁ zīȁan. Yɤ ̏dhȍ bhɛń ? Yɤ ̏dhȍ Gɔ̄dhú 

kèŋ.̏ Gɔd̄hú wāȁ zláȁ dȅ pɤ ́dhó wó' wō bhā, wā dhó wà tʌ̀ŋ wōo pɤ̂dhɛ ̏

tȁ. Kɛɛ̋ yi ̋bhá wó' kȁn kɤ̄ wōo dȁ pɤ̂dhɤ̄ bhā, wó lòo bhɯ̄n kɤ̄ dhā ɤ ́bān, 

pā ɤ ́ yi ̋ bhā ɤ'́ wō, ȁ tȁdhɛ ̏ yà wɔ ̄ bhɛn̄bhɛn̄dhɤ̄ dhɛ̀ gwàan dhɤ.́ Wà 

dhʌ̀nŋ, yi ̋bhā' ka̋n kɔ ̏yáa dhɤ.́ Wȍ tȍ yi ̋dhiɤ̋ bhɯ̄n yɤ ́Gɔd̄hú yɤ ̏Tȍŋ yɤ̄ 

kɤ̄ yɤ ̏zīɤ-sīʌ, yɤ'́ pɤ̄' dhɛ,̏ tȍŋ bhɤ ̏yi ̋ka̋n n̄ ká dhȅ ! Yɤ ́Tȍŋ yȁ' pɤ̄ : « Ī' pɤ ̏

yí bhā' ká n̄ bhɔ ̄bhā yɤ ̏kpa̋asɯ̏. » 

Wó dhō ka̋n' wō tȁ kɤ̄ Pɛn̄ŋ̋dhē yà wȍ sȉaŋ ká. Yɤ ̏dhūn-sīʌ bɛŋ̏ ká. Yɤ ́

Tȍŋ yɤ ̏dháȁndhūn yɤ ́Gɔd̄hú zláȁ bhā' sɯ̄, yɤ ́dhō' ká yɤ'́ lɔ̀ɔ yi ̋tàabhȁn. 

Yɤ ́Gɔd̄hú yɤ ̏yȁ ta̋bhōo dȁ-sɯ̏ bhȁ, yɤ ́yȁ gbő bɔ̄-sɯ̏ bhȁ. Pɛn̄ŋ̋dhē dȅ 

pɤ ́ yɤ ̏ dhūn-sīʌ kpæ̏æwō. Tȍŋ yà kʌ̄ dhɛ̀ bhɛn̄ yɤ̄ɤ dháȁndhūn kɤ̄ yɤ ̏

Gɔd̄hú sɯ́, yɤ ́kwàa' zɯ̏. Wȍ tȍ' ká dhɤ̋ yɤ ́Pɛn̄ŋ̋dhē yɤ ̏tʌ̀ŋ Gɔd̄hú tȁ, yɤ ́

sȉaŋ bɔ ̄ɤ̄ tȁ, ɤ ́dhō kʌ̄' dhɛ̀ yɤ̄ɤ' gɔ ̏ka̋n, dháāndhūn dō ɤ ́Tȍŋ yȁ' wō bhā 

yà Gɔ̄dhú sɯ́, yà dɔ'̄ ká tʌŋ́ ̏tȁ. Yà dhó' ká yà ȁ lɔɔ̄ ̏yi ̋tàabhȁn. 

Yɤ ́Gɔd̄hú wāȁ zláȁ wó dhō wó lòo pɤ̂dhɤ̄. Wó bō lòo-sɯ̏ zʌ ̏ká, yȁ 

lòo dhʌ̀n wo ɤ̄ dʌ̄ bhȁ, ɤ'́ pɤ̄ yà ɤ̄ kɔ ̏zɔn̏ dhɛ ̏őo dhɛ ̏ɤ'́ gɯ́, tàabhȁn sɯ̏ 

yā' gɯ́, dhó dhʌ̀n yɤ̄ɤ' wō bhɯ̄n. Bɛn̏ bhō kɔ ̏yāa yɤ ̏bhɛn̄ yȁ pʌ̄ gɔ.̏ 

Bhʌ ̏n dhʌ̀n kʌ ̏ yɤ́ bhɛ ́n wó dhō Gèebɔ̀ɔ  
wáa dhȕn wȍ wōȍ bhɛ ̄n bhȁ zɯ́  ? 

Dhēbɔ ̏dō bhá dhʌ̀n gūn, yɤ ́dhʌń wɔn̏ yɤ ̏gbœ̀œn' tȁ dhɛ̀ɛ, yɤ ́dhō ɤ ́

dhʌń gādō kpɔ,̄ kɛɛ̋ yɤ ́ gūn dhʌńdhīʌŋ́ ká. Dhɛ̀ ɤ ́ dhʌń bhā yà bhɔ̀ɔn 

dhʌńdhīʌŋ́-dhɛ ̏bhȁ sʌ ̏ká, kɛɛ̋ ɤ ́yíi gwāȁn kpɔ ́kɤ̀, yɤ'́ dhē wāȁ dʌ̄ wȍ gā, 

yɤ ́tō tȅdhʌń ká. 

Dhɛ̀ ɤ'́ gwāȁn kpɔ ́tɤ̋ŋ yɤ ̏lòo, yɤ ́yȁ bɯ̋kʌ̄bhɛn̏ dō gɔ.̏ Bhɛn̄ plɛ̀ bhā ȁ-

dhȕn dhɔ ̏ ɤ ́ kó kʌ,̏ ȁ sib̋ha̋n yáa dhɤ,́ kɛɛ̋ gɔn̄ yáa ɤ̄ gɛn̏ dȁ bhláā 

tōŋtōŋdhɤ̄. Yà ɤ̄ bō bhlɯ̏n zʌ ̏bɔ-̄sɯ̏ ká, dhó dō ɤ ́yà ȁ wō bhā, wȍ wō 

kó yɤ ̏pɤ̂dhɛ ̏dhʌ̀n' gɯ́. 

Gɔ̄ɔn̏ bhā ȁ bhȁ dhēbɔ ̏bhā wȁ dhɛ ̏Gɔd̄hú pűu. Yɤ ́Gɔ̄dhú pűu ɤ ́dhō 

yɤ ́dhʌń dō kpɔ ̄ɤ̄ bhȁ gɔ̄n bhā' dhiɤ̋. Dhʌń bhā' bhȁnwɔn̏ sȉɤ kɔ,̏ ȁ sib̋ha̋n 

yáa dhɤ.́ Yáa zūn sia̋̄a, yáa pʌ̄ wɛɛ̋ bhá bhɤ ̏kɤ̄ yáa bha̋a ká. Yī bhá-dhȕn 

ká, yà gbő dȁ ɤ̄ dhi ̋dhīa̋ piɤ̋, bin̋ yɤ ̏bhȁn kɤ̄ yíi ɤ̄ bō kɤ̀ ; kɛɛ̋ dhēbɔ-̏dhʌń 

bhā yɤ ̏wɔń bhā' gbàn ká ɤ̄ dȅ tȁ, dȅ tȁ, ȁ bhȁ gɔ̄n yáa dhūn bhláā kɤ̄ 

yɤ̄ɤ bhɔ ̄dhʌń dhiɤ̋ bhō wɔn̏ dhʌ̀n' bhȁ. Kɛɛ̋ blʌ̄ʌ ɤ ́bhɔ ̄kwɛ ̏bhā' tȁ, ȁ 

sib̋ha̋n yáa dhɤ.́ Dhēbɔ-̏dhʌń bhā yà dhó bhláā, yáa ɤ̄ kɔ ̏zūn-dhɛ ̏yɤ̄ yʌ̄ 

bhȁ ɤ̄ bhȁ dhʌń bhā' gɔ,̏ yáa pʌ̄ zȉan kpȁ-dhɛ ̏yɤ̄ kɤ̄ yȁ bhɤ,̏ yɤ ̏glȍo dhɤ̋ 

yī kpíȉ-dhɛ ̏gbàn ká. Ȁ dhē ɤ ́gā bhā' ya̋n yɤ ̏wɔń bhā' gbàn-dhɛ ̏gɯ́. Ȁ 

bhȁ dhʌń bhā yɤ'́ wʌʌ̏ yȁ' kʌ,̏ yɤ'́ pɤ̄ ɤ'́ tȁ-kún. 

Yī dō ká, yɤ ́glȁ wɔ̀ɔ gɯ́, yɤ ́dhūn yɤ ́yȁ ȁ dhú gɔ ̏ble̋edhɤ̄, dhɯ̋ dō bhá 

gɯ́. Ȁ dhú bhȁ dhʌń bhā wȁ' zɯ̄-dān-sīʌ. Gbő ɤ'́ bɔ̄-sīʌ yí bhā' ká, ȁ dhē 

yà zȍo kʌ̄' bhȁ, yà dhɛ ̋zʌ̄ yà dhʌń bhā' wɔ'̄ tȁ. Yɤ ̏gbő bɔ̄-sīʌ yɤ ̏glūȕn-

sīʌ' ká blʌ̄ʌ dhɛ ̋tȁ bhɯ̄n. Wɔ̀ɔ bhā dhɛ̀ ɤ ́dȁ dhɯ̋ bhā' gɯ́ ɤ ́dhɛ ̏gȁ bhláā 

ɤ ́yíi gɔɔ̄n̏ bhá yɤ̄, yɤ ́lɔ̀ɔ, yɤ ́dhō ɤ ́dhʌń bhā' sɯ̏, yɤ ́dhō ɤ ́dȁ' ká dhɯ̋ 

gɯ́, yɤ ́yȁ ta̋n bhō-sɯ̏ bhȁ dhʌń bhā' dhɛ.̏ Dhʌń bhā yà ɤ̄ bō gbő bɔ̄-sɯ̏ 

ká. Yī dhɛ ́bhā yɤ ́Gɔ̄dhú Pűu yɤ ̏glòo ké kʌ̄-sɯ̏ bhȁ, yɤ ́ɤ̄ gblőo yɤ̄. 

Dhɛ̀ ɤ ́bin̋ yà bhán, ɤ ́dhȍ pɤ̂dhɤ̄ tɤ̋ŋ yà lòo, yɤ ́wɔ̀ɔ bhā ɤ ́dhō dhʌń 

bhā' ká yɤ'́ wɔ ̏dhɛ ̋tȁ, dhɛ ̏ɤ ́kʌ̄' sɯ̄' bhȁ bhā' gɯ́. Yɤ ́dhō bɯ̋gā bhā' gɯ́. 

Gɔd̄hú dhɤ ́dhó-sīʌ pɤ̂dhɤ̄ wɛŋ̄ wȍ dhō wō kwʌ̋ʌ, kɛɛ̋ yáa' yɤ̄. Wà dhó 

wà lòo pɤ̂dhɤ̄, yɤ ́yɤ̄ zʌ ̏yà tó kwɛɛ̋dhɤ̄. Yɤ ̏wɔ ̏kwɛɛ̋dhɛ ̏bhā dhʌ̀n' gɯ́. 

Wɔń bhā dhʌ̀n wó' kʌ ̏dhɤ̋ dhɔ̋ɔgɔ ̏plɛ̀ piɤ̋, kɛɛ̋ wȍ ɤ ́wɔ̀ɔ bhā wāȁ Gɔd̄hú 

wó' yȁ kó dhiɤ̋, yɤ ́ bhɯ̏n dhɛ̀ yá dhó ɤ̄ wɔn̏ dhȉaŋ zʌ̄' bhɛn̄ bhá dhɛ ̏

tōŋtōŋdhɤ̄, āa̋ dhìn ȁ bhȁ gɔn̄ zȉan. Gɔd̄hú Pűu bhȁ blʌ̄ʌ ɤ ́tō dɛd́ɛ ̏bhā 

ȁ dhìin gbàan dȁ tɛk̏pɛt̏ɛk̏pɛd̏hɤ̄. Lòo ɤ'́ wō plɤɤ́ yī dhɛ ́bhā' ká bhā yà 

kʌ̄ wlɛɛ̋wlɛ ̏ká dhɛ̀ dhēdhʌń gɯ́ kɛ̀fá dhɤ.́ 

Yɤ'́ bhȁ gɔn̄ yɤ ̏gbɛɛ̋tȁ dȁ' gɯ́ ɤ'́ pɤ̄ : « Ɛ ́dhɛɛ̋ndhɛɛ̏n ! ī dhìin yɤ ̏dȁ-

sīʌ zɔ̀ɔ dɛ̀ɛ kɛɛ̏ ! » Yɤ'́ yɔɔ̏ bɔ ̄ɤ'́ pɤ̄ : « N̄ dhìin yáa dȁ tɔ̀n dhɛ̀ kɤ̄ bhān blʌ̄ʌ 

yɤ ̏bhɤ̋-sīʌ wȉawȉadhɤ̄. » Yɤ'́ bhȁ gɔn̄ yȁ' pɤ̄ : « Kɛɛ̋ bhíi' pɤ̄ dhʌń yā yɤ ̏

fɛɛ̏ kʌ̄ bhláā gbɛ ́ȅe ? » Yɤ'́ yɔɔ̏ bɔ̄ ɤ'́ pɤ̄ : « Kā zʌ ̏áa bhɯ̄n káa dhūn bhláā 

yɤ ́wɔ̀ɔ dhɤ ́dhʌń dhiɤ̋-bhō-sīʌ bhɛn̄ gɔɔ̏ yā ȅe. » Yɤ'́ bhȁ gɔn̄ yà' pɤ̄ : « ɤ ́

dha̋blii̋wɔn̏ ɤ'́ ká, ȁ gɛn̏ yáa dɔ.̄ » We̋ wó' wō-sīʌ bhā, ȁ-dhȕn zȍ yáa' ká 

dhɛ̀ dhēbɔ-̏dhʌń bhā yɤ ̏kwɛɛ̋dhɤ̄, ȁa tő yȁ'-dhȕn wȍ bhȁ. Yɤ'́ pɤ̄ : « Dhó 

á' wȍ-sīʌ zɔ̀ɔ bhláā ɤ'́ dhɔ̋ɔgɔ ̏plɛ̀ dhɤ ́yā bhán dhó bhán lòo bhɯ̄n, bhán 

bō pɛŋ̄ zʌ ̏yȁ-sɯ̏ ká, bhán dhʌń wáȁdhūn, yɤ ́wɔ̀ɔgɔn̄ bhá bhā yà gó bɯ̋ 

yà dhūn yà ȁ sɯ́ yɤ ́yà dhó yà yȁ' ká dhɯ̋ kwɛɛ̄ ̋tā yɤ ́yà ta̋n bhō' dhɛ ̏

wȁ ! Yɤ ̏dhȍ tó ta̋n bhā' bhȍ' dhɛ-̏sɯ̏ bhȁ dhɤ̋ ɤ̄ n̄ bhȁ yʌ̄ kʌ̄ kɔ ̏ɤ ́dhȉ n̄ 

dhɛ ̏kɔ ̏ɤ'́ gɯ́ á' kʌ ̏bhȁ, ɤ ́á pʌ̄-dhȕn gbàn kpȁ kɤ̄ dhʌń bhā yɤ ̏wɔ̀ɔ bhā' 

gɔ.̏ Yà ȁ gȁ dhɛ̀ dhȕn plɤɤ́ tɤ̋ŋ yà lòo, yɤ ́dhūn' ká yɤ'́ wáȁdhūn yɤ ́dhō. 

Wɔń yí' ká bhɯ̄n ɤ'́ dhɔɔ̋gɔ ̏plɛ̀-dhȁan dhɤ ́yā, yɤ ́bhā. » Yɤ'́ bhȁ gɔn̄ yȁ' 

pɤ̄ : « Yɤ ́wɯ̄ ɤ ́bhɛn̄ dhɤ'́ bhɔɔ̄n-sīʌ ɤ ́bhɛn̄ yáa' yɤ̄ yā, yɤ ́wɔ̀ɔ yɤ ̏dhʌń 

dhiɤ̋-bhō ȅe ? » Yɤ'́ yɔɔ̏ bɔ̄ ɤ'́ pɤ̄ : « Ɛɛ̏ ! Wɔń kɤ ́bhā wȁ ! » Yɤ'́ bhȁ gɔ̄n 

yȁ' pɤ̄ : « Ȁ tó dhɤ̋, ȁ dhȍ dhūn dhīa̋ kɤ̄ á' súȁn bhō. » Dhēbɔ-̏dhʌń ɤ ́

dhūn ɤ̄ dhú bhȁ dhʌń dhiɤ̋-bhō bhā' tő yɤ ̏dhīaŋ bhā gbàn gɯ́. Yɤ ́dhɛ ̏

yɤ ̏kpœ̀œ. Yɤ ́Gɔd̄hú Pűu yɤ ̏kwɛ̀ɛ ̏sɯ̄ yɤ ́dhō bháā. Dhɛ̀ ɤ ́yʌńŋ̏ tɛɛ̋ yà 

bhɛn̄ kwī bhȁ kún sʌ ̏ká, yɤ'́ bhȁ gɔ̄n yɤ ̏dhūn bhláā. Ȁ yī dhɛ ́bhā yɤ ́wɔ̀ɔ 

bhā yíi dhūn. Yɤ ́gɔ̄ɔn̏ bhā ɤ ́glòo bhláā bhɯ̄n, yɤ ́bin̋ yɤ ̏bhān yɤ ́wó dhō 

pɤ̂dhɤ̄. Ȁ yī dhɛ ́dɔ'̄ piɤ̋ yɤ ́gɔɔ̄n̏ bhā yíi dhūn, yɤ ́wɔ̀ɔ bhā, yɤ̄ zʌ ̏ɤ ́dhūn. 

Yɤ ́Gɔ̄dhú Pűu yɤ ̏dhō yɤ'́ gɛn̏ dɔ ̄ɤ̄ bhȁ gɔn̄ dhɛ.̏ Yɤ'́ bhȁ gɔn̄ yɤ ̏dhō yȁ' 

wɔ̀ɔ bhā' gɔ,̏ yɤ ́yíi dhūn. Kɛɛ̋ yɤ ́ɤ̄ bhȁ dhēbɔ ̏dhɛɛ̄-̋kpɔ ̄ɤ'́ pɤ̄ : « Kɛɛ̋ yà 

dhūn zʌ ̏wō, yɤ ̏kʌ ̏bhɛń dhàan ? » 

Yɤ'́ bhȁ dhēbɔ ̏yȁ dhɯ̋ bhā' dhɛ ̏zɔn̏ dhɛ.̏ Yɤ'́ pɤ̄ : « Yà dhūn yà dhʌń 

sɯ́, yɤ ̏yȁ' ká dhɯ̋ yā dhʌ̀n' gɯ́. » Gɔ̄ɔn̏ bhā yà dhūn bhláā yī ɤ'́ ká, yɤ ́

wɔ̀ɔ bhā yáa dhūn. Yíi dhūn yī ɤ'́ ká, yɤ ́dhūn. Yɤ ́wó kʌ'̏ ká dhɤ̋ yɤ ́Gɔ̄dhú 

Pűu yɤ ̏blʌ̄ʌ blɛɛ̏sɯ̏ gbàn bhō. 

Yà kʌ̄ sìɤ gɔɔ̄n̏ bhā yà ȁ pɤ̄ ɤ ́dhó bhláā yī ɤ'́ ká, yȁ' pɤ̄ ɤ̄ bhȁ dhēbɔ ̏

dhɛ ̏dɔɔ̋ ká. Dhɛ̀ ɤ ́blʌ̄ʌ plɛ̀-dhȁan yɤ ̏bhɔ̀ɔn, ɤ ́Gɔd̄hú yà' zɯ̄-bhō sʌ ̏ká, 

wɔ̀ɔ bhā dhʌ̀n ɤ ́dhʌń bhā' dhiɤ̋-bhō dhɤ̋ kpæ̏æwō, Gɔd̄hú yà dhó pɤ̂dhɤ̄ 

kɔ ̏ɤ'́ bhȁ dó-dó, yɤ'́ gɛn̏dɔ ̄ɤ̄ bhȁ gɔn̄ dhɛ.̏ Wɔń bhā yɤ ́wɔ̀ɔ bhā' zȍ kūn. 

Yī dhɛ ́ bhā gɔ̄ɔn̏ bhā yíi' pɤ̄ ɤ̄ bhȁ dhēbɔ ̏dhɛ ̏dhɛ̀ ɤ ́dhȍ dhūn' bhláā, 

dhēbɔ-̏dhʌń kɤ ́ɤ̄ dhú bhȁ dhʌń dhiɤ̋-bhō-sīʌ bhā ȁ bhȁ kʌ ̏bhɛn̄ zȉi ká 

wɔn̏ bhā' gɯ́, yɤ̄ zʌ ̏yȁ' wɔń dɔ.̏ 

Dhɛ̀ ɤ ́dhɛ ̏yɤ ̏kpœ̀œ, gɔ̄ɔn̏ bhā dhʌ̀n dȁ dhiɤ̋, yɤ ́dhō ɤ̄ gbá dɔ'̄ dhɯ̋ 

bhā' bhȁ. Yɤ ́Gɔd̄hú dhūn ɤ ́lòo bhláā, yɤ ́dhʌń wáȁdhūn, yɤ ́dhō yi ̋bhàa, 

yɤ ́dhūn. Dhʌń yà gbő lòo' gɯ́ dhɛ̀ kɔ ̏ɤ'́ kʌ'̏ ká kpæ̏æwō ȁ dhɤ.́ Wɔ̀ɔ bhā 

dhūn dhɛ ́ɤ'́ wō yī dhɛ ́bhā' ká bhā, yíi bɔ ̄zīaan dhɛ́ ɤ ́bɔ̄' tȁ kpæ̏æwō 

bhā' tȁ. Yɤ ́wȍ zīaan wɛɛ̋ ká. Yɤ ́dhō ɤ ́ɤ̄ kɔ ̏dȁ dhʌń bhā' gɯ́, yɤ'́ yȁ ɤ̄ kȕu 

bhȁ, yɤ ́ta̋n bhá bhō' dhɛ ̏bhláā piɤ̋ pīnŋpīnŋdhɤ̄, kɛɛ̋ ta̋n dhɛ ́ɤ ́yí bhā' 

ká bhā yɤ'́ pɤ̄' gɯ́ ɤ'́ pɤ̄ : « Gɔd̄hú bhī dhʌ̀n ī dȁ n̄ dhɛ ̏pʌ̄ piɤ̋ bhā ȅe ? 

Bhī dhʌ̀n í ī bhȁ gɔn̄ fīa bhō n bhȍ n̄ bhȁ ȅe ? Ɛɛ̏ ! N̄ dhú Gɔ̄dhú, wɔń sʌ ̏

yáa wɔń sʌ ̏yɤ̄ ! » Yɤ ́dhʌń bhā sɯ̄ ɤ ́dhō ɤ ́dȁ' ká dhɯ̋ dō bhā' gɯ́. Yɤ ́

dhō ɤ ́yȁ' ká ɤ̄ gblőo dō bhā' gɯ́. Kɛɛ̋ yȁ dhɛ ́ɤ'́ wō yī dhɛ ́bhā' ká bhā yɤ ́

ɤ̄ wʌ̄ bɔ̄ pæ̋æn dȅdȅ ɤ ́gɔɔ̄n̏ bhā ɤ ́wɔ-̄sīʌ' ká gbá gɯ́ bhɯ̄n bhā dhʌ̀n' 

ká. 

Gɔ̄ɔn̏ bhā yà būu dhi ̋yȁ pɛɛ̋n ɤ'́ ká, yɤ ́dhʌń bɔ ̄pæ̋æn bhā' ká. Yɤ ́wó' 

kʌ ̏ dhɤ̋ pīnŋpīnŋpīnŋdhɤ̄. Ȁ dō dhɛ ́ wó dhó' ká bhā yɤ ́ dhʌń dɔ̄ 

dhʌńbháwō gɤ̋ŋ tȁ, yɤ ́ kʌ ̏ gɔɔ̄n̏ bhā' gɯ́ dhɛ̀ ɤ̄ kɔ ̏dhʌ̀n yà bhɔ̀ɔn' bhȁ 

bhā. Glȉiŋ ! Yà būu dȁ' bhȁ. Ȁ būu dȁ-sɯ̏ ȍo, kɤ̄ wɔ̀ɔ bhā yà ɤ̄ kwāa dhʌń 

bhā' zɯ̏ būu dhiɤ̋. Būu yà dhʌń bhā' blʌ̋, wɔ̀ɔ bhā yà dhɛ̀ŋ. 

Gɔn̄ dhɔ ̏yɤ̄ɤ dhēbɔ ̏ī kʌ̄ kɔ ̏őo kɔ ̏ɤ'́ gɯ́, kɛɛ̋ wɔń dhɛ ́kɤ ́yáa pɤ̄ wɔn̏ 

ká, wáa' pɤ̄' dhɛ.̏ Ȁ pɤ̄ wó' wō sìɤ dhɛ̀ wɔń sʌ ̏yáa wɔń sʌ ̏yɤ̄ bhā, yɤ ̏zɯ̄-

bhȍ yí bhā dhʌ̀n' ká.  

